
ᐅᓇ ᑭᖑᓪᓕᖅᐹᖅ ᐅᓂᒃᑳᖅ ᑐᕌᖓᕗᖅ ᐃᖅᑲᐅᒪᔭᐅᖁᓪᓗᒋᑦ ᑕᐃᒃᑯᐊ ᐃᓅᓯᕐᒥᓂᒃ 
ᑭᐱᓯᓯᒪᔪᑦ. ᐃᓕᓴᕆᕙᕗᑦ ᐊᒃᓱᕈᕐᓂᖏᑦ ᐊᒻᒪ ᓂᕆᐅᖕᓂᖃᑦᑎᐊᙱᓐᓂᖏᑦ 

ᖃᐅᔨᕈᓘᔭᖃᑦᑕᓚᐅᖅᑕᖏᑦ. 

ᑕᐃᒃᑯᓄᖓᓗ ᐃᓅᓯᕐᒥᓂᒃ ᑭᐱᓯᓇᓱᖃᑦᑕᖅᓯᒪᔪᓄᑦ, ᐃᓕᓴᕆᕙᕗᑦ ᐊᒃᓱᕈᕐᓂᖏᓐᓂᒃ, 
ᓴᐱᖃᑦᑕᙱᓐᓂᖏᓐᓂᒃ, ᐊᒻᒪᓗ ᓴᙱᓂᖏᓐᓄᑦ ᓄᑖᒥᒃ ᑐᑭᖃᖅᑎᑦᑎᓇᓱᐊᖅᑎᓪᓗᒋᑦ 

ᐃᓅᓯᕐᒧᑦ. 

ᐃᓚᒌᓄᑦ, ᐱᖃᓐᓇᕆᔭᖏᓐᓄᑦ, ᓄᓇᓕᖕᓄᓪᓗ ᐊᒃᑐᖅᑕᐅᔪᓄᑦ ᐃᖕᒥᓃᕐᓂᕐᒧᑦ, 
ᐃᓕᓴᕆᕙᕗᑦ ᐋᓐᓂᐊᕐᓂᖅ ᐃᒃᐱᒋᓪᓗᒍ ᐃᓅᔪᓐᓃᖅᑐᓄᑦ ᓇᒡᓕᒋᔭᓄᑦ. 

ᑲᑐᔾᔨᖃᑎᒌᓂᙶᖅᑐᖅ ᑐᓴᒐᒃᓴᑦ 
ᐃᓅᓯᕗᑦ ᐊᓐᓂᕐᓇᖅᑐᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑦ 2017-2022, ᓄᓇᕗᒻᒥ ᐅᑭᐅᓄᑦ ᑕᓪᓕᒪᓄᑦ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ 
ᐸᕐᓇᐅᑎ, ᓇᓗᓇᐃᖅᓯᖕᒪᑦ ᑐᕌᒐᕆᔭᐅᔪᓂᒃ ᐱᓕᕆᐊᓂᒃ ᐊᔾᔨᒌᙱᑦᑐᓄᑦ ᒐᕙᒪᒃᑯᓐᓂ ᐊᒻᒪ ᒐᕙᒪᒃᑯᓐᓂᙶᙱᑦᑐᓄᑦ 
ᐱᓕᕆᔨᐅᖃᑕᐅᔪᓄᑦ ᓈᒻᒪᒃᓯᓕᕈᑎᒃᓴᓂᒃ ᓄᓇᕗᒻᒥ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᖃᓄᐃᓕᐅᕈᑕᐅᔪᒪᔪᒧᑦ 8−ᓄᑦ 
ᐱᓕᕆᐊᖑᓪᓚᕆᒍᒪᓯᒪᔪᓄᑦ. ᑖᒃᑯᐊ 8-ᖑᔪᑦ ᐊᖏᕈᑕᐅᓯᒪᔪᑦ ᐃᑲᔪᖅᑐᐃᕗᑦ ᐃᓚᒌᓂᒃ ᐊᒻᒪ ᓄᓇᓕᖕᓂ ᓄᓇᕘᓕᒫᒥ 
ᑐᕌᒐᖃᖅᖢᑎᒃ ᖃᓄᐃᙱᑦᑎᐊᖅᑐᓂᒃ ᓄᓇᓕᖃᕐᓂᕐᒥᒃ.  

ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᓇᓗᓇᐃᔭᐃᔪᖅ ᑲᑐᔾᔨᓪᓗᑕ ᑕᐅᑐᙳᐊᖅᑕᑦᑎᓐᓂᒃ ᑭᐅᑦᑎᐊᓂᖅᓴᐅᔪᒪᓪᓗᑕ ᐊᒻᒪᓗ 
ᐃᑲᔪᖅᑐᐃᑦᑎᐊᕐᓗᑕ ᐃᒻᒥᓃᖅᑎᑦᑎᑦᑕᐃᓕᒪᓂᕐᒥᒃ ᓯᕗᓪᓕᐅᔾᔭᐅᖏᓐᓇᖅᑐᒥᒃ ᓄᓇᕗᒻᒥ. ᐱᑎᑦᑎᑕᐃᓕᓂᖅ 
ᐅᓄᖅᑐᓄᑦ−ᑕᐅᑐᒐᖃᖅᖢᓂ ᐃᓚᐅᑎᑦᑎᓪᓗᓂᓗ ᐱᓕᕆᐊᖃᕐᓂᕐᒥᒃ ᒥᒃᖠᒋᐊᖅᑎᓪᓗᒍ ᐃᓅᔪᓐᓃᖅᑐᑦ ᐃᖕᒥᓃᕐᓂᕐᒧᑦ, 
ᐅᔾᔨᕆᔭᐅᓕᖅᑎᒃᑲᓐᓂᕐᓗᒍ, ᐱᑕᖃᕈᓐᓃᖅᑎᓪᓗᒍ ᑲᙳᓱᖕᓂᖅ, ᐃᑲᔪᕐᓗᒋᓪᓗ ᐃᓄᐃᑦ ᖃᐅᔨᒪᑎᓪᓗᒋᑦ ᖃᓄᐃᓕᐅᕆᐊᖃᕐᒪᖔᑦ 
ᑭᓇᑭᐊᖅ ᐊᑐᕈᓂ ᐃᓱᒪᔪᓂᒃ ᐃᓕᖅᑯᓯᕐᓂᒡᓘᓐᓃᑦ ᐊᒃᑐᐊᓂᓕᖕᓄᑦ ᐃᖕᒥᓃᕐᓂᕐᒧᑦ.  

ᐅᑭᐅᑦ ᑕᓪᓕᒪᑦ ᐊᓂᒍᖅᑐᓂᒃ, ᐱᓕᕆᖃᑎᒌᖃᑦᑕᖅᓯᒪᕗᒍᑦ ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ ᓴᙱᒃᑎᒋᐊᖅᑎᑦᑐᒪᓪᓗᒋᑦ ᓄᓇᕗᒥᐅᑦ 
ᖃᓄᐃᙱᑦᑎᐊᕈᓯᖏᑦ ᓄᓇᕘᓕᒫᒥ. ᐊᐅᓚᑦᑎᓚᐅᖅᐳᒍᑦ ᐱᓕᕆᔾᔪᑎᓂᒃ−ᑐᙵᕕᓕᖕᒥᒃ ᐱᓕᕆᔾᔪᓯᕐᒥᒃ ᖃᔅᓯᑲᓪᓚᖕᓂᒃ 
ᑲᑐᔾᔨᖃᑎᒌᓂᒃ ᐊᒻᒪ ᐱᓕᕆᔾᔪᓯᕐᓂᒃ ᐱᓕᕆᐊᖑᔪᓂᒃ ᓄᓇᕘᓕᒫᒥ ᐃᑲᔪᖅᓱᕐᓗᒋᑦ 8−ᖑᓪᓗᑎᒃ ᐱᓕᕆᐊᖑᓂᐊᕐᓂᕋᖅᓯᒪᔪᑦ 
ᐱᐅᓂᖅᐹᒥᒃ ᐊᒃᑐᐃᔾᔪᑕᐅᔪᒧᑦ. ᐃᒻᒥᓃᕈᒪᓂᖅ ᐱᔾᔪᑎᖃᕋᔪᒃᐳᖅ ᐊᔾᔨᒌᙱᑦᑐᓂᒃ ᐱᔾᔪᑕᐅᔪᓂᒃ ᑲᑎᖅᓱᐃᕈᓘᔭᖅᑐᐊᓘᒑᖓᑕ 
ᐊᑦᑕᕐᓇᖅᑐᓂᒃ. ᐱᔾᔪᑕᐅᕙᒃᑐᑦ ᐃᒻᒥᓃᕐᓂᕐᒧᑦ ᐊᔾᔨᒌᙱᕈᓘᔭᖅᑎᓪᓗᒋᑦ, ᐃᒻᒥᓃᖅᑎᑦᑎᑦᑕᐃᓕᒪᓂᖅ ᐊᔾᔨᒌᙱᑦᑐᓂᒃ 
ᐱᓕᕆᔾᔪᓯᖃᕈᓐᓇᖅᐳᖅ ᐊᒻᒪ ᐱᓕᕆᖃᑎᒌᓂᒃ ᒥᒃᖠᒋᐊᖅᑎᓐᓇᓱᒡᓗᒍ ᐊᑦᑕᕐᓇᕈᑕᐅᓲᑦ ᐃᒻᒥᓃᕐᓂᕐᒧᑦ ᐱᐅᓯᕆᔭᐅᔪᑦ. 

ᖁᕕᐊᓱᒃᐳᒍᑦ ᓴᖅᑭᑦᑎᔪᓐᓇᕋᑦᑕ ᑖᔅᓱᒥᖓ ᑭᖑᓪᓕᖅᐹᒥ ᐅᓂᒃᑳᒥᒃ ᓇᓗᓇᐃᖅᓯᒃᑲᓐᓂᖅᑐᒥᒃ ᑲᑐᔾᔨᓪᓗᑕ ᐱᓇᔪᒃᑕᑦᑎᓐᓂᒃ 
ᐱᕈᖅᐸᓪᓕᐊᑎᑦᑎᓪᓗᓂᓗ ᐊᑯᓐᓂᖅᓱᖅᑐᒥᒃ ᐱᕙᓪᓕᐊᓯᒪᓂᕐᒧᑦ ᐅᓂᒃᑳᒥᒃ. ᑕᐃᒪᙵᑦ ᕕᕗᐊᕆ 2020−ᐅᓚᐅᖅᑎᓪᓗᒍ, 
ᓇᓗᓇᕈᓐᓃᖅᓯᒪᕗᖅ ᐊᒃᓱᕈᕐᓇᕐᓂᖓᓂᒃ ᑭᒃᑯᓕᒫᓄᑦ ᓵᑦᑎᐊᕐᒥᐅᑕᖃᖅᑎᓪᓗᑕ ᓂᕆᐅᓇᙱᑦᑐᓂᒃ ᐊᓂᒍᖅᑎᓐᓇᓱᒋᐊᓕᖕᓂᒃ 
ᐊᒃᑐᖅᓯᓂᕆᔭᐅᕙᒃᑐᓂᒃ ᓄᕙᒡᔪᐊᕐᓇᖅ-19−ᒧᑦ ᖃᓂᒻᒪᒍᑕᐅᕙᓪᓕᐊᔪᒧᑦ. ᓱᓕ ᑖᒃᑯᓇᓂ ᐊᒃᓱᕈᕐᓇᖅᑐᓂ ᐅᐱᒍᓱᒃᐳᒍᑦ 
ᐱᓕᕆᓪᓚᕆᒍᒪᔪᓂᒃ ᐃᖅᑲᓇᐃᔭᖅᑎᓂᒃ ᐱᓕᕆᐊᖃᓪᓚᕆᒍᒪᔪᓂᒃ ᑕᒪᑐᒧᖓ ᐸᕐᓇᒃᑕᐅᓯᒪᔪᒧᑦ ᐅᔾᔨᕐᓇᖅᓯᑎᑦᑎᓂᕐᒧᓪᓗ 
ᐃᒻᒥᓃᖅᑎᑦᑎᑦᑕᐃᓕᒪᓂᕐᒥᒃ.  

ᑕᖃᔪᐃᑦᑑᓪᓗᑎᒃ ᐱᓕᕆᖃᑦᑕᕐᓂᖏᓐᓄᑦ ᐃᖅᑲᓇᐃᔭᖅᑏᑦ ᐅᐱᒍᓱᒃᐳᒍᑦ ᐱᕙᓪᓕᐊᑦᑎᐊᓚᐅᕐᓂᑦᑎᓐᓂᒃ ᐊᒻᒪ ᑲᑐᔾᔨᖃᑎᒌᒃᖢᑕ 
ᐱᓇᔪᖕᓂᑦᑎᓐᓂ; ᑭᓯᐊᓂ, ᐱᓕᕆᐊᒃᓴᖅᑕᖃᒃᑲᓐᓂᖅᐳᖅ. ᑖᓐᓇ ᐅᓂᒃᑳᖅ ᓇᓗᓇᐃᖅᓯᔪᖅ ᖃᓄᐃᓕᖓᓕᕐᓂᖏᓐᓂᒃ 
ᐱᓕᕆᖃᑎᒌᖏᓐᓇᕐᓂᑦᑎᓐᓂᒃ ᑕᑯᒃᓴᐅᑎᑦᑎᓪᓗᓂᓗ ᐊᖏᕈᑎᒋᓯᒪᔭᑦᑎᓐᓂᒃ ᐃᑲᔪᖅᓱᐃᖏᓐᓇᕐᓂᕐᒥᒃ ᐃᖕᒥᓃᖅᑕᐃᓕᑎᑦᑎᓂᕐᒧᑦ. 
ᐱᓕᕆᖃᑎᒌᑦ ᐋᖅᑭᒃᓱᐃᓂᐊᖅᐳᑦ ᐱᓕᕆᐊᒃᓴᓂᒃ ᖃᓄᐃᓕᖓᓕᕐᓂᕆᔭᐅᔪᓂᒡᓗ ᑖᒃᑯᓇᓂ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ 
ᑲᑐᔾᔨᖃᑎᒌᒡᓗᑎᒃ ᐋᖅᑭᒃᓱᐃᕙᓪᓕᐊᓗᑎᒃ ᑭᖑᓪᓕᕐᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ 2023-2028−ᒧᑦ.  

ᓂᕆᐅᒃᐳᒍᑦ ᐊᑐᓕᖅᑎᑦᑎᕙᓪᓕᐊᖏᓐᓇᕐᓂᐊᕐᓂᑦᑎᓐᓂᒃ ᑕᐅᑐᖅᑰᖅᑕᑦᑎᓐᓂᒃ ᓄᓇᕗᒻᒧᑦ ᐊᒻᒪ 
ᐱᓕᕆᕙᓪᓕᐊᖏᓐᓇᕐᓂᐊᖅᖢᑕ, ᐃᖏᕐᕋᓗᑕ, ᐊᒻᒪ ᐃᓕᓐᓂᐊᖅᐸᓪᓕᐊᓗᑕ ᐱᓕᕆᐊᖑᓯᒪᔪᓂᒃ ᑖᒃᑯᓇᓂ ᐱᓕᕆᔾᔪᑎᒃᓴᓄᑦ 
ᐸᕐᓇᐅᑎᓂᒃ ᓴᙱᒃᑎᒋᐊᒃᑲᓐᓂᕐᓗᒋᑦ ᐃᑲᔪᖅᓱᕐᓗᒋᓪᓗ ᕿᑐᕐᖓᕗᑦ, ᐃᓚᒌᑦ, ᐊᒻᒪ ᓄᓇᖅᑲᑎᕗᑦ ᓯᕗᓂᒃᓴᒧᑦ.  ᑭᒃᑯᓕᒫᑦ 
ᐱᓕᕆᐊᒃᓴᖃᕐᒪᑕ ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ, ᐊᒻᒪ ᓄᓇᕗᒻᒥ ᐃᓅᓯᕐᒥᓂ ᑭᐱᓯᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᖅ 
ᐱᓕᕆᖃᑎᒌᑦ ᑎᓕᐅᕆᕗᑦ ᓇᖕᒥᓂᖃᖃᑕᐅᔪᓂᒃ ᐊᒻᒪ ᓄᓇᕗᒻᒥᐅᓂᒃ ᐃᓚᐅᖁᓪᓗᒋᑦ ᐱᓇᔪᒃᑎᓪᓗᑕ ᓄᓇᕗᒻᒥᐅᑦ 
ᐃᓅᓯᑦᑎᐊᕙᖏᓐᓂᒃ ᐱᐅᓯᒋᐊᖅᑎᑦᑎᓇᓱᒃᑎᓪᓗᒋᑦ. 

ᓄᓇᕗᑦ ᒐᕙᒪᖓ   ᑲᓇᑕᒥᐅᓄᑦ ᐸᓖᓯᒃᑯᑦ, ᓄᓇᕗᒻᒥ ᐱᓕᕆᕝᕕᒃ 
1 (877) 212-6438    1 (867) 979-0123 
www.gov.nu.ca     www.rcmp.grc.gc.ca 

 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ  Isaaksimagit Inuusirmi Katujjiqatigiit ᐃᓵᒃᓯᒪᒋᑦ ᐃᓅᓯᕐᒥ 
ᑲᑐᔾᔨᖃᑎᒌᑦ  
1 (888) 646-0006     1 (866) 804-3234 

http://www.gov.nu.ca/
http://www.rcmp.grc.gc.ca/

ᑐᓴᒃᑲᓐᓂᕈᒪᒍᕕᑦ ᑖᔅᓱᒪ ᐅᓂᒃᑳᑉ ᒥᒃᓵᓄᑦ ᐅᕝᕙᓘᓐᓃᑦ 
ᐃᓚᒋᔭᐅᖃᑕᐅᓕᕈᒪᓐᓂᕈᕕᑦ ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ ᓄᓇᕗᒻᒥ, ᐅᑯᐊ 
ᑐᓴᖅᑎᓪᓗᒋᑦ: 
ᕕᒃᑑᕆᐊ ᒫᑦᓴᓐ 
ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ, ᐃᓅᓯᕗᑦ, ᐃᓱᒪᓕᕆᓂᕐᒧᑦ 
ᐅᐃᕆᓯᒪᓂᕐᒧᓪᓗ   
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  
ᓄᓇᕗᑦ ᒐᕙᒪᖓᑦ 
(867) 975-5290 

vmadsen@gov.nu.ca 

ᓇᐃᓈᖅᓯᒪᔪᑦ 
ᐃᓅᓯᕗᑦ ᐊᓐᓂᕐᓇᖅᑐᖅ (ᐊᑕᐅᓯᐅᖃᑎᒌᖕᓂᖅ ᐃᓅᓯᕐᒥ) ᑭᒡᒐᖅᑐᐃᔪᕐᓕ 
ᓄᓇᕗᒻᒥ ᐱᖓᔪᒋᔭᐅᓪᓗᓂ ᐸᕐᓇᐅᑎᓕᐊᖑᓯᒪᓕᕐᒪᑦ ᓄᓇᕗᒻᒥᐅᑦ 
ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐱᓕᕆᐊᖏᓐᓂᒃ ᐸᕐᓇᐅᑎᒃᑯᑦ. ᐱᓕᕆᔾᔪᑎᒃᓴᓄᑦ 
ᐸᕐᓇᐅᑦ ᐱᓕᕆᐊᖑᖃᑕᐅᕗᖅ ᐱᕈᖅᐸᓪᓕᐊᑎᑦᑎᓪᓗᓂᓗ ᑭᖑᓂᖔᑦᑎᓐᓂ 
ᐊᒃᓱᕉᑕᐅᖃᑦᑕᖅᓯᒪᔪᓂᒃ ᐊᒻᒪ ᑐᑦᑕᕐᕕᒋᔭᐅᔪᓂᒃ ᐱᓕᕆᔾᔪᓯᕐᒧᑦ ᓄᓇᕘᒥ ᐱᓕᕆᔾᔪᓯᕐᒧᑦ ᑐᙵᕕᒋᔭᐅᓪᓗᑎᒃ 
ᑲᑐᔾᔨᖃᑎᒌᒍᑕᐅᔪᑦ ᐊᒻᒪ ᐱᓕᕆᖃᑎᒌᒍᓯᑦ ᐊᔾᔨᒌᙱᑦᑐᑦ ᒐᕙᒪᒃᑯᑦ ᐊᒻᒪ ᑲᑐᔾᔨᖃᑎᒌᑦ ᐱᓕᕆᖃᑎᒌᑦ 2017−ᒥ 2022−ᒧᑦ 
ᑎᑭᓪᓗᒍ. 

ᐃᓅᓯᕗᑦ ᐊᓐᓂᕐᓇᖅᑐᖅ ᐃᑲᔪᖅᓯᖅᑕᐅᓯᒪᔪᖅ 8−ᓄᑦ ᐱᓕᕆᐊᒃᓴᓄᑦ ᐊᖏᕈᑕᐅᓪᓗᑎᒃ 
ᓇᓗᓇᐃᖅᑕᐅᓯᒪᔪᑦ−ᐱᓕᕆᔾᔪᑎᑦᑎᐅᕙᐅᓂᖏᓐᓂᒃ ᑲᒪᒋᔭᖃᕐᓂᕐᒧᑦ. ᖃᓄᐃᓕᐅᕈᑎᑦ ᐊᔾᔨᒌᙱᑦᑐᑦ ᐱᖁᓪᓗᒍ ᐱᔨᑦᑎᕋᐅᑎ 
ᑐᓴᐅᒪᔪᓕᕆᓂᕐᓘᓐᓃᑦ ᑎᑭᐅᑎᓗᓂ ᐅᓄᖅᑐᓄᑦ ᐊᔾᔨᒌᙱᑦᑐᓄᑦ ᑲᑎᙵᔪᓄᑦ ᐃᓄᖕᓄᑦ. ᐱᓕᕆᕝᕕᒃᑎᒍᑦ ᓯᓚᑖᒍᓪᓗ 
ᐊᑐᓕᖅᑎᑕᐅᓂᒃᑯᑦ, ᑲᑐᔾᔨᖃᑎᒌᒍᑕᐅᓪᓗᓂ ᐱᓕᕆᖃᑎᒌᓄᑦ ᐃᑲᔪᖅᑐᐃᕗᑦ ᐊᑐᖃᑦᑕᖅᑐᓕᒫᓂᑦ ᐊᓯᔾᔩᓂᕐᒧᑦ.  

8-ᖑᓪᓗᑎᒃ ᐊᖏᕈᑕᐅᓯᒪᔪᑦ ᐅᑯᐊᖓᔪᑦ: 

1. ᐃᓱᒪᒃᓴᖅᓯᐅᕈᑎᒋᑦᑎᐊᖃᑦᑕᕐᓂᐊᖅᑕᕗᑦ ᐱᓕᕆᐊᕆᑦᑎᐊᖅᐸᒡᓗᑎᒍᓪᓗ. 

2. ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᑦ ᓴᙱᒃᑎᒋᐊᕐᓂᐊᖅᑕᕗᑦ. 

3. ᒪᒃᑯᒃᑐᑦ ᓴᐱᓕᖅᓴᕋᐃᙱᓐᓂᕐᒥᒃ ᐃᑲᔪᖅᓱᕐᓂᐊᖅᑕᕗᑦ. 

4. ᐃᒻᒥᓃᖅᑐᖃᕋᓱᒃᑎᓪᓗᒍ ᐅᓚᕕᓴᐃᔪᓐᓇᕐᓂᕐᒥᒃ ᐱᓕᒻᒪᒃᓴᐃᓂᖃᓛᖅᑐᖅ. 

5. ᐃᑲᔪᖅᓱᕐᓂᐊᖅᑕᕗᑦ ᑐᑭᓯᕚᓪᓕᕋᓱᖕᓂᕐᒧᑦ ᑲᑎᖅᓱᖅᑕᐅᔪᑦ, ᖃᐅᔨᒪᓇᓱᐊᕐᓃᑦ ᐊᒻᒪᓗ ᖃᐅᔨᔾᔪᑕᐅᓯᒪᓕᖅᑐᑦ ᐅᓪᓗᒥᒧᑦ. 

6. ᓄᓇᕗᒻᒥᐅᓄᑦ ᑐᓴᐅᒪᓇᐃᓐᓇᕋᓱᖕᓂᐊᖅᑐᒍᑦ ᐃᒻᒥᓃᖅᑕᐃᓕᓂᐅᑉ ᒥᒃᓵᓄᑦ ᐊᒻᒪᓗ ᐱᓕᕆᐊᖑᕙᓪᓕᐊᔪᓂᒃ 
ᑐᓴᖅᑎᑦᑎᕙᒡᓗᑕ. 

7. ᐃᑲᔪᖅᓱᕐᓂᐊᖅᑕᕗᑦ ᓄᑕᖃᑦ ᐃᓕᓐᓂᐊᕆᐅᖅᓴᔾᔪᓯᖏᑦ ᐱᕈᖅᑎᓪᓗᒋᓪᓗ ᐱᔨᑦᑎᕈᑏᑦ. 

8. ᐃᑲᔪᖅᓱᕐᓂᐊᖅᑕᕗᑦ ᓄᓇᓕᖕᓂ−ᐱᒋᐊᖅᑎᑕᐅᔪᑦ ᐃᒻᒥᓃᖅᑎᑦᑎᑕᐃᓕᒪᓂᕐᒧᑦ.  

ᑖᓐᓇ ᑭᖑᓪᓕᖅᐹᖅ ᐅᓂᒃᑳᖅ ᐱᔾᔪᑎᖃᖅᐳᖅ ᑲᑐᔾᔭᐅᓪᓗᑎᒃ ᖃᔅᓯᑲᓪᓚᑦ ᐊᓂᒍᖅᑎᑕᐅᔭᕆᐊᓕᑦ ᑲᔪᓯᕙᓪᓕᐊᓂᕆᔭᐅᔪᓪᓗ 
ᐋᖅᑭᒃᓱᖅᑕᐅᓯᒪᔪᑦ ᑲᑐᔾᔨᖃᑎᒌᓂᒃ ᔭᓄᐊᕆ 2020−ᒥᑦ ᒫᑦᓯ 2022−ᒧᑦ. ᕿᑎᖅᐸᓯᐊᓂ ᐱᕙᓪᓕᐊᓂᕐᒧᑦ ᐅᓂᒃᑳᖅ 
ᓴᖅᑭᑕᐅᓚᐅᖅᐳᖅ 2021−ᒥᑦ ᓯᕗᓪᓖᖕᓄᑦ ᒪᕐᕉᖕᓄᑦ ᐊᕐᕌᒎᖕᓄᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥᑦ. ᐊᖏᕈᑕᐅᔪᖅ 5-
3−ᖃᐅᔨᓴᖅᑕᐅᕙᒡᓗᓂ ᕿᒥᕐᕈᔭᐅᕙᒡᓗᓂᓗ ᐊᑐᓕᖅᑎᑕᐅᕙᓪᓕᐊᓂᖓ ᓄᓇᕗᒻᒥ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒧᑦ 

http://www.tunngavik.com/
http://www.inuusiq.com/
mailto:vmadsen@gov.nu.ca

ᐱᓕᕆᐊᖑᕙᓪᓕᐊᔪᒪᔪᖅ ᐱᓕᕆᐊᖑᔪᒃᓴᐅᓪᓗᓂ ᑎᑎᕋᖅᑕᐅᓯᒪᔪᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ. ᑎᑎᕋᖅᑕᐅᓂᖓ 
ᑭᖑᓪᓕᖅᐹᑉ ᐅᓂᒃᑳᕆᔭᖅ ᑕᑯᒃᓴᐅᑎᑦᑎᔪᖅ ᐱᒻᒪᕆᐅᔪᒥᒃ ᖃᓄᐃᓕᐅᕐᓂᐅᔪᒥᒃ ᐱᐊᓂᒃᑕᐅᓂᑯᑦ ᐱᓕᕆᖃᑎᒌᓄᑦ. 

ᑖᓐᓇ ᑭᖑᓪᓕᖅᐹᖅ ᐅᓂᒃᑳᖅ ᐋᖅᑭᒃᓱᖅᑕᖅ ᐋᖅᑭᒃᓯᒪᓪᓗᓂ ᓲᕐᓗ ᐃᓅᓯᕗᑦ ᐊᓐᓂᕐᓇᖅᑐᖅ ᐊᑯᓐᓂᖅᓱᖅᑐᒃᑯᑦ ᐱᕙᓪᓕᐊᓂᕐᒥ 
ᐅᓂᒃᑳᖅ (ᐊᑐᐃᓐᓇᐅᔪᖅ ᐅᕙᙵᑦ https://www.gov.nu.ca/health/information/reports-and-documents). 
ᐱᕙᓪᓕᐊᓯᒪᓂᕐᒧᑦ ᐅᓂᒃᑳᖅ ᑎᑎᖅᑲᐅᕗᖅ ᑖᔅᓱᒧᖓ ᑭᖑᓪᓕᖅᐹᒧᑦ ᐅᓂᒃᑳᓕᐊᒧᑦ ᐊᒻᒪᓗ ᑕᒪᐃᓐᓄᑦ, ᑖᒃᑯᐊ ᑎᑎᖅᑲᑦ 
ᐱᒻᒪᕆᐅᔪᒥᑦ ᐱᓕᕆᐊᖑᓯᒪᕗᑦ ᐱᔭᕇᖅᑕᐅᓯᒪᔪᑦ ᐅᑭᐅᓄᑦ ᑕᓪᓕᒪᓄᑦ. ᑕᒪᕐᒥᒃ 8−ᖑᔪᑦ ᐱᓕᕆᐊᖑᓂᐊᕐᓂᕋᖅᑕᐅᓯᒪᔪᑦ 
ᐅᓂᒃᑲᐅᓯᐅᔪᑦ ᐃᓅᓯᕗᑦ ᐊᓐᓂᕐᓇᖅᑐᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ 2017-2022−ᒧᑦ ᑭᒡᒐᖅᑐᐃᕗᖅ ᐃᓄᖕᒧᑦ ᐊᑕᐅᓯᕐᒧᑦ 
ᐊᒡᒍᖅᓯᒪᓂᓕᖕᒧᑦ ᑭᖑᓪᓕᖅᐹᒥ ᐅᓂᒃᑳᒥ ᐊᓂᒍᖅᑕᐅᕙᓪᓕᐊᔪᓂᒃ ᓇᓗᓇᐃᖅᓯᒪᓪᓗᑎᒃ ᐱᐊᓂᒃᓯᒪᔪᑦ ᐱᓕᕆᔾᔪᑎᒃᓴᑦ ᐊᒻᒪ 
ᐱᓕᕆᐊᑦᑎᓐᓂ ᐅᔾᔨᕐᓇᖅᑐᓂᒃ ᐱᓕᕆᐊᒃᓴᓂᒃ ᓇᓗᓇᐃᖅᓯᓪᓗᓂ. 

ᐃᒻᒥᓃᖅᑕᐃᓕᒪᑎᑦᑎᓂᖅ ᓱᓕ ᓯᕗᓪᓕᐅᔾᔭᐅᓯᒪᕗᖅ ᑲᑐᔾᔨᖃᑎᓕᒫᖏᓐᓄᑦ. ᓇᓗᓇᐃᖅᓯᓪᓗᖓ ᑲᔪᓯᔪᒥᒃ ᐊᖏᕈᑎᒋᓯᒪᔭᑦᑎᓐᓂᒃ, 
ᐱᖃᓯᐅᔾᔨᔪᒍᑦ ᑎᑎᕋᖅᓯᒪᔪᓂᒃ ᐅᓂᒃᑳᒥ ᑕᐃᔭᐅᔪᒥᒃ ᐃᓕᓯᒪᔭᕗᑦ ᐊᒻᒪᓗ ᓯᕗᓂᒃᓴᕗᑦ. ᑖᒃᑯᐊ ᐊᒡᒍᖅᓯᒪᓂᖏᑦ ᓇᓗᓇᐃᖅᓯᕗᑦ 
ᐃᓚᖏᓐᓂᒃ ᐱᒻᒪᕆᐅᔪᓂᒃ ᐃᓕᑕᐅᔪᓂᒃ ᐊᒻᒪ ᐱᓕᕆᔾᔪᓯᑦᑎᓐᓂ ᐸᕐᓇᐃᑎᓪᓗᑕ ᐊᒃᑐᐃᔾᔪᑕᐅᓲᑦ ᑲᑐᔾᔨᓪᓗᑕ 
ᖃᐅᔨᖃᑦᑕᖅᓯᒪᔭᑦᑎᓐᓄᑦ ᐅᑭᐅᑦ ᑕᓪᓕᒪᑦ ᐊᓂᒍᖅᑐᓂᒃ. ᐸᕐᓇᒃᐸᓪᓕᐊᓕᖅᑐᑦ ᒫᓐᓇ ᑎᓴᒪᒋᓕᖅᑕᖓᓂᑦ ᖃᓄᐃᓕᐅᕐᓂᕐᒧᑦ 
ᐸᕐᓇᐅᑎᒥᑦ 2023-2028−ᒧᑦ. 

  



ᑭᖑᓪᓕᖅᐹᒥ ᐅᓂᒃᑳᓕᐊᖅ − ᐃᓅᓯᕗᑦ ᐊᓐᓂᕐᓇᖅᑐᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑦ 2017-2022 | 7 

 

ᓇᐃᒡᓕᒋᐊᖅᓯᒪᔪᑦ ᑎᑎᖅᑲᑦ 
ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒧᑦ ᐅᖃᖃᑎᖃᕈᓐᓇᖅᓯᓂᕐᒥᑦ ᐃᓕᓐᓂᐊᕐᓂᖅ (ASIST)  ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᓂᕐᒧᑦ 
ᐅᖃᖃᑎᖃᕈᓐᓇᖅᓯᓂᕐᒥᑦ ᐱᓕᒻᒪᒃᓴᕐᓂᖅ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ − ᓄᓇᕗᑦ ᒐᕙᒪᒃᑯᑦ 

ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑭᒡᒐᖅᑐᖅᑎ  ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑭᒡᒐᖅᑐᖅᑎᖓ 
(ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᑦ)  

DOJ  ᒪᓕᒐᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᑦ 

ECE  ᐃᓕᓐᓂᐊᕆᐅᖅᓴᔪᓕᕆᓂᖅ 

EIA  ᒐᕙᒪᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖏᑦ 

FASD  ᓯᖓᐃᖑᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ   

GN  ᓄᓇᕗᑦ ᒐᕙᒪᖓᑦ 

HR  ᐃᖅᑲᓇᐃᔭᖅᑐᓕᕆᔨᒃᑯᑦ, ᓄᓇᕗᒻᒥ ᒐᕙᒪᒃᑯᑦ  

IIKELC  ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ 

IISP  ᐱᓕᕆᕝᕖᑦ ᑐᓴᐅᒪᖃᑦᑕᐅᑎᓂᕐᒧᑦ ᒪᓕᒋᐊᓕᖏᑦ 

IMHA  ᐃᓅᓯᕗᑦ, ᐃᓱᒪᓕᕆᔨᒃᑯᑦ ᐊᒻᒪ ᐅᐃᕆᓯᒪᔪᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᑦ 

IQ  ᐃᓄᐃᑦ ᖃᐅᔨᒪᔭᑐᖃᖏᑦ  

ISV  ᐃᓄᐃᑦ ᐃᓄᖃᑎᒌᓐᓂᒃᑯᑦ ᐅᑉᐱᕆᔭᖏᑦ 

ITK  ᐃᓄᐃᑦ ᑕᐱᕇᑦ ᑲᓇᑕᒥ 

IUT  ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ  

KitIA  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ  

KivIA  ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ 

MHA  ᐃᓱᒪᓕᕆᔨᒃᑯᑦ ᐊᒻᒪ ᐅᐃᕆᓯᒪᔪᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᑦ  

MHSS  ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᖃᐅᔨᓴᕈᑎᑦ  

NAC  ᓄᓇᕗᒻᒥ ᓯᓚᑦᑐᖅᓴᕐᕕᒃ 

NISPS  ᑲᓇᑕᒥ ᐃᓄᖕᓄᑦ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐸᕐᓇᐅᑎᑦ  

NSPS  ᓄᓇᕗᒻᒥ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐅᐸᓗᖓᐃᔭᐅᑎᑦ 

NTI  ᓄᓇᕗᑦ ᑐᙵᕕᒃᑯᑦ ᑎᒥᖓᑦ 

QHRC  ᖃᐅᔨᒋᐊᖅᑏᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᕐᕕᒃ 

QIA  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

QoL  ᐃᓅᓯᖃᑦᑎᐊᕐᓂᕐᒧᑦ ᑐᖅᑲᖅᑕᕐᕕᒃ0F

1 

RIAs  ᐊᕕᒃᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᑦ 

RCMP  ᑲᓇᑕᒥ ᐸᓖᓯᒃᑯᑦ 

  

 
1 ᐃᓅᓯᖃᑦᑎᐊᕐᓂᕐᒧᑦ ᑐᖅᑲᖅᑕᕐᕕᒃᑯᑦ ᑎᒥᖁᑖ ᐊᓯᔾᔨᖅᑕᐅᒃᑲᓐᓂᖅᓯᒪᓕᖅᑐᖅ 2020−ᐅᑎᓪᓗᒍ ᑕᐃᔭᐅᒃᑲᓐᓂᓕᓚᐅᖅᐳᖅ ᐃᒪᓐᓇ ᐃᓅᓯᕗᑦ. 

ᐱᓂᐊᕐᓂᕋᕐᓂᖅ 1 
ᑐᕋᒐᖃᑦᑎᐊᕐᓗᑕᓗ ᐱᓕᕆᑦᑎᐊᕐᓗᑕᓗ ᐱᓕᕆᓂᐊᖅᐳᒍᑦ 
ᐱᐊᓂᒃᑕᕕᓂᕐᓄᑦ ᓇᐃᓈᖅᓯᒪᔪᖅ 

1-1. ᓄᓇᕗᑦ ᒐᕙᒪᖓᑦ ᓴᙱᒃᑎᒋᐊᖅᖢᓂ ᓯᕗᓕᖅᑎᐅᓂᕐᒧᑦ, ᑐᑭᒧᐊᒃᓯᓂᕐᒧᑦ ᐊᒻᒪ ᐊᖏᕈᑎᖃᕐᓂᕐᒥᒃ ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ ᐱᓕᕆᐊᖃᕐᓂᕐᒧᑦ 

1-2. ᓴᙱᑦᑎᒋᐊᖅᓯᒪᓕᖅᖢᑎᒃ ᑐᙵᕕᒃᑯᑦ ᐃᖅᑲᓇᐃᔭᖅᑎᖏᑕ ᐱᓕᕆᔪᓐᓇᕐᓂᖏᑦ ᐊᒻᒪ ᑲᑐᔾᔨᖃᑎᒌᖕᓂᐅᔪᖅ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ 

1-3. ᑐᑭᓯᐅᒪᖃᑎᒌᒐᓱᐊᕐᓂᖅ ᓴᙱᒃᑎᒋᐊᖅᓯᒪᓕᖅᖢᓂ ᐊᑯᓐᓂᐊᓂ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᓕᕆᖃᑕᐅᔪᓂ  

1-4. ᐃᓄᐃᑦ ᑲᑐᔾᔨᖃᑎᒌᖁᑎᖏᑦ ᐱᓕᕆᐊᖃᖃᑕᐅᒃᑲᓐᓂᕐᓗᑎᒃ ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ ᐸᕐᓇᖕᓂᐊᓕᕌᖓᑕ ᐊᒻᒪ ᐱᓕᕆᐊᖃᕋᓱᐊᓕᕌᖓᑕ 

1-5. ᓴᙱᒃᑎᒋᐊᕐᓗᒋᑦ ᑲᑐᔾᔨᖃᑎᒌᒃᑐᑦ ᓄᓇᕗᒥᐅᓕᒫᑦ ᐱᓕᕆᐊᖃᓲᑦ ᓄᓇᓕᖕᓂ ᐃᓚᐅᖃᑕᐅᓂᖅᓴᐅᓗᑎᒃ 

1.6. ᐃᓂᓪᓚᒃᓯᑦᑎᐊᒃᑲᓐᓂᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᙵᕕᒋᔭᖏᑦ ᐸᕐᓇᐅᑎᓕᐅᓕᕌᖓᑕ ᐊᒻᒪ ᐃᖏᕐᕋᑎᑦᑎᓕᕌᖓᒥᒃ ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ 
ᐃᓅᓯᕆᒃᑑᓇᓱᐊᕐᓂᕐᒥᒡᓗ ᐱᓕᕆᐊᖃᕐᓗᓂ 

 

 
 
 

ᓇᓗᓇᐃᒃᑯᑕᓪᓗᐊᑕᖏᑦ 

ᑲᑐᔾᔨᖃᑎᒌᑦ ᓴᖅᑭᔮᖅᑎᑦᑏᓐᓇᖅᑐᑦ ᐊᒃᓱᕉᑎᖃᕐᓂᕐᒥᓂᒃ ᐸᕐᓇᐅᑎᒥᒡᓗ ᐃᖏᕐᕋᑎᑦᑎᕙᓪᓕᐊᓕᕌᖓᒥᒃ ᐱᓕᕆᔨᑖᖅᐸᒃᖢᑎᒃ ᐊᒻᒪ ᐃᓚᐅᑎᑦᑎᕙᒃᖢᑎᒃ 
ᑲᑎᒪᔨᕋᓛᓂᒃ ᐊᓯᖏᓐᓂᒡᓗ ᐱᓕᕆᐊᖃᖅᑎᑦᑎᔪᓂᒃ ᑲᒪᒋᔭᖃᖅᑎᓪᓗᒋᑦ ᓄᓇᓕᖕᒥᐅᓄᑦ ᐊᐅᓚᑕᐅᔪᒥᒃ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ 
ᐱᓕᕆᓇᓱᐊᕐᓂᖏᓐᓂᒃ. ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᖅ ᓴᖅᑭᑦᑎᓚᐅᖅᐳᖅ ᓄᑖᓂᒃ ᑭᒡᓕᖃᖅᑎᑕᐅᔪᓂᒃ ᐊᒻᒪ ᐊᒃᓱᕈᕐᓇᖅᑐᓂᒃ ᐊᒃᑐᐊᓂᓕᖕᓂᒃ 
ᐊᐅᓪᓚᕐᓂᐊᕐᓗᓂ ᐊᒻᒪ ᑲᑎᙵᑎᑦᑎᓂᐊᕐᓗᓂ ᐊᒃᑐᐃᔪᓂᒃ ᐸᕐᓇᒃᑕᐅᓯᒪᔪᓂᒃ ᐱᓕᕆᐊᖑᓛᖅᑐᓂᒃ. ᑖᒃᑯᐊ ᐊᓂᒍᖅᑕᐅᕙᓪᓕᐊᔪᑦ ᑕᑯᒃᓴᐅᑎᑦᑎᕗᑦ 
ᐆᒃᑑᑎᒃᓴᓂᒃ ᐃᓚᖏᓐᓂᒃ ᐱᓕᕆᐊᖑᓯᒪᔪᓂᒃ ᐱᐊᓂᒃᑕᐅᓯᒪᔪᓂᒃ ᐱᓕᕆᖃᑎᒌᓄᑦ ᑕᐃᒪᙵᑦ ᔭᓄᐊᕆ 2020−ᖑᓚᐅᖅᑎᓪᓗᒍ. 

→ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᒧᑦ ᐱᓕᕆᖃᑎᒌᑦ ᑲᑎᓚᐅᖅᑐᑦ ᑕᖅᑭᑕᒫᑦ ᓇᓗᓇᐃᕈᒪᓪᓗᑎᒃ ᑲᔪᓯᔪᒥᒃ ᑲᒪᒋᓂᐊᕐᓗᒍ 
ᐸᕐᓇᐅᑎ. 

→ ᓄᓇᕗᑦ ᒐᕙᒪᒃᑯᑦ ᐃᓅᓯᓕᕆᓂᕐᒧᑦ ᑲᑎᒪᔨᕋᓛᑦ - ᐊᐅᓚᑦᑎᕙᒃᑐᑦ ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᑎᓂᖏᓐᓂᒃ ᓄᓇᕗᒥ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᓕᐊᖅ ᐊᒻᒪ ᐊᒃᑐᐊᓂᖃᖅᑐᑦ ᖃᓄᖅᑑᕈᑎᒃᓴᑦ ᐸᕐᓇᐅᑎᖓᑦ − ᐃᓚᓕᐅᔾᔭᐅᓚᐅᖅᑐᖅ ᓄᓇᕗᒥ 
ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᓕᐊᒧᑦ ᑲᑐᔾᔨᖃᑕᐅᔪᓄᑦ ᑕᖅᑭᑕᒫᑦ ᑲᑎᒪᓂᐅᔪᓄᑦ ᐋᖅᑭᑦᑎᐊᖅᓯᒪᓂᖅᓴᐅᖁᓪᓗᒋᑦ ᑐᓴᐅᒪᖃᑎᒌᒍtᑦ 
ᐊᒻᒪ ᐊᐅᓚᑦᑎᓪᓗᑎᒃ ᓄᓇᒥᐅᑕᓂᒃ ᓄᖅᑲᖓᔾᔪᑕᐅᓕᖅᑐᓂᒃ ᐊᒥᓱᓄᑦ ᖃᓂᒻᒪᒍᑕᐅᕙᓪᓕᐊᔪᒧᑦ. 

→ ᐊᕐᕌᒍ ᒪᕐᕈᐃᖅᓱᖅᖢᑎᒃ ᑲᑎᒪᕐᔪᐊᖅᑎᑦᑎᓚᐅᖅᐳᑦ, ᐊᔾᔨᒌᙱᑦᑐᓂᒃ ᐊᕕᒃᑐᖅᓯᒪᔪᓂ ᑲᑎᒪᑎᑦᑎᓪᓗᑎᒃ, ᑲᔪᓯᑦᑎᐊᓚᐅᖅᐳᑦ ᐊᒻᒪ 
ᐅᐸᒃᑕᐅᑦᑎᐊᓚᐅᖅᖢᑎᒃ 2016-ᒥ ᐊᒻᒪ 2018-ᒥ; ᑭᓯᐊᓂ, 2020−ᒥ ᐊᒻᒪ 2021−ᒥ ᑲᑎᒪᕐᔪᐊᖅᑐᑦ ᓄᖅᑲᖅᑎᑕᐅᓚᐅᖅᐳᑦ ᓄᓇᕐᔪᐊᕐᒥ 
ᖃᓂᒻᒪᒍᑕᐅᕙᓪᓕᐊᔪ6 ᑭᒡᓕᖃᖅᑎᑕᐅᓂᖏᓐᓄᑦ ᐸᕐᓇᐃᓪᓗᑎᒃ ᐱᓕᕆᑎᑦᑎᓛᕈᒪᓪᓗᑎᒃ 2022−ᒥ ᐅᑭᐊᒃᓵᒃᑯᑦ. 

→ ᑲᔪᓯᓂᖃᑦᑎᐊᖅᖢᑎᒃ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᒪᒃᑯᒃᑐᑦ ᐱᓕᕆᐊᖑᓚᐅᖅᐳᑦ ᐊᕐᕌᒍ ᒪᕐᕈᐃᖅᓱᕐᓗᒍ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ 
ᑲᑎᒪᕐᔪᐊᕐᓂᕆᔭᐅᔪᒥ 2016−ᒥ 2018−ᒥᓗ ᐃᓚᐅᑎᑦᑐᒪᓪᓗᒋᑦ ᒪᒃᑯᒃᑐᑦ ᑲᑎᖅᓱᐃᓗᑎᒡᓗ ᖃᐅᔨᑎᑦᑎᔾᔪᑕᐅᔪᓂᒃ ᐃᓱᒪᒋᔭᐅᓯᒪᔪᓂᒃ 
ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ ᖃᓄᐃᙱᑦᑎᐊᕈᓐᓇᕐᓂᕐᒧᓪᓗ ᑐᓴᐅᒪᑎᑦᑎᔪᒪᓂᕐᒧᑦ ᐋᖅᑭᒃᓯᒪᓕᖅᑎᑦᑎᕙᒃᑐᓂᒃ ᐱᓪᓗᐊᑕᕐᓂᒡᓗ 
ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐱᓕᕆᖃᑎᒌᒃᐸᒃᑐᓄᑦ ᑭᒡᒐᖅᑐᖅᑎᓂᒃ; ᑭᓯᐊᓂ, 2020−ᒥ ᐊᒻᒪ 2021−ᒥ ᑲᑎᒪᕐᔪᐊᖅᑐᑦ 
ᓄᖅᑲᖅᑎᑕᐅᓚᐅᖅᐳᑦ ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᒧᑦ ᑭᒡᓕᖃᖅᑎᑕᐅᓂᖏᓐᓄᑦ ᐸᕐᓇᐃᓪᓗᑎᒃ ᐱᓕᕆᑎᑦᑎᓛᕈᒪᓪᓗᑎᒃ 2022−ᒥ 
ᐅᑭᐊᒃᓵᒃᑯᑦ. 

→ ᐃᓕᖅᑯᓯᓕᕆᔨᒃᑯᑦ ᐊᑐᓕᖅᑎᑦᑎᓚᐅᖅᐳᑦ ᐃᑲᔪᖅᑐᐃᖏᓐᓇᖅᖢᑎᒡᓗ ᖃᐅᔨᒪᓂᕆᔭᐅᔪᓂᒃ ᓅᑎᑦᑎᓂᕐᒥᒃ ᐊᑐᖅᑕᐅᓂᕐᒥᒡᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓐᓇᕐᓂᑦ ᒪᒃᑯᒃᑐᓄᑦ ᐅᑯᑎᒎᓇᖅ, ᐃᓐᓇᕐᓄᑦ ᒪᒃᑯᒃᑐᓄᓪᓗ ᐱᓕᕆᕝᕕᒋᔭᐅᕙᒃᑐᑎᒍᑦ. 

→ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓅᓯᕗᑦ ᐱᓕᕆᕝᕕᖓ ᑐᕌᒐᖏᓐᓂᑦ ᐃᖅᑲᓇᐃᔮᒃᓴᓂᑦ ᓴᖅᑭᑎᑦᑎᓚᐅᖅᑐᑦ ᐃᑲᔪᕈᑕᐅᓂᐊᖅᑐᓂᑦ 

ᐱᓕᕆᐊᕗᑦ 

 

 

 

 

 

ᒪᓕᒐᓕᕆᔩᑦ ᐅᑎᖅᑎᑦᑎᓇᓱᐊᖅᑐᑦ ᐃᓕᖅᑯᓯᑐᖃᕆᓚᐅᖅᑕᖓᓄᑦ   

ᐊᐅᓚᑕᐅᓪᓗᓂ ᒪᓕᒐᓕᕆᔨᒃᑯᓐᓄᑦ, ᓯᕗᓪᓕᖅᐹᒥ ᐱᓕᕆᐊᖑᓚᐅᖅᐳᖅ ᑐᙵᕕᒋᔭᐅᓪᓗᑎᒃ ᐅᑎᖅᑎᑦᑎᓂᕐᒧᑦ 
ᒪᓕᒐᓕᕆᓂᖅ. ᑖᓐᓇ ᐱᓕᕆᐊᖑᔪᖅ ᑲᔪᓯᑎᑕᐅᓯᒪᕗᖅ 2018−ᖑᓚᐅᕐᓂᖓᓂᑦ ᐃᖃᓗᒃᑑᑦᑎᐊᒥ ᐊᕐᕕᐊᕐᒥᓗ. 

ᑐᕌᒐᕆᔭᐅᔪᑦ ᐆᒃᑑᑕᐅᔪᒧᑦ ᐱᑎᑦᑎᔪᒪᓪᓗᑎᒃ ᐃᓗᐊᖅᓴᐃᓂᕐᒧᑦ ᐃᓕᖅᑯᓯᑐᖃᕐᓄᓪᓗ 
ᐱᓕᕆᐊᖑᖃᑦᑕᕋᔭᖅᑐᓂᒃ ᒥᑭᒡᓕᒋᐊᖅᑎᑦᑎᔪᒪᓪᓗᓂ ᑎᒍᔭᐅᓯᒪᒃᑲᓐᓂᕐᓂᕆᔭᐅᕙᒃᑐᓂᒃ ᓄᓇᕗᒻᒥᐅᓄᑦ 
ᒪᓕᒐᓕᕆᓂᕐᒧᑦ ᐊᑐᖅᑕᐅᕙᒃᑐᒥ ᐃᑲᔪᖅᑐᐃᔪᒪᓂᕐᒧᓪᓗ ᓄᓇᕗᒻᒥᐅᓂᒃ ᖁᐊᖅᓵᕐᓇᖅᑐᒦᑦᑐᓂᒃ. ᐱᓕᕆᔾᔪᓯᖅ 
ᓇᓗᓇᐃᖅᑕᐅᓯᒪᕗᖅ 'ᑲᒪᒋᔭᐅᕈᓘᔭᖅᑐᑦ' ᐱᔨᑦᑎᕋᐅᑎᑦ ᐊᑐᐃᓐᓇᐅᑎᑦᑎᔪᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐊᒻᒪ 
ᐅᐃᕆᓯᒪᔪᓄᑦ ᐃᓅᓯᓕᕆᓂᕐᒥᒃ ᐅᕝᕙᓘᓐᓃᑦ ᑲᒪᒋᔭᐅᔾᔪᑎᓂᒃ ᐊᓯᖏᓐᓂᒡᓗ ᐃᑲᔪᖅᓱᐃᔾᔪᑎᓂᒃ ᐃᑲᔫᑎᒃᓴᑦ 
ᐃᓄᖕᓄᑦ ᒪᒥᓴᖅᐸᓪᓕᐊᔪᓄᑦ ᐊᒻᒪ ᐃᓅᑦᑎᐊᕈᓯᕐᒧᑦ.   

ᐱᓕᕆᐊᒃᓴᑦ ᓴᖅᑭᑦᑎᔾᔪᑕᐅᓇᓱᖕᓂᐊᖅᑐᑦ ᓇᓗᓇᐃᖅᑕᐅᓗᑎᒡᓗ ᐱᔾᔪᑕᐅᓲᑦ ᐱᕋᔭᒃᐸᒃᑐᓄᑦ 
ᒥᒃᖠᒋᐊᖅᑎᓐᓇᓱᒡᓗᒍ ᐱᕋᔭᒃᑲᓐᓂᖃᑦᑕᕐᓂᖅ ᐃᓚᓕᐅᑎᓗᒋᑦ ᐋᓐᓂᐊᕕᖕᒧᐊᖅᐸᒃᑐᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ 
ᐱᓕᕆᔾᔪᓯᑦ. IMHA−ᑯᑦ ᐋᓐᓂᐊᕕᖕᒥ ᑲᒪᔨᐅᓚᐅᖅᐳᑦ ᐃᓱᒪᓕᕆᔨᒧᑦ ᐃᓅᓯᓕᕆᔨᒧᑦ ᐱᓇᓱᐊᕈᓰᒃ ᒪᕐᕉᒃ 

      
 

 

ᓄᑖᖅ ᐃᓅᓯᖃᑦᑎᐊᖅᑐᓕᕆᓂᕐᒧᑦ ᐱᓕᕆᐊᒃᓴᓄᑦ ᖃᐅᔨᒪᔨᑕᖅ 

ᐃᓅᓯᕗᑦ, ᐃᓱᒪᓕᕆᓂᖅ ᐅᐃᕆᓯᒪᔪᓕᕆᓂᕐᓗ ᐃᓕᓴᖅᓯᓯᒪᔪᑦ ᐱᔭᕆᐊᖃᕐᓂᖓᓂᒃ ᐊᑐᐃᓐᓇᕈᖅᑎᑦᑎᓗᑎᒃ 
ᑲᒪᒋᔭᐅᔪᒃᓴᓂᒃ, ᐃᑲᔪᖅᓱᖅᑕᐅᓗᓂ ᓄᓇᓕᖕᓂ ᐃᖕᒥᓃᖅᑕᐃᓕᑎᑦᑎᓂᕐᒧᑦ ᐊᑐᓕᖅᑎᑦᑎᔾᔪᑎᓂᒃ 
Hᐋᒻᒪᓚᒃᑯᓐᓂ. ᐱᓕᕆᖃᑎᒌᑦ ᐱᓕᕆᖃᑎᖃᓚᐅᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᓴᖅᑭᑕᐅᓗᓂᓗ 
ᓄᑖᖑᓪᓗᓂ ᐃᖅᑲᓇᐃᔮᒧᑦ ᐋᖅᑭᒃᓯᒪᔪᑦ ᐃᑲᔪᖅᑐᕐᓂᕐᒥᑦ ᓄᓇᓕᖕᓂᑦ ᐃᓅᓯᕐᒥᑦ ᑭᐱᓯᔪᓂᑦ ᐃᓚᐅᑎᑦᑎᓂᕐᒥᑦ 
ᐸᕐᓇᐃᓂᕐᒥᓪᓗ. 

2020−ᒥ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐱᓕᕆᐊᒃᓴᓄᑦ ᖃᐅᔨᒪᔨᑕᖅ ᐃᓐᓄᒃᑕᐅᓚᐅᖅᐳᖅ 
ᐱᓕᕆᐊᖑᓯᑲᐅᑎᒋᓪᓗᓂᓗ ᐃᑲᔪᕐᓂᐊᕐᓗᒋᑦ ᓄᓇᕗᒻᒥ ᓄᓇᓕᓕᒫᓂᒃ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ. 

ᐃᑲᔪᖅᑐᐃᔾᔪᑎᑦ ᖃᕆᑕᐅᔭᒃᑯᑦ ᐊᒻᒪ ᐅᐸᒍᑎᔪᓄᑦ. ᑖᓐᓇ ᖃᐅᔨᒪᔨᑕᖅ ᐊᑐᐃᓐᓇᐅᔪᖅ ᐅᖄᓚᐅᑎᒃᑯᑦ ᐊᒻᒪᓗ 
ᐊᐅᓪᓚᖃᑦᑕᖅᑐᓂ ᓄᓇᕘᓕᒫᒥ ᐊᔾᔨᒌᙱᑦᑐᓄᑦ ᓄᓇᓕᖕᓄᑦ ᑲᑎᒪᖃᑎᖃᕆᐊᖅᑐᖅᖢᑎᒃ ᓄᓇᓕᖕᒥᐅᑕᓂᒃ 
ᐊᒻᒪᓗ ᐃᑲᔪᕐᓂᐊᕐᓗᑎᒃ ᓄᓇᓕᖕᓂᒃ ᐱᕙᓪᓕᐊᑎᑦᑎᑎᓪᓗᒋᑦ, ᐋᖅᑭᒃᓱᐃᑎᓪᓗᒋᑦ, ᐊᒻᒪᓗ ᑐᓂᓯᓗᑎᒃ 
ᐃᒻᒥᓃᖅᑕᐃ ᑎᑦᑎ ᕐᒧᑦ ᑐᒃᓯᕋᐅᑎ ᒃ ᐱᔪᓐ ᕐ ᕐᒧᑦ ᐱ ᐊᖑᔪᒥᒃ ᐊᒻᒪ  ᐊᔾᔨᐅᙱᑦᑐ ᒃ 

ᐊᖏᕈᑕᐅᓯᒪᔪᖅ 2 
ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᑦ ᓴᙱᒃᑎᒋᐊᕐᓂᐊᖅᑕᕗᑦ 
ᐱᐊᓂᒃᑕᕕᓂᕐᓄᑦ ᓇᐃᓈᖅᓯᒪᔪᖅ 

2-1. ᓴᙱᒃᑎᒋᐊᕐᓗᒋᑦ ᑐᓴᐅᒪᔭᐅᔭᕆᐊᓖᑦ ᐊᒻᒪ ᐊᓯᖏᓐᓄᑦ ᐃᓂᒃᓴᓕᐅᖃᑦᑕᕐᓗᓂ ᐃᑲᔪᖅᓯᒃᑲᓐᓂᕈᑎᒃᓴᓄᑦ ᐊᑦᑕᕐᓇᖅᑐᒦᑦᑐᓄᑦ ᐃᓄᖕᓄᑦ 

2-2. ᐱᔨᑦᑎᕋᐅᑕᐅᕙᒃᑐᑦ ᐃᓱᒪᓕᕆᓂᕐᒧᑦ ᐃᓚᔭᐅᒋᐊᖅᑐᑦ ᖁᕝᕙᕆᐊᖅᖢᓂᓗ ᐱᔨᑦᑎᖅᑕᐅᓂᖅ  

2-3. ᐃᓱᒪᓕᕆᔨᒻᒪᕆᐅᔪᓂᒃ ᓴᙱᒃᑎᒋᐊᖅᑎᑦᑎᓪᓗᑎᒃ, ᐃᓄᐃᑦ ᐃᓱᒪᓕᕆᔨᐅᔪᑦ ᓵᖓᔭᐅᓪᓗᐊᑕᖅᖢᑎᒃ ᐃᖅᑲᓇᐃᔭᕈᓐᓇᖅᑐᑦ 

2-4. ᓄᓇᓕᖕᓂ−ᐱᒋᐊᖅᑕᐅᔪᑦ ᐃᓄᐃᑦ ᒪᒥᓴᖃᑦᑕᐅᑎᖃᑦᑕᕐᓗᑎᒃ ᐊᒻᒪ ᐃᓅᓯᕆᒃᑑᓇᓱᐊᕐᓂᕐᒧᑦ ᐱᓕᕆᐊᖃᖅᐸᒡᓗᑎᒃ 

2-5. ᐊᑐᐃᓐᓇᐅᓂᖅᓴᐅᓕᖅᑐᑦ ᐃᓕᖅᑯᓯᑐᖃᒃᑯᑦ ᐱᓕᕆᔾᔪᓰᑦ ᐊᒻᒪ ᐅᑭᐅᖏᓐᓄᑦ−ᒪᓕᒃᑐᓂᒃ ᐃᑲᔪᖅᓯᖅᑕᐅᓐᓇᕐᓂᖅ ᓄᓇᕗᒻᒥᐅᑦ ᐱᕚᓪᓕᕈᑎᒃᓴᖏᓐᓄᑦ 
ᒪᒥᓴᕐᓂᕆᔭᖏᓐᓄᓪᓗ ᐃᑲᔫᑎᐅᓗᓂ 

2-6. ᐅᖄᓚᕝᕕᐅᓲᑦ ᐃᓱᒪᔮᕈᑎᖃᖅᖢᓂ ᓴᐃᒻᒪᖅᓴᕐᓇᖅᑐᑦ ᐊᑐᐃᓐᓇᕈᖅᑎᓪᓗᒋᑦ 

2-7. ᐅᐸᓗᖓᐃᔭᖅᓯᒪᓂᖅᓴᐅᓂᖅ ᐊᒃᓱᕉᓴᖕᓇᖅᑐᒃᑰᖅᑐᖃᖅᑎᓪᓗᒍ, ᓲᕐᓗ ᖃᔅᓯᓂᒃ ᐃᒻᒥᓃᖅᑐᖃᕐᓂᖅᐸᑦ ᐅᕝᕙᓘᓐᓃᑦ ᓄᓇᓕᖕᓂ ᑭᓱᒥᒃ 
ᐊᑦᑕᕐᓈᕿᔪᖃᖅᑎᓪᓗᒍ 

2-8. ᐊᑐᐃᓐᓇᐅᙱᓐᓂᖅᓴᐅᓗᑎᒃ ᐃᒻᒥᓃᕈᑕᐅᔪᓐᓇᖅᑐᑦ ᓲᕐᓗ ᓱᒋᐅᑎᑦ (ᐱᓕᕆᔩᑦ ᖁᕝᕙᓯᖕᓂᖅᓴᒥᒃ ᑲᒪᒋᔭᖃᕐᓗᑎᒃ ᐃᑲᔪᖅᓯᕐᓗᑎᒡᓗ 
ᐃᒻᒥᓃᕈᑕᐅᔪᓐᓇᖅᑐᑦ ᐊᑐᐃᓐᓇᐅᙱᓐᓂᖅᓴᐅᓕᕐᓗᑎᒃ) 

2-9. ᖃᐅᔨᒋᐊᒃᑲᓐᓂᖃᑦᑕᕐᓗᓂ ᑲᒪᒃᑲᓐᓂᖅᐸᒡᓗᓂᓗ ᐃᒻᒥᓃᖅᑐᖃᕋᓱᓚᐅᖅᓯᒪᑎᓪᓗᒍ ᐅᕝᕙᓘᓐᓃᑦ ᐊᑦᑕᕐᓇᖅᑐᒦᑦᑐᖃᖅᑎᓪᓗᒍ ᐃᓄᖕᒥᒃ 

ᐱᓕᕆᐊᕗᑦ 

 

 

ᓇᓗᓇᐃᒃᑯᑕᓪᓗᐊᑕᖏᑦ 

ᐃᓕᓴᖅᓯᓂᖅ ᓄᓇᕗᒻᒥᐅᑦ ᐊᑐᐃᓐᓇᐅᔾᔪᔾᔨᙱᒻᒪᑕ ᐃᓱᒪᓕᕆᓂᕐᒧᑦ ᐱᔨᑦᑎᕋᖅᑎᓂᒃ, ᐱᓕᕆᐊᒃᓴᐃᑦ ᐊᖏᕈᑕᐅᓯᒪᔪᑦ 2−ᒦᑦᑐᑦ ᐱᓪᓗᐊᑕᕐᒪᑕᓕ 
ᑲᒪᒋᔭᐅᔭᕆᐊᓖᑦ ᓄᖅᑲᐅᑎᔭᐅᑐᐃᓐᓇᙱᓪᓗᑎᒃ ᑲᔪᓯᔭᕆᐊᖃᕐᓂᖏᓐᓂᒃ. ᑕᒪᒃᑯᐊ ᓇᓗᓇᐃᒃᑯᑕᓪᓗᐊᑕᖏᑦ ᑲᑐᔾᔨᖃᑎᒌᒃᑐᓄᑦ ᐱᓕᕆᐊᖑᔪᑦ 
ᐃᖅᑲᓇᐃᔭᖃᑎᒋᔭᖏᓐᓄᓪᓗ. 

→ ᓄᑖᖅ ᓄᓇᕗᒻᒥ ᐃᓱᒪᓕᕆᓂᕐᒧᑦ ᐱᖁᔭᖅ ᐊᖏᖅᑕᐅᓚᐅᖅᑐᖅ 2021−ᒥ. ᐃᓚᖃᕐᒥᔪᖅ ᒪᓕᒋᐊᓕᖕᓂᒃ ᖃᓄᐃᙱᑦᑎᐊᕐᓂᕐᒧᑦ 
ᐱᓕᕆᐊᒃᓴᓂᒃ ᐊᒻᒪ ᐊᖏᖅᓯᒪᓂᕐᒥᒃ ᓴᖅᑭᑦᑎᓂᕐᒥᒃ ᓄᑖᒥᒃ ᐃᓱᒪᓕᕆᓂᕐᒧᑦ ᐅᐃᕆᓯᒪᓂᕐᒧᓪᓗ ᖃᓄᐃᓕᐅᕈᑕᐅᔪᒪᔪᒥᒃ.  IMHA−ᑯᑦ ᒫᓐᓇ 
ᐱᓕᕆᕙᓪᓕᐊᕗᑦ ᒪᓕᒋᐊᓕᖕᓂᒃ ᐊᒻᒪ ᐊᑐᓕᖅᑎᑕᐅᔾᔪᑎᓄᑦ ᐸᕐᓇᐅᑎᒥᒃ. ᓄᑖᖅ ᐃᓱᒪᓕᕆᓂᕐᒧᑦ ᐱᖁᔭᖅ ᐃᓚᖃᕐᒥᔪᖅ ᒪᓕᒋᐊᓕᖕᓂᒃ 
ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ ᐊᒻᒪ ᑭᖑᓂᐊᒍᑦ ᐃᑲᔪᕐᓂᕐᒥᒃ. 

→ ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐋᖅᑭᒃᓯᓪᓗᑎᒃ ᒪᒥᓴᕐᕕᖕᒥ ᐃᑲᔪᖅᓱᐃᔨᓄᑦ ᐱᓕᒻᒪᒃᓴᖅᑎᑦᑎᔨᓄᑦ ᐃᑲᔪᖅᓱᕐᓗᒋᑦ ᐱᓕᒻᒪᒃᓴᕐᓂᖅ 
ᐱᓕᒻᒪᒃᓴᕐᓂᐊᖅᑎᓪᓗᒋᑦ ᐃᓕᓴᐃᔨᒧᓪᓗ ᒪᓕᒐᒃᓴᒥᒃ ᑲᒪᒋᓂᐊᕐᓗᒋᑦ ᒪᒥᓴᕐᓂᖅ, ᕿᒃᓵᖕᓂᖅ, ᐃᓚᐃᓕᕿᓂᕐᓗ; ᐊᒻᒪᓗ ᓯᕗᓪᓕᖅᐹᒥᒃ 
ᖃᐅᔨᓴᕐᓂᐅᔪᒥᒃ ᕿᒃᓵᓂᕐᒧᑦ ᐃᑲᔪᖅᑐᐃᔩᑦ ᓴᓂᑭᓗᐊᕐᒥ, ᐅᖅᓱᖅᑑᒥ, ᖁᕐᓗᖅᑐᒥ, ᖃᒪᓂ'ᑐᐊᕐᒥ, ᐊᒻᒪᓗ ᐃᖃᓗᖕᓂ. 

→ IMHA−ᑯᑦ ᐱᐊᓂᒃᓯᓚᐅᖅᐳᑦ ᑲᒪᒋᔭᐅᓚᐅᑲᒍᓐᓇᖅᑐᓂᒃ ᐊᖏᕐᕋᖏᓐᓂᒃ ᕿᒥᕐᕈᓪᓗᑎᒃ ᒪᒃᐱᖅᓯᓪᓗᑎᒡᓗ ᑲᒪᒋᔭᐅᕝᕕᖕᒥ ᐃᒡᓗᒋᔭᐅᔪᒥᒃ 
ᐃᖃᓗᒃᑑᑦᑎᐊᒥ ᐃᓱᒪᒥᒍᑦ ᐊᔪᕈᑎᓕᖕᓄᑦ ᑲᒪᒋᔭᐅᒋᐊᓕᖕᓄᑦ ᐊᐅᓚᔪᓄᑦ ᐸᕐᓇᐃᓪᓗᑎᒃ ᐱᕚᓪᓕᖅᑎᓐᓇᓱᒃᖢᒋᑦ ᐱᓕᕆᔾᔪᓯᑦ ᐊᓯᖏᓐᓂ 
ᓄᓇᓕᖕᓂ.  

→ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᓄᓇᕗᑦ ᑐᙵᕕᒃᑯᑦ, ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᓕᕆᖃᑎᒌᓚᐅᖅᐳᑦ ᐃᓄᓕᕆᔪᓐᓇᖅᑎᑦᑎᓪᓗᑎᒃ 
ᓇᓕᐊᖕᓂᑐᐃᓐᓇᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᓂᕈᐊᒐᒃᓴᒥᒃ ᐃᓱᒪᒥᒍᑦ ᐊᔪᕈᑎᓕᖕᓄᑦ ᖃᓄᐃᙱᑦᑎᐊᕐᓂᕐᒧᑦ ᐊᔪᙱᔾᔪᑎᓂᒃ 
ᐊᔪᙱᑎᑕᐅᓗᑎᒃ ᐊᑎᓕᐅᖅᑕᐅᖃᑕᐅᔪᓐᓇᕐᓗᑎᒡᓗ ᐃᓄᓕᕆᓂᕐᒧᑦ ᐃᓕᑕᕆᔭᐅᔾᔪᑎᑖᕐᓇᖅᑐᓂᒃ. 

→ ᐱᓕᕆᔨᒻᒪᕆᖕᓄᑦ ᐃᑲᔪᖅᑎᑦ ᐃᖅᑲᓇᐃᔮᑦ IMHA−ᒥ ᑎᓴᒪᐅᓕᖅᑲᖓᓚᐅᖅᐳᑦ ᑭᐅᔾᔪᑕᐅᓪᓗᑎᒃ ᐃᑲᔪᖅᓱᖅᑕᐅᒃᑲᓐᓂᕆᐊᖃᕐᓂᖏᓐᓄᑦ 
ᑎᓕᐅᕐᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᑦ. 

→ ᓄᓇᕗᑦ ᑐᙵᕕᒃᑯᑦ, ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ, ᐊᒻᒪ ᐊᔾᔨᒌᙱᑦᑐᑦ ᐅᖃᐅᔾᔨᒋᐊᖅᑎᑦ ᑭᖑᓪᓕᖅᐹᖅᓯᐅᑎᓂᒃ ᐋᖅᑭᒃᓯᓚᐅᖅᐳᑦ 
ᐸᕐᓇᐅᑎᒥᒃ ᓄᓇᕗᒻᒥ ᐅᐃᕆᓯᒪᔪᓄᑦ ᐊᒻᒪ ᖁᐊᖅᓵᖅᓯᒪᔪᓄᑦ ᑲᒪᒋᔭᐅᕝᕕᖕᒧᑦ, ᓇᓗᓇᐃᖅᓯᓪᓗᑎᒃ ᓇᓃᓐᓂᖏᓐᓂᒃ ᐊᒻᒪ ᓴᓇᔭᐅᓂᒃᓴᒧᑦ 
ᐸᕐᓇᐅᑎᓂᒃ, ᖃᐅᔨᓴᓚᐅᖅᖢᑎᒡᓗ ᐃᓕᖅᑯᓯᕆᔭᐅᔪᒃᑯᑦ ᓈᒻᒪᒃᑐᓂᒃ ᓱᕐᕋᖕᓇᖅᑐᓂᒃ ᐊᑐᕐᓂᕐᓗᖃᑦᑕᖅᑐᓄᑦ ᐱᓕᕆᐊᓄᑦ 
ᑐᓴᖅᑎᑦᑎᔾᔪᑎᒃᓴᓂᒃ ᐱᕙᓪᓕᐊᑎᑕᐅᔪᓂᒃ ᑲᒪᒋᔭᐅᔾᔪᓯᕐᓂᒃ. 

 ᐳᓛᕐᕕᒃ ᐊᒻᒪ ᕗᑦ ᒐᕙᒪᒃᑯᑦ  ᐱ ᖃᑎᖃᖅ ᑎᒃ B ll C d ᑯᓐ  ᐊᒻᒪ ᑕᖅᑲ ᑦ ᐃᑲᔪᖅᑕᐅᕕᖕᒧᑦ ᐅᖄ ᕕᒃᓴᒥᒃ  
        
      

           
       

 

ᐊᖑᑎᑦ ᖃᓄᐃᙱᑦᑎᐊᕈᓯᖏᑦ 

IMHA−ᑯᑦ ᐱᓕᕆᖃᑎᖃᓚᐅᖅᐳᑦ ᐳᓛᕐᕕᒃ ᑲᑉᓗ ᐱᖃᓐᓇᕆᔭᖃᕐᓂᕐᒧᑦ ᐃᓂᒋᔭᐅᔪᒥᒃ 
ᐱᐅᓯᒋᐊᖅᑎᑦᑎᔪᒪᓪᓗᑎᒃ ᓄᓇᓕᖕᓂᒃ−ᑐᙵᕕᓕᖕᒥᒃ ᐃᑲᔪᖅᑐᐃᓂᕐᒥᒃ ᐊᖑᑎᓄᑦ 
ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ. ᑕᒪᓐᓇ ᐱᓕᕆᓂᖅ ᐱᒋᐊᓚᐅᖅᑐᖅ ᑲᑎᖅᓱᐃᓪᓗᑎᒃ ᑕᐅᑐᒃᑕᐅᔪᓂᒃ 
ᒪᒃᑯᒃᑐᓄᑦ ᐊᖑᑎᓄᑦ ᑭᕙᓪᓕᕐᒥ ᖃᐅᔨᑎᓪᓗᒋᑦ ᐱᕙᓪᓕᐊᓂᐅᔪᑦ ᐱᓕᕆᐊᒃᓴᓕᕆᓂᕐᒧᑦ 
ᓄᓇᓕᖕᓂ−ᐊᐅᓚᑕᐅᔪᓂᒃ ᐊᒃᑐᐊᓂᖃᖅᑐᓂᒡᓗ. 

ᐃᓅᓯᕗᑦᑯᓐᓄᑦ ᖃᐅᔨᒪᔨᑕᒻᒪᕆᒃ ᐊᑏ ᐊᖑᑏᒃᑯᑦ ᐱᖓᓱᓂᒃ ᓄᓇᓕᖕᓄᐊᕈᓐᓇᓚᐅᖅᐳᑦ ᑭᕙᓪᓕᕐᒥ 
ᐊᐅᓪᓚᓚᐅᙱᓐᓂᖏᓐᓂᒃ ᓯᓚ ᐱᔾᔪᑎᒋᓪᓗᒍ ᐊᒻᒪ ᖃᓂᒻᒪᒍᑕᐅᕙᓪᓕᐊᔪᖅ.  ᖃᔅᓯᑲᓪᓛᓗᐃᑦ ᒪᒃᑯᒃᑐᑦ ᐊᖑᑏᑦ 
ᐃᓚᐅᑦᑎᐊᓚᐅᖅᐳᑦ ᑲᑎᙵᑎᓪᓗᒋᑦ ᐃᓱᒪᒋᔭᒥᓂᒡᓗ ᑐᓴᖅᑎᑦᑎᓪᓗᑎᒃ ᐊᔾᔨᒌᙱᑦᑐᓂᒃ ᐱᐅᓯᑐᖃᒃᑯᑦ 
ᐊᐅᓪᓛᖅᑎᑦᑎᕙᒃᖢᑎᒃ ᐃᓄᖕᓄᑦ ᐅᖃᓪᓚᒃᑎᓪᓗᒋᑦ ᐊᔾᔨᓕᐅᕆᔭᖅᑐᖅᖢᑎᒃ. ᓄᓇᓕᖕᓄᑦ ᐳᓚᕋᕐᓃᑦ 
ᐱᓕᕆᐊᒃᓴᓪᓗ ᓴᖅᑭᑕᐅᓂᐊᖅᑐᑦ ᐸᕐᓇᒃᑕᐅᕗᑦ ᑲᔪᓯᔪᒪᓪᓗᑎᒃ ᑭᕙᓪᓕᕐᒥ ᒪᕐᕉᖕᓂᓪᓗ ᐊᓯᖏᓐᓂᒃ 
ᐊᕕᒃᑐᖅᓯᒪᔪᓂ (ᐊᓯᖏᓐᓂᒃ ᑮᓇᐅᔭᖃᖅᑎᑦᑎᔪᓂᒃ ᑐᑦᑕᕐᕕᖃᖅᖢᑎᒃ) 2022/23−ᒥ. 

ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᑐᙵᕕᖃᖅᑐᖅ ᐱᓕᕆᔾᔪᑕᐅᓂᐊᖅᑐᓂᑦ ᓇᓗᓇᐃᖅᓯᔪᓂᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᓄᐃᓕᐅᖅᐸᓪᓕᐊᓂᖏᓐᓂᑦ ᐊᑐᐃᓐᓇᐅᑎᑦᑎᓂᕐᒥᑦ ᐃᑲᔪᖅᑐᐃᖏᓐᓇᕐᓂᕐᒧᑦ 

     ᑳ     
      

      
    

  

ᐃᓄᒃᑐᑦ-ᐅᖃᕈᓐᓇᖅᑐᓄᑦ ᐊᒃᓱᕈᕐᓇᖅᑐᓄᑦ ᐃᓅᓯᓕᕆᔨᑦ 

ᐃᓕᓴᖅᓯᕕᖕᒥᐅᑦ ᑲᒪᒋᔭᖃᓚᐅᖅᐳᑦ ᐱᕚᓪᓕᖅᑎᓐᓇᓱᒃᖢᒋᑦ ᐱᔨᑦᑎᕋᐅᑎᑦ ᐃᓄᒃᑐᑦ ᐅᖃᓪᓚᓲᓄᑦ 
ᐃᓅᓯᓕᕆᔨᓄᑦ ᐊᒃᓱᕈᕐᓇᖅᑐᒃᑰᖅᑐᓄᑦ ᐃᑲᔪᖅᓱᐃᓲᑦ ᐱᔨᑦᑎᕋᐅᑎᓂᒃ ᑐᙵᕕᖃᖅᑐᓂᒃ ᐃᓄᐃᑦ 
ᐃᓕᖅᑯᓯᖓᓐᓂᒃ.  

ᐃᓕᓴᖅᓯᕕᒃ ᐊᕙᑎᓂᒃ ᐃᓕᓐᓂᐊᖅᓯᒪᔪᓂᒃ ᐊᒻᒪ ᐊᔪᙱᑦᑐᓂᒃ ᐃᓅᓯᓕᕆᔨᖃᖅᐳᑦ ᐊᒃᓱᕈᕐᓇᖅᑐᖃᓕᕐᓂᖅᐸᑦ. 
ᐃᓅᓯᓕᕆᔩᑦ ᓄᓇᓕᖕᓄᙵᐅᖃᑦᑕᖅᑐᑦ ᐅᓪᓗᓄᑦ 8-ᓄᑦ ᐃᑲᔪᕆᐊᖅᑐᖅᖢᑎᒃ ᓄᓇᕗᒻᒥᐅᓂᒃ ᐃᒻᒥᓃᕐᓂᕐᒧᑦ 
ᐊᒃᑐᐃᓂᖃᖅᑎᓪᓗᒍ ᐅᕝᕙᓘᓐᓃᑦ ᐊᓯᖏᓐᓂᒃ ᐊᒃᓱᕈᕐᓇᖅᑐᓂᒃ. ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᑎᓪᓗᒍ 
ᐊᐅᓪᓚᑲᑕᒋᐊᖃᙱᖦᖢᑎᒃ, ᐃᓅᓯᓕᕆᔭᐅᖃᑦᑕᓚᐅᖅᐳᑦ ᐅᖓᓯᒋᔭᐅᔪᒦᖦᖢᑎᒃ ᐅᓚᕕᓴᖅᑕᐅᓗᐊᖁᙱᖦᖢᒋᑦ 
ᐱᔨᑦᑎᕋᐅᑎᑦ. 

ᑖᒃᑯᐊ ᑲᑐᔾᔨᖃᑎᒌᑦ, ᒫᓐᓇ ᑲᒪᒋᔭᐅᔪᑦ ᕿᑭᖅᑖᓗᖕᒥᐅᑦ, ᓅᑎᑕᐅᓪᓗᑎᒃ ᑳᓐᑐᓛᖃᖅᑎᑕᓂᑦ ᐅᖃᐅᔾᔪᐃᔨᓂᑦ 
ᐅᓪᓗᓕᒫᖅ ᐃᓅᓯᓕᕆᔨᓄᑦ ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᑐᐃᓐᓇᕈᖅᑎᑦᑎᓗᑎᒡᓗ 
ᐊᖏᒡᓕᒋᐊᖅᓯᒪᔪᒥᒃ ᐱᑕᖃᖅᑎᑦᑎᑦᑕᐃᓕᓂᕐᒧᑦ ᐃᑲᔪᖅᑐᐃᔾᔪᑎᓂᒃ. 

ᒫᓐᓇᐅᔪᖅ ᐃᓅᓯᓕᕆᔨᐅᓂᕐᒧᑦ ᐃᓕᓐᓂᐊᕐᓂᖅ ᐃᓗᓕᖃᖅᑐᖅ ᑕᓪᓕᒪᓂᑦ ᐱᓇᓱᐊᕈᓰᖕᓄᑦ ᒪᕐᕉᖕᓄᑦ 
ᐃᓕᓐᓂᐊᒐᕐᓂᑦ ᐊᑕᐅᓯᕐᒥᑦ ᐊᕐᕌᒍᒻᒥ, ᑕᐃᒪᐃᒐᔪᒃᑐᖅ, ᐱᔭᕇᕐᓂᐊᕐᓗᒍ. ᐃᓕᓐᓂᐊᕇᖅᑐᑦ ᐃᓅᓯᓕᕆᓂᕐᒧᑦ 

 ᕚ    ᑳ  ᑖ  

ᐊᖏᕈᑕᐅᓯᒪᔪᖅ 3 
ᒪᒃᑯᒃᑐᑦ ᓴᐱᓕᖅᓴᕋᐃᙱᓐᓂᕐᒥᒃ ᐃᑲᔪᖅᓱᕐᓂᐊᖅᑕᕗᑦ. 
ᐱᐊᓂᒃᑕᕕᓂᕐᓄᑦ ᓇᐃᓈᖅᓯᒪᔪᖅ 

3-1. ᐋᓐᓂᖅᓯᕆᑦᑕᐃᓕᓂᕐᒥᒃ ᓱᕋᒃᑎᕆᖃᑦᑕᕐᓂᕐᒥᒡᓗ ᐃᓕᓴᖅᓯᐅᒪᓂᖅᑖᒃᑲᓐᓂᕐᓗᑎᒃ ᒪᒃᑯᒃᑐᑦ (ᐃᓐᓇᐃᓪᓗ ᐃᑲᔪᖅᑎᐅᖃᑦᑕᖅᑐᑦ ᒪᒃᑯᒃᑐᓂᒃ) 

3-2. ᓯᕗᓕᖅᑎᐅᔭᕆᐅᖅᓴᑎᓪᓗᒋᑦ ᐃᓚᒋᔭᐅᖃᑕᐅᓕᕈᓐᓇᕐᓂᐊᕐᒪᑕ ᐸᕐᓇᐅᑎᓕᐅᕐᓂᕐᒥᒃ ᐃᓅᓯᕆᒃᑑᓇᓱᐊᕐᓂᕐᒧᑦ−ᐱᓕᕆᐊᒃᓴᓕᐅᕐᓂᕐᒥᒃ ᒪᒃᑯᒃᑐᓄᑦ 
ᐱᒋᐊᖅᑎᑦᑎᖃᑕᐅᔪᓐᓇᖅᓯᓗᑎᒃ 

3-3. ᑲᑕᒃᓴᕋᐃᙱᓐᓂᒧᑦ ᓴᙱᒃᑎᓴᖃᑦᑕᕐᓗᑎᒃ ᒪᒃᑯᒃᑐᑦ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᖃᐅᔨᒪᓂᖃᕐᓗᑎᒃ ᐊᔪᙱᓐᓂᖃᓕᕈᑎᒃ ᐱᓕᕆᔪᓐᓇᖅᓯᓂᐊᕐᒪᑕ 

3-4. ᓄᑕᖅᑲᑦ ᒪᒃᑯᒃᑐᓪᓗ ᐃᓅᖃᑎᖃᕈᓐᓇᕐᓂᕐᒥᒃ−ᓇᓗᖅᑯᑎᙱᓪᓗᑎᒃ ᒪᑭᑕᔪᓐᓇᖅᓯᔾᔪᑎᒃᓴᖏᓐᓂᒃ ᐃᓕᓐᓂᐊᖅᐸᒡᓗᑎᒃ ᐊᒻᒪᓗ ᐋᖓᔮᕐᓇᖅᑐᓂᒃ 
ᐊᑐᕐᓂᕐᓗᖕᓂᕐᒥᒃ ᐅᐃᕆᔾᔪᑎᑖᖅᑕᐃᓕᒪᓂᕐᒥᒡᓗ ᐃᓕᓐᓂᐊᕐᓗᑎᒃ 

3-5. ᓱᓇᒃᑯᑖᑦ ᐊᑐᐃᓐᓇᕈᕐᔫᒥᓗᑎᒃ ᑭᐱᙳᐃᔭᕐᓂᕐᒧᑦ ᐱᕋᓚᒡᕕᒃᑖᕐᓗᑎᒃ ᐊᓯᐊᒍᓪᓗ ᐱᕕᖃᒃᑲᓐᓂᓕᕐᓗᑎᒃ, ᐃᖃᐃᓕᓴᕐᓂᕐᒧᑦ ᐊᒻᒪ ᓴᓇᐅᒐᓕᐅᕐᓂᕐᒧᑦ/ 
ᓂᔾᔭᐅᓯᔭᕐᓂᕐᒧᓪᓘᓐᓃᑦ ᐃᑲᔪᕋᔭᖅᑐᓂᒃ 

3-6. ᐃᓕᑦᑎᕙᓪᓕᐊᓂᒃᑯᑦ ᖁᕝᕙᕆᐊᕐᓗᑎᒃ ᐊᓂᒍᐃᕙᓪᓕᐊᓂᖏᑦ ᓄᑕᖅᑲᑦ ᒪᒃᑯᒃᑐᓪᓗ 

3-7. ᐱᓕᒻᒪᒃᓴᖅᑕᐅᒃᑲᓐᓂᕐᓗᑎᒃ ᐃᓕᖅᑯᓯᑦᑎᐊᕆᒐᓱᖕᓂᕐᒧᑦ ᓯᓚᑐᓂᖃᕐᓂᖅᓴᐅᓕᕐᓗᑎᒃ ᐱᖅᑯᓯᕐᒥᒍᑦ ᐃᓅᓯᕆᒃᑑᓇᓱᐊᖅᑎᓪᓗᒋᑦ  

 

ᓇᓗᓇᐃᒃᑯᑕᓪᓗᐊᑕᖏᑦ 

ᓴᙱᔪᒥᑦ ᐊᖏᖅᓯᒪᓂᕗᑦ ᐃᑲᔪᖅᑐᐃᓂᕐᒥᑦ ᓄᓇᕗᒥᐅᓂᑦ ᒪᒃᑯᒃᑐᓂᑦ ᓯᕗᓪᓕᐅᔾᔭᐅᖏᓐᓇᖅᐳᖅ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ 
ᐅᐸᓗᖓᐃᔭᐅᑎᒧᑦ ᐱᓕᕆᖃᑎᒌᓄᑦ. ᑖᓐᓇ ᐊᖏᖅᓯᒪᓂᖅ ᓇᓗᓇᐃᕈᑕᐅᕗᖅ ᐱᓕᕆᐊᖑᕐᔪᐊᖅᓯᒪᔪᓄᑦ ᐅᓂᒃᑲᐅᓯᐅᓪᓗᓂᓗ ᕿᑎᐊᓂᑦ 
ᐱᕙᓪᓕᐊᓂᐅᑉ ᐅᓂᒃᑳᖓᓂᑦ ᓴᖅᑭᑕᐅᓂᑯ 2020−ᒥᑦ. ᐊᑐᓕᖅᑕᐅᓗᓂ ᐃᒃᐱᒋᔭᒃᑯᑦ ᐊᓂᒍᐃᔪᓐᓇᕐᓂᖅ ᐊᔪᕈᓐᓃᖅᑕᐅᕙᒃᑐᓂᒃ 
ᑐᙵᕕᖃᖅᑐᓂᒃ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᒪᒃᑯᒃᑐᑦ ᐊᓂᒍᐃᔪᓐᓇᕐᓂᕐᒥᒃ ᐱᔪᒃᓯᑎᑦᑎᓂᐅᕗᖅ ᑕᒪᒃᑯᓄᖓ 
ᖃᐅᔨᓴᒐᒃᓴᓄᑦ ᐊᓂᒍᖅᑕᐅᔪᓄᑦ ᐱᔭᕇᖅᑕᐅᓯᒪᓕᖅᑐᓄᑦ ᔭᓄᐊᕆ 2020−ᖑᓚᐅᖅᑎᓪᓗᒍ. 

→ ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐱᓕᕆᖃᑎᖃᑦᑎᐊᓚᐅᖅᐳᑦ ᐅᑭᐅᖅᑕᖅᑐᒥ ᓄᑕᖅᑲᓂᒃ ᒪᒃᑯᒃᑐᓂᒡᓗ ᐋᖅᑭᒃᓱᐃᓪᓗᑎᒃ 
ᓯᕗᓕᖅᑎᐅᖃᑎᒥᓂᒃ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒧᑦ ᐃᓕᓐᓂᐊᖅᑕᐅᔪᒃᓴᓂᒃ ᐊᒻᒪ ᐃᓕᓐᓂᐊᖅᑎᑦᑎᔨᑦ ᑐᑭᒧᐊᒍᑎᒃᓴᖏᓐᓂᒃ 
ᐅᔾᔨᕆᔭᐅᓕᖅᑎᓐᓇᓱᒃᖢᒋᑦ ᐱᐅᔪᑦ ᐊᒻᒪ ᐃᑲᔪᖅᓱᐃᑦᑎᐊᖅᑐᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ ᒪᒃᑯᒃᑐᓄᑦ. 

→ ᐃᓕᓴᖅᓯᕕᒃ ᐊᒻᒪ IMHA−ᑯᑦ ᒪᕐᕉᖕᓂᒃ ᑕᕐᕆᔮᒃᓴᓕᐅᓚᐅᖅᐳᑦ ᐱᓕᕆᖃᑎᖃᖅᖢᑎᒃ ᖃᔅᓯᑲᓪᓚᖕᓂᒃ ᐱᓕᕆᖃᑎᒌᓂᒃ, ᒪᑭᒪᐅᑎᒃᓴᑦ 
ᑕᕐᕆᔮᒃᓴᑦ ᑕᑯᒃᓴᐅᑎᑦᑎᔪᑦ ᓄᓇᓕᖕᓂ−ᐊᐅᓚᑕᐅᔪᓂᒃ ᒪᒃᑯᒃᑐᓄᑦ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ. 

→ IMHA ᓴᖅᑭᑎᑦᑎᓪᓗᓂ ᐊᔾᔨᒌᙱᑦᑐᓂᒃ ᑕᕐᕆᔮᒃᓴᓂᒃ ᐱᑕᖃᖅᑐᓂᒃ ᐃᑲᔪᕐᓗᒍ ᐃᖕᒥᓃᖅᑕᐃᓕᑎᑦᑎᓂᖅ ᐊᒻᒪ ᐱᓕᕆᕝᕖᑦ 
ᑐᓴᐅᒪᖃᑦᑕᐅᑎᓂᕐᒧᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐱᓕᒻᒪᒃᓴᓂᖅ. 

→ ᐅᑯᐊ ᑕᕝᕙ ᐅᖄᓚᕕᒃᓴᐃᑦ ᐃᑲᔪᖅᑐᐃᔪᓐᓇᖅᑐᑦ ᒫᓐᓇ ᐅᖃᓗᒡᕕᐅᔪᓐᓇᖅᑐᑦ: 

- ᓄᑕᖅᑲᓄᑦ ᐃᑲᔪᖅᑕᐅᕕᒃ − 1-800-668-6868, ᐅᕗᖓᓗ  kidshelpphone.ca ᐅᖃᓪᓚᖃᑎᖃᕐᓗᑎᒃ ᐅᖄᓚᐅᑎᒃᑯᑦ, 
ᐅᕝᕙᓘᓐᓃᑦ ᑎᑎᕋᕐᕕᒋᓗᒋᑦ ᐅᕗᖓ 686868 

- Youthspace.ca – 1-833-456-4566 (ᐅᖄᓚᕝᕕᒃᓴᖅ), 1-778-783-0177 (ᑎᑎᕋᕐᕕᒋᔭᒃᓴᖅ), ᐃᑭᐊᖅᑭᕕᒃᑯᓪᓘᓐᓃᑦ 
ᐅᕗᖓ www.youthspace.ca 

- ᓄᓇᕗᑦ ᑲᒪᑦᑎᐊᖅᑐᒃᑯᓐᓄᑦ ᐅᖄᓚᕝᕕᒃᓴᖅ 1-867-979-3333 ᐅᕝᕙᓘᓐᓃᑦ ᐊᑭᖃᙱᑦᑐᒃᑯᑦ ᐅᕗᖓ 1-800-265-3333 

- ᐊᒃᓱᕈᕐᓇᖅᑐᒃᑰᖅᑐᓄᑦ ᐱᔨᑦᑎᕋᐅᑎᑦ ᑲᓇᑕᒥ – 1-833-456-4566 ᐅᕝᕙᓘᓐᓃᑦ www.crisisservicescanada.ca 

- ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ − 1-866-804-2782 

 ᐅᖃ ᖕ ᒃᑯᑦ ᒪᒥᓴᕐ ᖅ  ᖃ ᑕᐅᔭᒃᑯᑦ ᐃᓅᓯ ᕐᒧᑦ ᐱᔨᑦᑎᕋᖅᑎᒃᑯᑦ ᐃ ᖕ ᑦ ᕘ ᒫᒥᑦ 22 ᖏᖅᓱᕐ ᑎᒃ 

ᐱᓕᕆᐊᕗᑦ 

 

 

  

ᓄᓇᓕᖕᓂ ᐊᐅᓪᓛᖅᓯᒪᓂᕐᒧᑦ ᐊᔪᕈᓐᓃᖅᓴᕐᓂᖅ ᒪᒃᑯᒃᑐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ QHRC−ᑯᓐᓂᒃ ᐋᖅᑭᒃᓱᐃᔪᒪᓪᓗᑎᒃ ᐱᓕᒻᒪᒃᓴᐅᑎᒃᓴᓄᑦ 
ᐱᓕᕆᐊᖑᔪᒃᓴᓂᒃ ᓄᓇᓕᖕᓄᑦ ᓯᕗᓕᖅᑎᐅᓂᐊᕐᓗᑎᒃ ᑲᔪᓯᑎᑦᑎᓇᔭᕐᓂᕐᒥᒃ ᓄᓇᒥᒃ−ᑐᙵᕕᓕᖕᒥᒃ 
ᐱᓕᒻᒪᒃᓴᖅᑕᐅᔪᒃᓴᓂᒃ ᒪᒃᑯᒃᑐᓄᑦ. 

ᐱᓕᒻᒪᒃᓴᕐᓂᖅ ᑮᓇᐅᔭᖃᖅᑎᑕᐅᓂᕐᓗ ᐊᑐᐃᓐᓇᕈᖅᑎᑕᐅᓲᖑᕗᑦ ᐱᓕᕆᕝᕕᖕᒧᑦ ᐱᐅᓯᒋᐊᖁᓪᓗᒍ ᐊᖏᓂᖓ 
ᐱᓕᒻᒪᒃᓴᖅᑎᑦᑎᖃᑦᑕᕐᓂᐊᖅᑎᓪᓗᒋᑦ ᓄᓇᓕᒃᑎᒍᑦ. 

ᐱᓕᒻᒪᒃᓴᕐᓂᕐᒧᑦ ᑕᕐᕆᔮᒃᓴᑦ, ᐅᑭᐅᖕᓄᑦ ᒪᕐᕉᖕᓄᑦ ᐱᓕᕆᐊᖑᓚᐅᖅᑐᖅ ᓴᖅᑭᑦᑎᓇᓱᒃᖢᑎᒃ, ᑲᒪᒋᓪᓗᒋᑦ 
ᓄᓇᒥᒃ−ᑐᙵᕕᓖᑦ ᐱᓕᕆᐊᒃᓴᑦ ᐃᓄᖕᓄᑦ ᒪᒃᑯᒃᑐᓄᑦ ᐱᐊᓂᒃᑕᐅᓚᐅᖅᖢᑎᒡᓗ 2021 ᐃᓱᖅᐸᓯᐊᓂ. 
ᐱᓕᕆᕝᕕᒋᔭᐅᔪᖅ ᒫᓐᓇ ᐋᖅᑭᒃᓱᐃᕙᓪᓕᐊᕗᖅ ᑐᓂᐅᖅᑲᐃᓂᕐᒧᑦ ᐸᕐᓇᐅᑎᒥᒃ ᑕᒪᐃᓐᓄᑦ ᓄᓇᕗᒻᒥ 
ᓄᓇᓕᓕᒫᓄᑦ ᖃᓄᐃᓕᐅᕆᐊᖃᖅᑎᑕᐅᓪᓗᑎᒃ ᐊᑐᓕᖅᑎᑦᑎᓂᐊᕐᓗᑎᒃ ᐱᓕᒻᒪᒃᓴᖅᑕᐅᔪᒃᓴᒥᒃ  

        
ᕿᑎᕐᒥᐅᑦ ᐱᓕᕆᑎᑦᑎᕗᑦ ᐅᖃᐅᓯᕐᒥᑦ ᐅᔾᔨᕆᔭᐅᓕᖅᑎᑦᑎᓂᕐᒥᒃ ᐊᒻᒪᓗ ᒪᒃᑯᒃᑐᓂᒃ 

ᕕᕗᐊᕆ 2020−ᒧᑦ ᑎᑭᖦᖢᒍ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐱᒋᐊᖅᑎᑦᑎᓚᐅᖅᐳᑦ ᐃᓄᓕᕆᔨᒃᑯᓐᓂ 
ᐃᓕᖅᑯᓯᓕᕆᔨᒃᑯᓐᓂᓗ ᐱᓕᕆᖃᑎᖃᕈᒪᓪᓗᑎᒃ ᑲᑎᒪᔨᕋᓛᓂᒃ, ᐃᓐᓇᕐᓂᒃ, ᐊᒻᒪ ᒪᒃᑯᒃᑐᓂᒃ 
ᐱᓕᕆᖃᑎᖃᖁᓪᓗᒋᑦ ᐅᖃᐅᓯᓕᕆᓂᕐᒧᑦ ᐃᓕᓴᐃᔨᓂᒃ ᐊᒻᒪ ᐅᔾᔨᕆᔭᐅᓕᖅᑎᑦᑎᔨᓂᒃ. ᑐᕌᕆᔭᐅᔪᖅ 
ᑲᑎᖅᓱᐃᔪᒪᓪᓗᑕ ᑐᓴᖅᑕᐅᔪᒃᓴᓂᒃ ᐃᓚᐅᔪᑦ ᓇᓗᓇᐃᖅᓯᖁᓪᓗᒋᑦ ᓂᕈᐊᕆᔭᒥᓂᒃ ᐱᓕᕆᐊᒃᓴᕆᔪᒪᔭᖏᓐᓂᒃ. 
ᐃᓕᖅᑯᓯᓕᕆᓂᕐᒧᑦ ᐱᓕᕆᐊᑦ ᐃᓱᒪᒋᔭᐅᔪᒃᓴᑦ ᐱᓕᕆᐊᓄᑦ ᐃᓚᖃᓚᐅᖅᐳᑦ ᐱᓕᕆᐊᒃᓴᓂᒃ ᓲᕐᓗ 

ᐊᖏᕈᑕᐅᓯᒪᔪᖅ 4 
ᐃᒻᒥᓃᖅᑐᖃᕋᓱᒃᑎᓪᓗᒍ ᐅᓚᕕᓴᐃᔪᓐᓇᕐᓂᕐᒥᒃ ᐱᓕᒻᒪᒃᓴᐃᓂᖃᓛᖅᑐᑦ. 
ᐱᐊᓂᒃᑕᕕᓂᕐᓄᑦ ᓇᐃᓈᖅᓯᒪᔪᖅ 

4-1. ᐊᑐᐃᓐᓇᐅᓂᖅᓴᐅᓕᕐᓗᑎᒃ ᐃᒻᒥᓃᖅᑎᑦᑎᑕᐃᓕᓂᕐᒧᑦ ᐱᓕᒻᒪᒃᓴᕐᓂᖃᕐᓗᓂ ᓯᕗᓪᓕᐅᓪᓗᑎᒃ ᑐᕝᕕᐅᖅᑳᓲᑦ ᐊᒻᒪᓗ ᓄᓇᓕᖕᒥᐅᑦ ᐃᑲᔪᖃᑦᑕᖅᑐᑦ 
ᐱᔪᒪᓂᖃᖅᑐᑦ ᐱᓕᒻᒪᒃᓴᖃᑕᐅᔪᓐᓇᕐᓂᐊᖅᖢᑎᒃ 

4-2. ᐊᑐᐃᓐᓇᐅᓂᖅᓴᐅᓗᑎᒃ ᐊᒃᓱᕈᕐᓇᖅᑐᒃᑰᖅᓯᒪᔪᑦ−ᑐᑭᓯᐊᓂᖃᖅᑐᒥᒃ ᐃᓄᓕᕆᔪᓐᓇᖅᓯᓗᑎᒃ ᐃᓕᖅᑯᓯᑦᑎᐊᕙᖕᓂᒃ ᑲᒪᔪᓐᓇᕐᓂᐊᕐᒪᑕ 

4-3. ᐊᑐᐃᓐᓇᐅᓂᖅᓴᐅᓕᕐᓗᑎᒃ ᐃᓕᖅᑯᓯᑐᖃᒃᑯᑦ ᑐᑭᓯᐅᒪᓂᖃᑦᑎᐊᖅᑐᒥᒃ ᐱᓕᒻᒪᒃᓴᐅᑎᖃᕐᓗᑎᒃ ᐱᔨᑦᑎᕋᖃᑦᑕᕐᓂᐊᖅᑕᖏᓐᓄᑦ ᑎᒥᐅᔪᓄᑦ 
ᐊᔾᔨᒌᙱᑦᑐᓄᑦ 

4-4. ᐊᑐᐃᓐᓇᐅᕝᕕᐅᓂᖅᓴᐅᓗᑎᒃ ᓄᓇᓕᖕᓂ ᑎᒥᕈᖅᓯᒪᔪᑦ ᐅᓚᕕᓴᐃᓂᕐᒥᒃ ᐱᔪᓐᓇᕐᓂᖃᓕᕐᓂᐊᕐᒪᑕ ᑕᒪᒃᑯᓄᖓᓗ ᐃᑲᔫᑎᐅᔪᓂᒃ ᐊᑐᖅᐸᒡᓗᑎᒃ 

 
 
 
 
 

 

 
ᓇᓗᓇᐃᒃᑯᑕᓪᓗᐊᑕᖏᑦ 

ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒧᑦ ᐅᖃᖃᑎᖃᕐᓂᕐᒥᒃ ᐱᓕᒻᒪᒃᓴᕆᐊᖃᓪᓚᕆᒃᐳᑦ ᖃᐅᔨᒪᔭᐅᓕᕐᓗᑎᒃ ᖃᐅᔨᒪᓂᕆᔭᐅᔪᑦ ᐊᔪᙱᑕᐅᔪᓪᓗ 
ᐊᔪᕈᓐᓃᖅᑕᐅᕙᓪᓕᐊᒐᓗᐊᕐᒪᖔᑕ ᐃᓕᓐᓂᐊᖅᑎᓄᑦ. ᐅᖃᐅᓯᐅᓯᒪᔪᖅ ᕿᑎᐊᓂ ᐱᕙᓪᓕᐊᓂᕐᒧᑦ ᐅᓂᒃᑳᕐᒥᑦ 2020-ᒥ, ᐱᓕᒻᒪᒃᓴᕐᓂᖅ ᓯᕗᓪᓕᐅᔾᔨᓂᕐᒧᑦ 
ᓱᓕᕆᓂᐅᕗᖅ ᐱᒻᒪᕆᐅᔪᒥᑦ ᐱᓕᕆᐊᓂᑦ ᐱᔭᕇᖅᑕᐅᔪᓂᑦ ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᓄᑦ, ᓄᓇᕗᒻᒥ ᓯᓚᑦᑐᖅᓴᕐᕕᖕᒥ, ᐃᓄᓕᕆᔨᒃᑯᓐᓂᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ, ᐃᓕᖅᑯᓯᓕᕆᔨᒃᑯᓐᓂᑦ, ᓄᓇᕗᑦ ᑐᙵᕕᒃᑯᓐᓂᑦ, ᐸᓖᓯᒃᑯᓐᓂᑦ, ᐊᔾᔨᒌᙱᑦᑐᓪᓗ ᑲᑐᔾᔨᖃᑎᒌᓂᑦ 2017-ᒥ 2019-ᒧᑦ.  

ᖃᓂᒪᓐᓇᖅᓯᑎᓪᓗᒍ ᐊᒃᓱᕈᕐᓇᖅᑐᓂᒃ ᓴᖅᑭᑦᑐᖃᖃᑦᑕᓚᐅᖅᐳᖅ, ᐃᓅᓯᕐᒥᑦ ᑭᐱᓯᑎᑦᑎᑦᑕᐃᓕᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᐱᓕᕆᖃᑎᒌᑦ 
ᐃᖅᑲᓇᐃᔭᖅᑎᓪᓗ ᐱᓕᒻᒪᒃᓴᖅᑕᐅᔪᒃᓴᓄᑦ ᐊᒃᑐᐊᓂᓕᖕᓂᒃ ᐱᓕᕆᐊᒃᓴᓂᒃ ᐱᓕᕆᑦᑎᐊᓚᐅᖅᐳᑦ, ᖃᐅᔨᓇᓱᖃᑦᑕᖅᐳᓪᓗ ᐱᓕᕆᐊᖑᖔᕈᓐᓇᖅᑐᓂᒃ 
ᐃᑲᔪᖅᑐᕈᑎᒃᓴᓂᒃ ᐃᓕᓐᓂᐊᕐᓂᕐᒧᑦ ᖃᕆᑕᐅᔭᒃᑯᑦ, ᐱᓕᕆᑎᑦᑎᓚᐅᖅᐳᑦ ᐃᓄᐃᑦ ᐅᐸᒍᑎᔪᓐᓇᕌᖓᑕ ᐅᐸᒍᑎᓯᒪᓗᑎᒃ ᐱᓕᒻᒪᒃᓴᖅᑎᑕᐅᕙᒡᓗᑎᒃ, 
ᐸᕐᓇᒃᑕᐅᓪᓗᑎᓪᓗ ᓯᕗᓂᒃᓴᒥ ᑲᑎᓐᓂᐅᖃᑦᑕᓛᖅᑐᑦ ᓂᕆᐅᒋᔭᐅᔪᓪᓗ ᖃᓱᔾᔫᒥᑎᑕᐅᔪᒃᓴᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑭᒡᓕᒋᑎᑕᓄᑦ.  

ᐅᑯᐊ ᐆᒃᑑᑎᑦ ᑭᒡᒐᖅᑐᐃᕗᑦ ᐱᓕᕆᐊᖑᐊᓂᒃᓯᒪᔪᓂᒃ ᔭᓄᐊᕆ 2020−ᒥ ᐱᔾᔪᑎᓕᖕᓂᒃ ᓄᖅᑲᖅᑎᑦᑎᓇᓱᖕᓂᕐᒧᑦ ᐱᓕᒻᒪᒃᓴᖅᑕᐅᔪᒃᓴᓂᒃ 
ᖃᓂᒪᓐᓇᖅᑎᓪᓗᒍ. 

→ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᐊᔾᔨᒌᙱᑦᑐᑦ ᑲᓇᑕᒥ ᐊᒻᒪ ᐃᓛᒃᑰᖅᑐᑦ 
ᑲᑐᔾᔨᖃᑎᒌᑦ ᑮᓇᐅᔭᖃᖅᑎᑦᑎᓚᐅᖅᐳᑦ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᓂᕐᒧᑦ ᐅᖃᖃᑎᖃᕈᓐᓇᖅᓯᓂᕐᒥᑦ ᐃᓕᓐᓂᐊᖅᑐᓄᑦ, ᐃᓱᒪᒥᒍᑦ 
ᐊᔪᕈᑎᓕᖕᓄᑦ ᐋᓐᓂᖅᑐᓕᕆᔨᒃᑯᓐᓄᑦ, SafeTALK!−ᑯᓐᓄᑦ, ᐃᓕᖅᑯᓯᕐᒧᑦ ᐊᑭᒻᒪᑎᔪᓕᕆᔨᓄᑦ, ᐊᒻᒪ ᖁᐊᖅᓵᖅᓯᒪᔪᑦ ᑐᓴᐅᒪᑎᓐᓂᐊᕐᓗᒋᑦ 
ᐊᔪᕈᓐᓃᖅᓴᖅᑕᐅᓗᑎᒃ (ᐃᓕᓐᓂᐊᖅᑎᑦᑎᓚᐅᖅᑐᑦ Radius Training Institute−ᑯᑦ). ᐱᓕᒻᒪᒃᓴᖅᑎᑕᐅᓚᐅᖅᑐᑦ ᖃᔅᓯᑲᓪᓚᒃᑎᒍᑦ 
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑲᑐᔾᔨᖃᑎᒌᖏᓐᓂᒡᓗ. 

→ ᓄᓇᕗᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᓕᕆᖃᑕᐅᔪᑦ ᐃᓱᒪᓕᐅᓚᐅᖅᑐᑦ ᑳᓐᑐᓛᒃᑕᐅᑎᑦᑎᔪᒪᓪᓗᑎᒃ ᐱᒻᒪᕆᐅᔪᒥᒃ ᖁᐊᖅᓵᖅᓯᒪᔪᓄᑦ 
ᐱᓕᒻᒪᒃᓴᖅᑕᐅᔪᒃᓴᓂᒃ ᐊᑕᐅᑦᑎᒃᑯᑦ ᓇᓗᓇᐃᖅᓯᓚᐅᖅᑎᓪᓗᒋᑦ ᐱᓕᕆᕝᕕᖕᒥ ᐱᕙᓪᓕᐊᑎᑕᐅᔪᑦ ᖁᐊᖅᓵᖅᓯᒪᔪᑦ ᑐᓴᐅᒪᑎᑕᐅᓗᑎᒃ 
ᐊᔪᕈᓐᓃᖅᓴᐅᑎᓂᒃ ᑭᖑᕙᕆᐊᖅᑎᑦᑎᓇᔭᕐᓂᖏᓐᓂᒃ ᐱᓕᒻᒪᒃᓴᕈᑕᐅᔭᕆᐊᖃᓪᓚᕆᒃᑐᓂᒃ. 100−ᓂᒃ ᓄᓇᓕᖕᓂᙶᖅᑐᓂᒃ ᓇᑭᕈᓘᔭᖅ 
ᓄᓇᕗᒻᒥ ᐃᓚᐅᔪᖃᓚᐅᖅᐳᖅ Radius Training Institute's ᖁᐊᖅᓵᖅᓯᒪᔪᓄᑦ ᑐᓴᐅᒪᔭᐅᔪᒃᓴᓂᒃ ᐱᓕᒻᒪᒃᓴᐅᑎᑦ ᓄᕕᐱᕆ 2021−ᒥ. 
ᐱᓕᒻᒪᒃᓴᖅᑎᑦᑎᒃᑲᓐᓂᓛᕈᒪᔪᑦ ᐅᑭᐊᒃᓵᒃᑯᑦ 2022−ᒥᑦ. 

→ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᓕᕆᖃᑎᖃᓚᐅᖅᑐᑦ ᓯᓚᑖᓂᑦ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᓂᕐᒧᑦ ᐅᖃᖃᑎᖃᕈᓐᓇᖅᓯᓂᕐᒥᑦ ᐃᓕᓐᓂᐊᖅᑎᓄᑦ 
ᐃᓕᓴᐃᔨᑦ ᐃᓕᓐᓂᐊᖅᑎᑦᑎᔪᓐᓇᕐᓗᑎᒃ ᐃᓄᖕᓄᑦ−ᑐᕌᖓᔪᓂᒃ ᐱᓕᒻᒪᒃᓴᖅᑎᓪᓗᒋᑦ ᐅᔾᔨᕆᔭᐅᕚᓪᓕᖅᑎᓪᓗᒍ ᐃᒻᒥᓃᖃᑦᑕᕐᓂᖅ, 
ᓄᖅᑲᖅᑎᑦᑎᓂᖅ, ᐊᒻᒪ ᐱᑦᑕᐃᓕᑎᑦᑎᓂᖅ. 

ᐱᓕᕆᐊᕗᑦ 

 

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᖏᒡᓕᒋᐊᖅᑎᑦᑎᕗᖅ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᓂᕐᒧᑦ ᐱᓕᒻᒪᒃᓴᖅᑕᐅᔪᒃᓴᓂᒃ 

ᐊᒻᒪ ᓱᓕ ᐱᓕᒻᒪᒃᓴᖅᑎᑦᑏᓐᓇᖃᑦᑕᕐᓗᑎᑦ ᐃᒻᒥᓃᖅᑕᐃᓕᑎᑦᑎᓂᕐᒥᒃ ᐅᔾᔨᕈᓱᓕᖅᑎᑦᑎᓗᑎᒃ, 
ᐊᑲᐅᓂᖅᓴᒃᑰᖅᑎᑦᑎᓗᑎᒃ, ᐊᒻᒪ ᐱᑦᑕᐃᓕᑎᑦᑎᓂᕐᒥᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ, ᓯᓚᑦᑐᖅᓴᕐᕕᒃ 
ᐱᓕᕆᓚᐅᖅᐳᑦ ᑐᕌᒐᕆᔭᐅᔪᓂᒃ ᐱᓕᕆᐊᒃᓴᓂᒃ ᐱᕚᓪᓕᖅᑎᓐᓇᓱᒃᖢᒋᑦ ᖃᐅᔨᒪᓂᕆᔭᐅᔪᑦ ᐊᒻᒪ 
ᐊᔪᖅᑕᐅᙱᑦᑐᑦ ᐃᓕᓐᓂᐊᖅᑎᓄᑦ ᐱᔨᑦᑎᕋᖅᑎᓂᒃ. 

ᐃᓕᓐᓂᐊᖅᑎᓕᒫᑦ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ ᒫᓐᓇ ᐃᓕᓐᓂᐊᖅᑎᑕᐅᖃᑦᑕᓕᖅᐳᑦ ᐃᓅᓯᕐᒥᒃ 
ᑭᐱᓯᑎᑦᑎᑦᑕᐃᓕᒪᓂᕐᒧᑦ ᐅᖃᖃᑎᖃᕈᓐᓇᖅᓯᓂᕐᒥᑦ ᐃᓕᓐᓂᐊᕐᓂᕐᒥ, ᐃᓱᒪᓕᕆᓂᕐᒧᑦ ᐋᓐᓂᖅᑐᓕᕆᓂᕐᒥᒃ 
ᐃᓄᖕᓄᑦ, ᐊᒻᒪ ᐋᓐᓂᖅᓯᕆᓂᒃᑰᙱᑦᑐᖅ ᖃᓄᖅᑑᕋᓱᐊᕐᓂᕐᒥᒃ ᐊᓂᒍᐃᓚᐅᙱᑎᓪᓗᒋᑦ. ᓯᕗᓪᓕᖅᐹᒥ ᐊᕐᕌᒍᒥ 
ᐃᓄᓕᕆᔨᙳᕆᐅᖅᓴᔪᑦ ᐃᓕᓐᓂᐊᖅᑎᑦ ᐃᓕᓐᓂᐊᖅᑎᑕᐅᓚᐅᖅᐳᑦ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᓂᕐᒧᑦ 
ᐅᖃᖃᑎᖃᕈᓐᓇᖅᓯᓂᕐᒥᑦ ᐊᒻᒪ safeTALK−ᓕᕆᓂᕐᒥᒃ! ᐱᓕᒻᒪᒃᓴᕐᓂᖅ 2018 ᐊᒻᒪ 2019−ᒥ 
ᐸᕐᓇᒃᓯᒪᓪᓗᑎᒡᓗ ᑲᔪᓯᑎᑕᐅᓛᕈᒪᓪᓗᓂ ᑖᓐᓇ ᐱᓕᒻᒪᒃᓴᕐᓂᖅ ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᖅ 
ᑭᒡᓕᖃᖅᑎᑕᐅᓂᖓ ᖃᓱᔾᔫᒥᖁᓪᓗᒍ. 

ᐃᓕᓐᓂᐊᖅᑏᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐅᑭᐅᖅᑕᖅᑐᒥ ᐃᓗᐊᖅᓴᐃᔨᙳᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ 
    

      
  

     
      

    
      

ᓇᓗᓇᐃᖅᑕᐅᓯᒪᔪᑦ ᖁᐊᖅᓵᖅᓯᒪᔪᑦ ᑐᓴᐅᒪᑎᓐᓂᐊᕐᓗᒋᑦ ᐱᓕᒻᒪᒃᓴᖅᑕᐅᔪᒃᓴᓂᒃ 

ᐃᓱᒪᓕᐊᖑᓚᐅᖅᑐᖅ ᖁᐊᖅᓵᖅᓯᒪᔪᑦ ᑐᓴᐅᒪᑎᓐᓂᐊᕐᓗᒋᑦ ᐱᓕᒻᒪᒃᓴᖅᑕᐅᔪᒃᓴᓂᒃ ᐱᓕᕆᓕᒪᔪᓄᑦ 
ᖁᐊᖅᓵᖅᓯᒪᔪᑦ ᑐᓴᐅᒪᑎᓐᓂᐊᕐᓗᒋᑦ ᓘᒃᑖᑦ ᐊᔪᕈᓐᓃᖅᑎᑦᑎᓚᐅᖅᐳᑦ ᓄᓇᕗᑦ ᒐᕙᒪᒃᑯᓐᓂ 
ᓱᒃᑲᒃᑎᒋᐊᖅᑎᑦᑎᓪᓗᑎᒃ ᐱᓕᒻᒪᒃᓴᖅᑕᐅᔭᕆᐊᖃᓪᓚᕆᒃᑐᒥᒃ. Radius Training Institute ᐋᖅᑭᒃᓯᓚᐅᖅᐳᑦ 
ᐋᖅᑭᒃᓱᖅᑕᐅᓯᒪᔪᓂᒃ ᖁᐊᖅᓵᖅᓯᒪᔪᑦ ᑐᓴᐅᒪᑎᓐᓂᐊᕐᓗᒋᑦ ᐊᔪᕈᓐᓃᖅᓴᐅᑎᓂᒃ ᓄᓇᕗᑦ ᒐᕙᒪᒃᑯᓐᓄᑦ.  

ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐱᓕᕆᑎᑦᑎᓚᐅᖅᐳᑦ ᓄᕕᐱᕆ 2021−ᒥ ᓄᓇᓕᖕᓂᙶᖅᑐᓂᒃ 
ᓇᑭᕈᓘᔭᖅ ᓄᓇᕗᒻᒥ ᐃᓚᐅᔪᖃᓚᐅᖅᐳᖅ Radius Training Institute-ᒃᑯᓐᓂ ᖁᐊᖅᓵᖅᓯᒪᔪᓄᑦ 
ᑐᓴᐅᒪᔭᐅᔪᒃᓴᓂᒃ ᐱᓕᒻᒪᒃᓴᖅᑎᑦᑎᓂᐊᖅᑎᓪᓗᒋᑦ.  

ᑖᒃᑯᐊ Radius Training Institute, ᐅᑯᑎᒎᓇᖅ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᔨᑦᑎᕋᖅᑎᒃᑯᓐᓄᑦ, 
ᐊᑐᐃᓐᓇᐅᑎᑦᑎᓲᖑᖕᒪᑕ ᐊᒃᓱᕈᕐᓇᖅᑐᓄᑦ−ᑐᓴᐅᒪᓂᕐᒧᑦ ᐊᑐᖅᑕᐅᕙᒃᑐᓂᒃ ᐱᓕᒻᒪᒃᓴᐅᑎᒃᓴᓂᒃ. ᐅᖓᓯᒃᑐᒥ 
ᐱᓕᒻᒪᒃᓴᕐᕕᒃ ᖃᔅᓯᒐᓚᖕᓂ ᐋᖅᑭᒃᓱᕆᐊᓕᖕᓄᑦ ᐱᓕᕆᖃᑎᒌᖑᔪᑦ ᐱᓕᕆᖃᑦᑕᖅᓯᒪᓂᑯᑦ ᐃᓗᐊᖅᓴᐃᔩᑦ 
ᑲᒪᒋᔭᒃᓴᖃᖅᑐᑦ ᐱᐅᑦᑎᐊᖅᑐᓂ, ᐊᑭᑐᓗᐊᙱᑦᑐᓂ ᐱᓕᒻᒪᒃᓴᖅᑐᓕᕆᔨᓂᒃ ᐱᓕᕆᐊᖃᖅᑐᓂᒃ ᓄᑕᖅᑲᓄᑦ 
ᐃᓱᒪᓕᕆᓂᕐᒧᑦ ᐅᖓᑖᓄᓪᓗ. ᑲᒪᒋᔭᖃᖅᐸᒃᑐᑦ ᐱᓕᒻᒪᒃᓴᖅᑎᑦᑎᓂᕐᒥᒃ ᐊᒃᑐᐊᓂᓕᖕᓂᒃ ᖃᐅᔨᓴᖅᑕᐅᓯᒪᔪᓄᑦ 
ᑲᒪᒋᔭᐅᓂᖏᓐᓄᓪᓗ ᓄᑕᖅᑲᑦ ᒪᒃᑯᒃᑐᓪᓗ ᖁᐊᖅᓵᖅᓯᒪᓂᑯᑦ  ᐋᓐᓂᖅᓱᖅᑕᐅᓂᑯᑦ  ᐃᒃᓯᓐᓇᖅᑕᐅᓂᑯᑦ  

ᐊᖏᕈᑕᐅᓯᒪᔪᖅ 5 
ᐃᑲᔪᖅᓱᕐᓂᐊᖅᑕᕗᑦ ᑐᑭᓯᕚᓪᓕᕋᓱᖕᓂᕐᒧᑦ ᑲᑎᖅᓱᖅᑕᐅᔪᑦ, ᖃᐅᔨᒪᓇᓱᐊᕐᓃᑦ ᐊᒻᒪᓗ 
ᖃᐅᔨᔾᔪᑕᐅᓯᒪᓕᖅᑐᑦ ᐅᓪᓗᒥᒧᑦ. 

ᐱᓕᕆᖑᓯᒪᔪᑦ ᓇᐃᓈᖅᖢᒋᑦ 

5-1. ᓴᙱᓂᖅᓴᒥᒃ ᑐᑭᓯᐅᒪᓂᖃᓕᕐᓂᖅ ᐃᓄᓪᓚᕆᖕᓂᙶᖅᑐᓂᒃ ᐃᓕᖅᑯᓯᑦᑎᐊᕙᐅᔪᓂᒃ ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ ᐊᑐᕐᓂᖅ 

5-2. ᑐᓴᐅᒪᔭᐅᕙᓪᓕᐊᔪᓂᒃ ᐊᑕᐅᓯᕐᒧᑦ ᑲᑎᑦᑎᓯᒪᑦᑎᐊᕐᓗᓂ ᐊᒻᒪ ᑐᓴᐅᒪᖃᑕᐅᔭᕆᐊᓖᑦ ᐱᖃᑕᐅᕙᒡᓗᑎᒃ ᓲᕐᓗ ᐳᑭᖅᑕᓖᑦ, ᓄᓇᕗᑦ ᒐᕙᒪᖓᑦ, ᓄᓇᕗᑦ 
ᑐᙵᕕᒃᑯᑦ ᑎᒥᖓᑦ ᐊᒻᒪ ᓄᓇᕗᒻᒥ ᑐᖁᖓᔪᓕᕆᔨ 

5-3. ᖃᐅᔨᓴᕐᓂᖅ ᑲᔪᓰᓐᓇᕐᓗᒍ ᖃᐅᔨᔾᔪᑕᐅᕙᓪᓕᐊᔪᓪᓗ ᑕᕝᕙᓂ ᐊᑐᓕᖅᑎᑦᑕᐅᕙᓪᓕᐊᑎᓪᓗᒋᑦ ᓄᓇᕗᒻᒥᑦ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎ 

 
 
 

ᓇᓗᓇᐃᒃᑯᑕᓪᓗᐊᑕᖏᑦ 

ᑐᑭᓯᐅᒪᓗᒋᑦ ᐊᑐᕈᓐᓇᑦᑎᐊᖅᑐᑦ ᑐᙵᕕᖏᑦ ᐊᒻᒪ ᐱᓕᕆᔾᔪᓯᖏᑦ ᐃᓄᖕᓄᑦ ᐃᑲᔫᑕᐅᔪᓐᓇᖅᑐᑦ ᐱᐅᓯᒋᐊᖅᑎᓪᓗᒋᑦ ᐃᑲᔪᖅᓱᐃᔾᔪᑎᑦ ᐊᒻᒪ 
ᐱᓕᕆᐊᒃᓴᑦ ᐊᒃᑐᐊᓂᓖᑦ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐊᒻᒪ ᓴᐱᙱᑦᑐᓐᓇᕐᓗᑎᒃ ᓄᓇᕗᒥᐅᑦ. ᖃᐅᔨᔾᔪᑕᐅᔪᑦ ᖃᐅᔨᓴᕐᓂᒃᑯᑦ ᓇᓗᓇᐃᖅᓯᓯᒪᕗᑦ 
ᑲᑐᔾᔨᓪᓗᑕ ᐱᓕᕆᔾᔪᓯᕗᑦ ᐊᔾᔨᒌᙱᑦᑑᑕᐅᔭᕆᐊᖃᕐᓂᖏᓐᓂᒃ ᐊᒻᒪ ᒪᓕᑦᑎᐊᕐᓗᑎᒃ ᐅᖓᓯᒃᑐᒧᑦ ᑎᑭᐅᑎᔪᓐᓇᕐᓗᑎᒃ. ᐊᖏᖅᓯᒪᐃᓐᓇᖅᑐᒍᑦ 
ᓄᐊᑦᑎᓂᕐᒥᑦ ᑲᑎᖅᓱᐃᓂᕐᒥᓪᓗ ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ ᖃᐅᔨᒪᓕᑦᑎᐊᕐᓂᕐᒧᑦ ᓇᓗᓇᐃᖅᓯᓂᕐᒥᑦ ᑐᓴᐅᒪᑦᑎᐊᓂᕐᒥᑦ ᐃᓱᒪᓕᐅᕐᓂᕐᒧᑦ 
ᐃᓕᓐᓂᐊᕐᓂᕐᒧᓪᓗ ᐋᖅᑭᒋᐊᕆᓂᕐᒥᑦ ᐱᔭᕆᐊᖃᑐᐊᖅᐸᑦ. ᖄᒃᑲᓐᓂᐊᒍᑦ ᐱᓕᕆᐊᖑᕐᔪᐊᖅᓯᒪᔪᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ, IMHA−ᑯᓐᓄᑦ, 
ᐃᓄᐃᑦ ᑕᐱᕇᑦ ᑲᓇᑕᒥ, ᐊᒻᒪ ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐅᓂᒃᑳᓚᐅᖅᑐᑦ ᕿᑎᐊᓂ ᐱᕙᓪᓕᐊᓯᒪᓂᐅᑉ ᐅᓂᒃᑳᖓᓂ, ᑖᒃᑯᐊ ᐆᒃᑑᑎᑦ 
ᑕᑯᒃᓴᐅᑎᑦᑎᕗᑦ ᐃᓚᖏᓐᓂᒃ ᐱᓕᕆᐊᖑᓯᒪᔪᓂᒃ ᐱᐊᓂᒃᑕᐅᓂᑰᓪᓗᑎᒃ ᖃᐅᔨᓴᕈᑕᐅᓪᓗᑎᒃ ᐱᕙᓪᓕᐊᓂᕆᔭᑦᑎᓐᓄᑦ. 

→ ᐃᓅᓯᕗᑦ ᑮᓇᐅᔭᖃᖅᑎᑦᑎᕙᒃᐳᖅ $3−ᒥᓕᐊᓂᒃ ᐊᕐᕌᒍᑕᒫᑦ ᐃᑲᔪᖅᑐᐃᔪᒪᓂᕐᒧᑦ ᐃᓄᖕᓅᖓᔪᓄᑦ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ 
ᐱᓕᕆᐊᖑᕙᒃᑐᓄᑦ ᓄᓇᕗᒻᒥ ᓄᓇᓕᖕᓂ. ᐃᓚᒋᔭᐅᔪᖅ ᑮᓇᐅᔭᖃᖅᑎᑕᐅᓂᕐᒧᑦ ᐱᔭᕆᐊᖃᕐᓂᕐᒥᑦ ᐃᓚᒋᔭᐅᔪᓂᑦ ᓄᓇᓕᖕᓂᑦ ᑐᓂᓯᓂᕐᒥᑦ 
ᐱᓕᕆᐊᓄᑦ ᐅᓂᒃᑳᓂᑦ ᐃᑲᔪᖅᑐᕐᓂᕐᒥᑦ ᖃᐅᔨᓴᖅᑕᐅᓂᕐᒥᑦ. 

→ ᐃᓅᓯᕗᑦ ᓴᖅᑭᑦᑎᓚᐅᖅᐳᑦ ᓄᓇᓕᖕᓂ ᖃᓄᐃᙱᑦᑎᐊᖅᑐᓕᕆᔨᒃᓴᒥᒃ ᐃᑲᔪᖅᑐᐃᓂᐊᖅᑐᒥᒃ ᑐᒃᓯᕋᐅᑎᓂᒃ ᑮᓇᐅᔭᓂᒃ ᖃᐅᔨᓴᕐᓗᑎᒡᓗ 
ᐅᐱᒋᕙᔅᓯ, ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ ᑮᓇᐅᔭᓂᒃ. ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᖅ ᐊᒃᑐᐃᔾᔪᑕᐅᓯᒪᕗᖅ 
ᑐᓐᓂᖅᑯᑕᐅᔪᓄᑦ ᐊᒻᒪ ᖃᐅᔨᓴᖅᑕᐅᔪᓄᑦ ᐅᓂᒃᑳᖅᑕᐅᔪᓄᑦ ᑕᐃᒪᙵᑦ ᔭᓄᐊᕆ 2020−ᖑᓚᐅᖅᑎᓪᓗᒍ. 

→ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓯᓚᐅᖅᐳᑦ ᑎᑎᕋᖅᓯᒪᔪᓂᒃ ᑲᑎᖅᓱᐃᔾᔪᑎᒃᓴᓂᒃ ᑐᓂᐅᖅᑲᐅᑕᐅᓪᓗᑎᒡᓗ ᑎᑎᖅᑲᑦ ᓄᓇᕗᒻᒥ 
ᐃᒻᒥᓃᖅᑕᐃᓕᓂᕐᒧᑦ ᐱᓕᕆᖃᑕᐅᔪᓄᑦ ᑲᑎᖅᓱᐃᓇᓱᒃᖢᑎᒃ ᖃᓄᐃᓕᖓᓕᕐᓂᖏᓐᓂᒃ ᑕᒪᐃᓐᓂᒃ ᐱᓕᕆᐊᖑᔪᒃᓴᓂᒃ ᐱᓕᕆᔾᔪᑎᒃᓴᓄᑦ 
ᐸᕐᓇᐅᑎᓂᒃ.  

→ IMHA−ᑯᑦ ᐊᑐᓕᖅᑎᑦᑎᓚᐅᖅᐳᑦ ᐆᒃᑑᒪᔭᒍᑕᐅᔪᒥᒃ ᓄᓇᕗᒻᒥ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᓇᐅᑦᑎᖅᓱᖅᓯᓂᕐᒧᑦ ᐊᑐᖅᑕᐅᕙᒃᑐᒥᒃ 
ᐱᓕᕆᖃᑎᒋᓪᓗᒋᑦ ᖁᕐᓗᖅᑐᖅ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᑎᑎᕋᖅᓯᒪᔪᓂᒃ ᑲᑎᖅᓱᐃᓂᕐᒥᒃ ᖃᐅᔨᒋᐊᕐᕕᖃᒃᑲᓐᓂᕐᓂᕐᒧᓪᓗ ᖃᔅᓯᐅᓂᕆᔭᖏᓐᓂᒃ 
ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ ᐃᓄᑐᐃᓐᓇᓄᑦ ᐊᑐᖅᑐᓄᑦ ᓇᖕᒥᓂᖅ−ᐋᓐᓂᕐᓂᕐᒥᒃ ᐃᒻᒥᓃᕋᓱᖕᓂᕐᒧᓪᓗ 
ᐱᓇᔪᒃᓯᒪᔪᓂᒃ. 

ᐱᓕᕆᐊᕗᑦ 

 

 

 

  

ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᖃᐅᔨᓴᕈᑎᑦ 

ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐱᓕᕆᖃᑕᐅᔪᑦ ᐊᐅᓚᑦᑎᓯᒪᕗᑦ ᓈᒻᒪᒃᓯᓕᖅᑕᐅᓇᓱᐊᖅᖢᑎᒃ 
ᐃᒻᒥᓃᖃᑦᑕᖅᑐᑦ ᓄᖅᑲᖅᑎᓐᓇᓱᒡᓗᒋᑦ ᐊᒻᒪ ᐃᒻᒥᓃᖅᐸᒃᑐᑦ ᐅᓄᕈᓐᓃᖅᐹᓪᓕᖁᓪᓗᒋᑦ, ᓇᓗᓇᐃᖅᓯᓪᓗᑎᒡᓗ 
ᖃᐅᔨᓴᕈᑎᑖᕆᐊᖃᕐᓂᖏᓐᓂᒃ ᐱᒋᐊᖅᑎᑦᑎᓗᑎᒃ ᐃᑲᔪᖅᑐᐃᔾᔪᑎᒃᓴᓂᒃ.  

ᐃᓕᓴᕆᓪᓗᒋᑦ ᐊᖏᕈᑎᒋᓯᒪᔭᖏᑦ ᐃᓅᓯᕗᑦ ᐊᓐᓂᓇᖅᑐᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᒋᐊᖅᑎᑦᑎᓚᐅᖅᐳᑦ ᐃᑲᔫᑎᒃᓴᓂᒃ ᓴᖅᑭᑦᑎᓇᓱᒃᖢᑎᒃ ᐃᓱᒪᒥᒍᑦ ᐊᔪᕈᑎᓕᖕᓄᑦ ᖃᐅᔨᓴᕈᑎᒃᓴᓂᒃ ᓄᓇᕗᒻᒥ. 

 ᐃᓱᒪᒥᒍᑦ ᐊᔪᕈᑎᓕᖕᓄᑦ ᐋᓐᓂᖅᑕᐃᓕᒪᓂᕐᒧᓪᓗ ᐱᔨᑦᑎᕋᐅᑏᑦ ᐋᖅᑭᒃᑕᐅᓯᒪᓚᐅᖅᐳᑦ 
ᐱᐅᓯᒋᐊᖅᑕᐅᖁᓪᓗᒋᑦ ᐱᐅᓂᖏᑦ ᐊᒻᒪ ᑎᑭᐅᑎᔭᐅᓂᖏᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ ᓄᖅᑲᖅᑎᑦᑎᓂᖅ, 
ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᖅ, ᐊᒻᒪ ᑭᖑᓂᐊᒍᑦ ᓄᖅᑲᖅᑎᑦᑎᓂᕐᒧᑦ ᐱᓕᕆᐊᑦ ᓄᓇᕗᒥᐅᓄᑦ 
ᐃᒻᒥᓃᕋᓱᖃᑦᑕᖅᑐᑦ ᐅᓄᕈᓐᓃᖅᐹᓪᓕᖁᓪᓗᒋᑦ ᐊᒻᒪ ᑐᖁᖃᑦᑕᖅᑐᑦ.  

ᐃᓱᒪᒧᑦ ᐋᓐᓂᐊᖃᖅᑕᐃᓕᒪᓂᖅ ᐋᓐᓂᖃᖅᑕᐃᓕᒪᓂᕐᒧᓪᓗ ᖃᐅᔨᓴᕈᑎᐅᔪᖅ ᐋᖅᑭᐅᒪᔪᖅ ᖃᐅᔨᓴᕐᓂᖃᖅᖢᑎᒃ 
ᓈᒻᒪᓈᖅᑐᒃᑯᑦ ᐊᒻᒪᓗ ᑐᑭᖃᑦᑎᐊᖅᑐᒃᑯᑦ ᑲᓱᖅᑎᑦᑎᓪᓗᑎᒃ ᑐᕌᖓᔪᒧᑦ ᐱᕙᓪᓕᐊᓂᕐᒧᑦ ᐱᓇᓱᖕᓂᐅᔪᓂᒃ 
ᓄᓇᓕᐅᑉ ᐃᓗᐊᓂᑦ ᓄᓇᕗᒻᒥ ᑐᕌᒐᖏᓐᓄᑦ ᐊᒻᒪᓗ ᐊᑐᐊᒐᖏᓐᓄᑦ ᐊᒻᒪᓗ ᐱᕕᖃᖅᑎᑦᑎᓪᓗᓂ 
ᖃᐅᔨᒋᐊᖃᑦᑕᕐᓂᕐᒧᑦ, ᖃᐅᔨᓴᕐᓂᕐᒧᑦ, ᐊᒻᒪᓗ ᐱᑕᖃᙱᓐᓂᐅᔪᓄᑦ ᐃᓕᑕᖅᓯᓂᕐᒧᑦ. ᑐᙵᕕᖃᖅᑐᖅ 
ᐊᔾᔨᖏᓐᓂᒃ ᑐᙵᕕᐅᔪᓂᒃ ᐊᑐᖅᑕᐅᓲᓂᒃ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᓂᕐᒥᒃ 
ᐃᓚᓕᐅᔾᔨᓯᒪᓪᓗᓂᓗ ᑐᖁᖓᔪᓕᕆᔨᐅᑉ ᑎᑎᖅᑲᖁᑎᖏᓐᓂᒃ, ᐸᓖᓯᒃᑯᑦ ᑎᑎᖅᑲᖁᑎᖏᓐᓂᒃ, ᐊᒻᒪ 
ᑐᑭᓯᒋᐊᕈᑎᖏᓐᓂᒃ ᓄᓇᓕᖕᓂ ᐋᓐᓂᐊᕕᖕᓂ.  

ᐱᓕᕆᕝᕕᒃ ᐱᓕᕆᖃᑎᖃᖅᑐᑦ ᖁᕐᓗᖅᑑᕐᒥᑦ ᐆᒃᑐᕋᕐᓂᕐᒥᑦ ᐃᓱᒪᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 
ᖃᐅᔨᓴᕈᑎᒥᑦ ᓄᓇᓕᖕᓂᑦ-ᑐᙵᕕᖃᖅᑐᓂᒃ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᐊᕐᓂᕐᒧᑦ ᐊᑐᖅᑕᐅᖃᑦᑕᖅᑐᓂᑦ 
ᐃᑲᔪᖅᑐᕐᓂᕐᒥᑦ ᓄᓇᕗᒻᒥᐅᓂᑦ ᐊᑦᑕᕐᓇᖅᑐᒦᑦᑐᓂᑦ ᐃᒻᒥᓂᒃ-ᐋᓐᓂᖅᓯᒪᔪᓄᑦ. ᖃᐅᔨᓴᕈᑕᐅᔪᖅ 
ᐃᑲᔪᖅᓱᖅᑕᐅᔪᖅ ᓄᓇᓕᖕᓂ ᑲᒪᒋᔭᐅᙱᑦᑐᓂᒃ ᐊᑐᐃᓐᓇᕈᖅᑎᑕᐅᔪᓂᒃ ᐃᓱᒪᒥᒍᑦ ᐊᔪᕈᑎᓕᖕᓄᑦ 
ᐊᐃᑦᑐᐃᓐᓇᖅᑐᓂᒃ ᖃᐅᔨᓴᖅᑎᒧᑦ.  

ᑐᕌᒐᕆᔭᐅᓪᓗᐊᑕᖅᑐᖅ ᐆᒃᑑᒪᔭᒍᑕᐅᔪᒧᑦ ᐃᒪᐃᓐᓂᐊᕐᓗᓂ: 

- ᐱᓕᕆᔾᔪᓯᖅ ᖃᐅᔨᓴᕐᓗᒍ 
- ᐋᖅᑭᒋᐊᕐᓗᒋᑦ ᐊᑐᖅᑕᐅᓇᔭᖅᑐᑦ ᑐᙵᕕᒋᓗᒋᑦ ᖃᐅᔨᔭᐅᔪᑦ 

ᐊᖏᕈᑕᐅᓯᒪᔪᖅ 6 
ᓄᓇᕗᒻᒥᐅᓄᑦ ᑐᓴᐅᒪᓇᐃᓐᓇᕋᓱᖕᓂᐊᖅᑐᒍᑦ ᐃᒻᒥᓃᖅᑕᐃᓕᓂᐅᑉ ᒥᒃᓵᓄᑦ ᐊᒻᒪᓗ 
ᐱᓕᕆᐊᖑᕙᓪᓕᐊᔪᓂᒃ ᑐᓴᖅᑎᑦᑎᕙᒡᓗᑕ. 

ᐱᓕᕆᖑᓯᒪᔪᑦ ᓇᐃᓈᖅᖢᒋᑦ 

6-1. ᐊᑐᐃᓐᓇᐅᓂᖅᓴᐅᓗᑎᒃ ᑐᓴᐅᒪᔭᐅᓕᖅᑐᑦ ᐊᒻᒪ ᐊᑐᓕᖅᑎᑕᐅᕙᓪᓕᐊᔪᑦ ᖃᓄᐃᑉᐸᓪᓕᐊᖕᒪᖔᑕᓗ ᖃᐅᔨᒪᔭᐅᓗᑎᒃ 

6-2. ᑐᑭᓯᐅᒪᔭᐅᓕᖅᑎᒃᑲᓐᓂᕐᓗᒍ ᑐᓴᐅᒪᔭᐅᓂᒃᑯᑦ ᖃᓄᖅ ᐃᒻᒥᓃᖅᑎᑦᑎᑦᑕᐃᓕᔪᓐᓇᕐᓂᖅ, ᖃᓄᒃᑲᓐᓂᕐᓗ ᐃᑲᑦᑐᕆᒃᑲᓐᓂᕈᓐᓇᕐᒪᖔᑦ 
ᐃᓱᒪᔮᕐᓇᖅᑐᒃᑰᕈᑎᖃᖅᑐᒧᑦ ᑭᓱᐃᓪᓗ ᐱᔨᑦᑎᕋᐅᑏᑦ ᐊᑐᐃᓐᓇᐅᖕᒪᖔᑕ 

6-3. ᐊᑦᑕᕐᓇᙱᓐᓂᖅᓴᒃᑯᑦ ᐅᖃᐅᓯᐅᔪᓐᓇᖅᓯᓗᓂ ᐃᒻᒥᓃᖅᑎᑦᑎᑦᑕᐃᓕᒪᓂᖅ ᑐᓴᒐᒃᓴᓕᐅᖅᑎᓄᑦ ᐊᒻᒪᓗ ᐃᓄᑐᐃᓐᓇᕐᓄᑦ ᑐᓴᕆᐊᓕᖕᓄᑦ 

6-4. ᑕᐃᒍᓰᑦ ᑖᒃᑯᐊᑦᑕᐃᓐᓇᐃᑦ ᐊᑐᖅᑕᐅᕙᒡᓗᑎᒃ, ᑕᒻᒪᙱᓪᓗᑎᒃ ᐃᓄᒃᑐᑦ ᐅᖃᐅᓰᑦ ᐊᑐᖅᑕᐅᓗᑎᒃ ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ ᐱᔾᔪᑎᖃᖅᑐᑦ 

 
 

 
 

ᓇᓗᓇᐃᒃᑯᑕᓪᓗᐊᑕᖏᑦ 

ᑐᓴᐅᒪᖃᑎᒌᖕᓂᖅ ᐅᒃᑯᐃᖓᑦᑎᐊᕐᓂᕐᓗ ᑐᓴᐅᒪᖃᑎᒌᖕᓂᖅ ᓄᓇᕗᒻᒥᐅᓂᑦ ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ, ᐱᐅᓛᓂᑦ ᐱᐅᓯᕐᓂᑦ 
ᐃᒻᒥᓃᖅᑕᐃᓕᑎᑦᑎᓂᕐᒧᑦ, ᖃᓄᐃᓕᖓᓕᖕᓂᖏᓪᓗ ᐱᓕᕆᐊᑦ ᐃᓅᓯᕗᑦ ᐊᓐᓂᓇᖅᑐᖅ ᐱᓕᕆᐊᓪᓗᐊᑕᐅᔪᖅ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ 
ᐱᓕᕆᖃᑕᐅᔪᓄᑦ. ᑎᑎᕋᖅᑕᐅᓂᖓ ᑖᔅᓱᒪ ᑭᖑᓪᓕᖅᐹᒥ ᐅᓂᒃᑳᖅ ᐊᒻᒪ ᕿᑎᖅᐸᓯᐊᓂ ᐱᕙᓪᓕᐊᓂᕐᒥ ᐅᓂᒃᑳᖅ 2021−ᒥ ᑭᒡᒐᖅᑐᐃᔪᖅ ᑲᑐᔾᔨᖃᑎᒌᖏᑦ 
ᐊᖏᕈᑎᒋᓯᒪᔭᑦᑎᓐᓂᒃ ᓴᖅᑭᔮᑦᑎᐊᕐᓂᕐᒥ. ᐃᓕᓐᓂᐊᒐᒃᓴᖅ ᑕᒻᒪᖅᓯᒪᔪᓐᓃᖅᑎᑕᐅᔭᕆᐊᖃᓚᐅᖅᐳᖅ 2020−ᒥ ᐋᖅᑭᒋᐊᖁᓪᓗᒋᑦ ᐊᒃᓱᕈᕐᓇᖅᑐᑦ 
ᐅᓂᒃᑲᐅᓯᐅᔪᑦ ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᒧᑦ ᐊᒃᓱᕈᕐᓇᖅᓯᒃᑲᓐᓂᕐᓗᓂᓗ ᐱᔾᔪᑎᒃᓴᓄᑦ ᐊᒻᒪ ᐅᓂᒃᑲᐅᓯᐅᔪᓄᑦ. ᓄᓇᕗᒻᒥ 
ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᓕᕆᖃᑕᐅᔪᑦ ᐱᓕᕆᖃᑎᒌᖏᓐᓇᖅᐳᑦ ᑲᑐᔾᔨᖃᑎᒌᖏᓐᓇᖅᖢᑎᒡᓗ ᐱᓕᕆᖃᑎᖃᕈᒪᑦᑎᐊᖅᖢᑎᒃ ᐃᓄᖕᓂᒃ, ᑲᑎᙵᔪᓂᒃ, 
ᐊᒻᒪ ᐃᓄᖕᓂᒃ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐱᓇᔪᒃᑕᐅᔪᓂᒃ ᐊᒻᒪ ᐱᓕᕆᐊᒃᓴᓂᒃ. ᐅᑯᐊ ᐊᓂᒍᖅᑕᐅᕙᓪᓕᐊᔪᑦ ᑭᒡᒐᖅᑐᐃᕗᑦ ᐃᓚᖏᓐᓂᒃ ᑲᑐᔾᔨᓪᓗᑕ 
ᐱᓕᕆᐊᕆᔭᑦᑎᓐᓂᒃ ᑲᒪᒋᔭᖃᖅᑐᓂᒃ ᑐᓴᐅᒪᑎᑦᑎᑦᑎᐊᓂᕐᒥᒃ ᐱᓕᕆᑎᑦᑎᕙᓪᓕᐊᓂᕐᒥᒡᓗ. 

→ ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᓴᖅᑭᑦᑎᓚᐅᖅᓯᒪᕗᑦ inuusiq.com ᓄᕕᐱᕆ 2021−ᒥ ᐱᔨᑦᑎᕋᕈᒪᓪᓗᑎᒃ ᐊᑕᐅᓯᑦᑕᐃᓐᓇᕐᒥᒃ 
ᖃᕆᑕᐅᔭᒃᑯᑦ ᐃᓂᒃᓴᕆᔭᐅᓗᓂ ᑕᒪᐃᓐᓄᑦ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐱᖁᑎᓄᑦ ᐊᒻᒪ ᐃᑲᔫᑎᒃᓴᓄᑦ.   

→ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᓕᕆᖃᑕᐅᔪᑦ ᓯᕗᓪᓕᐅᔾᔨᓚᐅᖅᐳᑦ ᓇᓗᓇᐃᖅᓯᓂᕐᒥᒃ ᐊᒻᒪ ᓴᖅᑭᔮᖅᑎᑦᑎᓂᕐᒥᒃ 
ᐊᔾᔨᒌᓕᖅᑎᑕᐅᓯᒪᔪᓂᒃ ᐃᓄᒃᑐᑦ ᑕᐃᒎᓯᕐᓂᒃ ᐱᔾᔪᑎᓕᖕᓂᒃ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐊᒻᒪ ᐃᒻᒥᓃᕐᓂᕐᒧᑦ. ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ (IUT), IMHA, ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖃᓚᐅᖅᑐᑦ ᐋᖅᑭᒃᓯᓇᓱᒃᖢᑎᒃ ᑕᐃᒎᓯᕐᓂᒃ ᐃᓱᒪᓕᕆᓂᕐᒧᑦ ᐱᔨᑦᑎᕋᖅᑎᓄᑦ, 
ᑐᓵᔨᓄᑦ, ᑐᑭᓕᐅᕆᔨᓄᑦ, ᐊᒻᒪ ᐱᕙᓪᓕᐊᔪᓕᕆᔨᓄᑦ. ᑖᓐᓇ ᐱᓕᕆᐊᒃᓴᖅ ᓯᕗᓪᓕᐅᔾᔭᐅᖏᓐᓇᖅᐳᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ 
ᐱᓕᕆᖃᑎᖃᖅᖢᑎᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂᓪᓗ ᑲᔪᓯᔪᒪᓪᓗᑎᒃ ᐊᔪᕆᖅᓲᔾᔨᓂᕐᒥᒃ ᓇᓗᓇᐃᖅᓯᓂᕐᒥᒡᓗ ᓈᒻᒪᒃᑐᓂᒃ 
ᑕᐃᒍᓯᕐᓂᒃ ᐃᑲᔪᖅᑐᐃᔪᒪᓪᓗᑎᒃ ᑐᑭᖃᑦᑎᐊᖅᑐᓂᒃ ᑐᑭᓕᐅᖅᑕᐅᓯᒪᔪᓂᒃ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᐅᐃᕆᓯᒪᔾᔪᑕᐅᓕᖅᐸᒃᑐᓄᑦ 
ᑕᐃᒍᓯᕐᓂᒃ.  

→ United for Life−ᒧᑦ ᖃᐅᔨᓴᕐᓂᕆᔭᐅᔪᖅ ᓄᑖᙳᕆᐊᖅᑕᐅᓚᐅᖅᐳᖅ ᑐᓂᐅᖅᑲᐅᑕᐅᓪᓗᓂᓗ ᐅᑯᑎᒎᓇᖅ, ᐃᓵᒃᓯᒪᒋᑦ ᐃᓅᓯᕐᒥ 
ᑲᑐᔾᔨᖃᑎᒌᓄᑦ ᓄᑖᒃᑯᑦ inuusiq.com ᐃᑭᐊᖅᑭᕕᖓᒍᑦ. 

→ ᐊᒥᓲᓂᖏᑦ ᐱᓕᕆᐊᒃᓴᕆᔭᐅᔪᑦ, ᖃᔅᓯᐅᓂᖏᑦ ᐱᖃᖅᑎᐅᖃᑕᐅᔪᑦ ᐅᓂᒃᑳᓕᐅᖅᑏᓪᓗ, ᐃᖅᑲᓇᐃᔭᖅᑏᑦ ᐊᓯᔾᔨᖅᐸᖕᓂᖏᓐᓄᑦ, 
ᐊᑐᖅᑕᐅᔪᓐᓇᖅᑐᓪᓗ ᐃᓱᓕᑦᑕᖅᑎᑕᐅᔪᓄᑦ ᓇᓗᓇᕈᓐᓃᖅᑎᑦᑎᓚᐅᖅᐳᖅ ᐊᕐᕌᒍᑕᒫᑦ ᐅᓂᒃᑲᐅᓯᐅᔪᑦ ᓴᖅᑭᑎᑦᑎᓚᐅᕐᓂᖏᓐᓂᒃ 
ᐊᓂᒍᖅᑎᓐᓇᓱᒋᐊᓕᖕᓂᒃ. ᐅᓂᒃᑳᓕᐅᕐᓂᖅ ᐋᖅᑭᒋᐊᖅᑕᐅᓚᐅᖅᐳᖅ ᕿᑎᐊᓂ ᐱᕙᓪᓕᐊᓯᒪᓂᕐᒧᑦ ᐅᓂᒃᑳᒥᑦ, ᓴᖅᑭᑕᐅᓪᓗᓂ 2021−ᒥ, 
ᐊᒻᒪ ᑖᓐᓇ ᑭᖑᓪᓕᖅᐹᖅ ᐅᓂᒃᑳᖅ. 

→ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᓕᐊᖅ ᐱᓕᕆᖃᑎᒌᑦ ᐱᓕᕆᐊᒃᓴᖃᖅᐳᑦ ᐱᓕᕆᐊᒃᓴᓂᒃ 

ᐱᓕᕆᐊᕗᑦ 

ᐃᓅᓯᕐᒥᑦ ᑭᐱᓯᑦᑕᐃᓕᓂᕐᒧᑦ ᑐᑭᓯᒋᐊᕐᕕᒃᓴᑦ ᐃᓕᓐᓂᐊᖅᑎᑦᑎᔨᓄᑦ ᐃᓕᓐᓂᐊᖅᑎᓄᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓱᐃᓚᐅᕐᒪᑕ ᐅᓄᑲᓪᓚᒃᑐᓂᒃ ᐱᓕᕆᔾᔪᑎᒃᓴᓂᒃ ᐊᒻᒪᓗ ᐊᒃᑐᐊᓂᖃᖅᑐᓂᒃ 
ᐱᓕᒻᒪᒃᓴᐃᓂᕐᒥᒃ ᐃᑲᔪᖅᓱᐃᓂᕐᒧᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ.  

ᐃᑲᔫᑎᒃᓴᑦ ᐊᑐᐃᓐᓇᐅᓚᐅᖅᐳᑦ ᐊᔾᔨᒌᙱᑦᑐᓂᒃ ᐋᖅᑭᒃᓯᒪᔪᓂᒃ ᐃᑲᔪᖅᓱᐃᔾᔪᑎᒃᓴᓂᒃ ᐱᔭᐅᒋᐊᓕᖕᓄᑦ 
ᓈᒻᒪᒃᓯᓕᕈᑕᐅᓪᓗᑎᒡᓗ ᐊᔾᔨᒌᙱᑦᑐᓄᑦ ᐃᓕᓐᓂᐊᖅᑕᐅᔪᒃᓴᓄᑦ. ᐋᖅᑭᒃᓯᒪᓂᕆᔭᖏᑦ ᐅᑯᓂᖓ 
ᐃᓚᖃᓚᐅᖅᐳᑦ: 

- ᖃᕆᑕᐅᔭᒃᑰᖓᓕᖅᑎᓪᓗᒋᑦ ᑎᑎᕋᖅᑕᐅᓯᒪᕙᒌᖅᑐᑦ ᐱᖁᑎᑦ ᐃᑲᔪᕐᓗᒍ ᐅᖓᓯᒃᑐᒥ ᖃᕆᑕᐅᔭᒃᑯᓪᓗ 
ᐃᓕᑦᑎᕙᓪᓕᐊᓂᖅ 

- PowerPoint−ᒃᑯᑦ ᓴᖅᑭᔮᖅᑎᑦᑎᓂᖅ ᖃᐅᔨᒪᓕᑕᐅᖁᓪᓗᒋᑦ ᐃᓕᓐᓂᐊᖅᑎᓄᑦ 
- ᐅᐸᒍᑎᓯᒪᓗᓂ ᐱᓕᒻᒪᒃᓴᓂᖅ  

ᐱᔾᔪᑕᐅᔪᑦ ᐱᓕᕆᐊᖑᑎᓪᓗᒋᑦ ᑲᒪᒋᔭᐅᖃᑦᑕᓚᐅᖅᐳᑦ ᐱᒻᒪᕆᐅᔪᑦ ᑐᑭᓯᒋᐊᒐᒃᓴᑦ ᐃᑲᔪᖅᑐᐃᔾᔪᑎᒃᓴᑦ 
ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᖃᓄᐃᙱᑦᑎᐊᕐᓂᕐᓗ ᐅᔾᔨᕆᔭᐅᓕᖅᑎᓪᓗᒍ. ᐅᑯᐊ ᐃᑲᔫᑎᒃᓴᓪᓗᐊᑕᑦ: 

- ᐃᓱᒪᒨᖓᔪᑦ ᐋᓐᓂᖅᑐᓕᕆᓂᖅ – ᖃᕆᑕᐅᔭᒃᑯᑦ ᑕᑯᒃᓴᐅᑎᑦᑎᓂᖅ, ᐱᓕᒻᒪᒃᓴᕐᓂᖅ, ᐃᒃᐱᐊᕐᔪᖕᒥᓪᓗ 
ᐅᖃᓕᒫᒐᐃᑦ 

- ᓂᕆᐅᖕᓂᖅᑖᕐᓂᖅ ᑲᒪᑦᑎᐊᕐᓂᒃᑯᑦ ᐃᓕᓐᓂᐊᕈᑎᑦ ᖃᐅᔨᒪᔾᔪᑎᓪᓗ − ᐊᑐᓕᖅᑎᑦᑎᓂᕐᒧᑦ ᖃᐅᔨᒪᔾᔪᑎᒃᓴᑦ 
- 21-ᓄᑦ ᐅᓪᓗᕐᓄᑦ ᓂᕆᐅᖕᓂᖃᕐᓂᕐᒧᑦ ᖃᓄᐃᓕᐅᕈᑎᒧᑦ ᖃᐅᔨᒪᔾᔪᑎᒃᓴᑦ 
- ᐃᓕᓐᓂᐊᕐᓂᕐᒧᑦ ᐃᑲᔪᖅᑐᐃᔾᔪᑎᑦ ᐱᔨᑦᓯᕋᖅᑏᑦ ᐃᓱᒪᓕᕆᓂᕐᒧᑦ ᓇᓗᓇᐃᔭᖅᓯᒪᔪᖅ ᓇᓕᐊᒃ 

  
        

  
         

     
     

ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐃᑭᐊᖅᑭᔾᔪᑎᒥᒃ ᓴᖅᑭᑦᑎᕗᑦ inuusiq.com−ᒥ 

ᓄᕕᐱᕆ 2021−ᒥ ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᓴᖅᑭᑦᑎᓚᐅᖅᓯᒪᕗᑦ ᐃᑭᐊᖅᑭᕕᖕᒥᒃ ᐃᑲᔪᖅᓱᐃᔾᔪᑎᒃᓴᓂᒃ 
ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐊᒻᒪ ᐱᕚᓪᓕᖅᑎᓪᓗᒋᑦ ᑐᓴᐅᒪᔪᓕᕆᔾᔪᑎᑦ ᐊᒻᒪ ᐃᓯᕈᓐᓇᕐᓂᖅ ᐃᑲᔫᑎᒃᓴᓂᒃ 
ᖃᕆᑕᐅᔭᒃᑯᑦ ᐊᒻᒪ ᖃᕆᑕᐅᔭᒃᑯᑦ ᐋᖅᑭᒃᓯᒪᔪᓂᒃ. 

ᑖᓐᓇ ᐃᓂᒋᔭᐅᔪᖅ ᐊᑕᐅᓯᑦᑕᐃᓐᓇᐅᓪᓗᓂ ᐊᑐᖅᑕᐅᕙᒃᐳᖅ ᑕᒪᐃᓐᓄᑦ ᐊᑐᖅᑕᐅᔪᓐᓇᖅᑐᓄᑦ ᐱᖁᑎᓄᓪᓗ 
ᒪᓂᒪᔪᓄᑦ ᐅᑯᑎᒎᓇᖅ, ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᓄᑦ. ᑐᑭᓯᒋᐊᒐᒃᓴᑦ ᐱᓕᒻᒪᒃᓴᖅᑕᐅᔪᒃᓴᓄᑦ, ᐃᑲᔫᑎᒃᓴᑦ, 
ᓄᓇᓕᖕᓂ ᖃᐅᔨᒋᐊᕐᕕᒃᓴᑦ, ᐊᒻᒪ ᖃᓄᖅ ᐱᔪᓐᓇᕐᒪᖔᑕ ᐃᑲᔫᑎᒃᓴᓂᒃ ᑐᑭᓯᓇᕐᓗᑎᒃ ᐃᑭᐊᖅᑭᕕᒃᑯᑦ 
ᓴᖅᑭᑕᐅᓲᑦ. 

ᖃᔅᓯᐊᕐᔪᐃᑦ ᐆᒃᑑᑎᑦ ᖃᓄᐃᑦᑑᖕᒪᖔᑕ ᐃᑲᔫᑎᒃᓴᑦ ᐊᑐᐃᓐᓇᐅᔪᑦ ᐱᓕᕆᕝᕕᖕᒥ ᐅᑯᐊᖑᕗᑦ: 

- ᒪᒃᑯᒃᑐᓄᑦ ᖃᕆᑕᐅᔭᒃᑯᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐅᖃᓕᒫᒐᕋᓛᑦ 
- ᓴᙱᔪᖅ ᑐᙵᕕᒃ ᖃᓄᐃᙱᑦᑎᐊᕐᓗᓂ ᐱᓕᕆᖃᑎᒌᖕᓂᖅ ᕿᒥᕐᕈᐊᒐᕋᓛᖅ 
- ᐃᒻᒥᓃᖅᑎᑦᑎᑦᑕᐃᓕᒪᓂᖅ, ᐅᖃᓕᒫᒐᐅᑐᐃᓐᓇᕆᐊᓕᒃ 
- ᓄᑕᖅᑲᓄᑦ ᐱᓕᕆᐊᒃᓴᑦ ᐊᒻᒪ ᑕᖅᓯᖅᓱᒐᒃᓴᑦ ᕿᒥᕐᕈᐊᒐᑦ 
- ᓄᓇᓕᖕᓂ ᑐᓴᐅᒪᑎᑦᑎᔨᓄᑦ ᐸᑦᑕᑯᓗᐃᑦ, ᐊᓯᖏᓪᓗ 
- ᐃᑲᔫᑎᖃᖅᑐᑦ ᑐᑭᓯᒋᐊᒐᒃᓴᑦ ᐃᓚᒌᓄᑦ ᐃᒻᒥᓃᖅᑐᖃᓚᐅᖅᑎᓪᓗᒍ ᐅᖃᓕᒫᒐᖅ 

ᐊᖏᕈᑕᐅᓯᒪᔪᖅ 7 
ᐃᑲᔪᖅᓱᕐᓂᐊᖅᑕᕗᑦ ᓄᑕᖃᑦ ᐃᓕᓐᓂᐊᕆᐅᖅᓴᔾᔪᓯᖏᑦ ᐱᕈᖅᑎᓪᓗᒋᓪᓗ ᐱᔨᑦᑎᕈᑏᑦ 
ᐱᓕᕆᖑᓯᒪᔪᑦ ᓇᐃᓈᖅᓯᒪᔪᑦ 

7-1. ᐊᑐᐃᓐᓇᐅᓂᖅᓴᐅᓗᑎᒃ ᐅᓚᕕᓴᕈᑕᐅᔪᓐᓇᖅᑐᑦ ᐊᑦᑕᕐᓇᖅᑐᒦᑐᑦ ᐃᑲᔫᑎᒃᓴᖃᕐᓗᑎᒃ ᐊᖓᔪᖅᑳᖑᔪᑦ, ᐃᓚᖃᕐᓗᓂᓗ ᐃᓅᓯᕐᒥ ᐊᒃᓱᕈᕐᓇᖅᑐᒃᑰᕐᓗᓂ 
ᐊᓂᒍᐃᓇᓱᐊᕈᓐᓇᐅᑎᓂᒃ ᕿᓄᐃᓵᕈᓐᓇᕐᓂᕐᒥᒡᓘᓐᓃᑦ ᑕᒪᒃᑯᐊᓗ ᐃᑲᔫᑎᓕᐊᖑᓯᒪᔪᑦ ᐃᓄᐃᑦ ᐃᓕᖅᑯᓯᖓᑎᒎᖓᓗᑎᒃ 

7-2. ᐃᑲᔫᑎᐅᔪᓐᓇᖅᑐᑦ ᐱᕈᖅᓴᕙᓪᓕᐊᓂᕐᒧᑦ ᐊᑐᐃᓐᓇᐅᓂᖅᓴᐅᓗᑎᒃ ᐃᓕᓐᓂᐊᕆᐅᖅᓴᕕᖕᒧᐊᓲᓄᑦ, ᑕᒪᒃᑯᐊᓗ ᐃᓄᐃᑦ ᐃᓕᖅᑯᓯᖓᑎᒎᖓᓗᑎᒃ 

7-3. ᐃᓕᓐᓂᐊᕐᕖᑦ ᐃᑲᔪᖅᓯᖅᑕᐅᒃᑲᓐᓂᕐᓗᑎᒃ ᐃᓕᓐᓂᐊᖅᑎᐅᔪᑦ ᐃᓅᖃᑎᖃᕈᓐᓇᕐᓂᕐᒥᒃ ᑐᑭᓯᐅᒪᓂᖃᕈᓐᓇᕐᓂᐊᕐᒪᑕ ᐃᓱᒪᔮᕈᑎᖃᙱᓪᓗᑎᒃ 
ᐱᕈᖅᓴᔪᓐᓇᕐᓂᐊᕐᒪᑕ 

7-4. ᐃᖅᑲᓇᐃᔭᖅᑎᑖᒃᑲᓐᓂᕐᓗᑎᒃ ᐃᓕᓐᓂᐊᕆᐅᖅᓴᕐᕖᑦ ᐃᓕᓐᓂᐊᕈᑎᒃᓴᐃᓪᓗ ᐱᕈᖅᑎᑕᐅᒃᑲᓂᕐᓗᑎᒃ 

7-5. ᓄᑕᕋᓛᑦ ᐱᕈᖅᐸᓪᓕᐊᓂᕆᔭᖏᑦ ᖁᕝᕙᓯᖕᓂᖅᓴᐅᓕᕐᓗᑎᒃ 

7-6. ᐊᑐᐊᒐᐃᑦ ᓴᙱᒃᑎᒋᐊᒃᑲᓐᓂᕐᓗᒋᑦ, ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᔾᔪᑕᐅᔪᓐᓇᕐᓂᐊᖅᑐᑦ ᓴᐳᑎᔾᔪᑎᒋᔭᐅᔪᓐᓇᕐᓂᐊᕐᒪᑕ ᓄᑕᖅᑲᓂᒃ ᐱᕈᖅᓴᕙᓪᓕᐊᔪᓂᒃ 
ᐱᓂᕐᓗᒃᑕᐅᑦᑕᐃᓕᓂᕐᒥᒃ 
 
 
 

  

ᓇᓗᓇᐃᒃᑯᑕᓪᓗᐊᑕᖏᑦ 

ᓯᕗᓂᒃᓴᖓ ᓄᓇᕗᑦ ᑕᑎᖃᕐᒪᑦ ᖃᓄᐃᙱᑦᑎᐊᖅᑐᓂᒃ ᓄᑕᖅᑲᓂᒃ. ᓯᕗᓂᒃᓴᖏᑦ ᓴᙱᒃᑎᒋᐊᖅᑕᐅᕗᑦ ᐊᑐᐃᓐᓇᐅᑎᑦᑎᓂᒃᑯᑦ ᐱᓕᕆᐊᒃᓴᓂᒃ ᐃᓄᐃᑦ 
ᐃᓕᖅᑯᓯᖓᓐᓂᒃ ᓴᐳᑎᔭᐅᓗᑎᒡᓗ ᐱᔾᔪᑕᐅᔪᑦ ᐊᑐᐃᓐᓇᐅᒐᓗᐊᕐᒪᖔᑕ ᓄᑕᖅᑲᓄᑦ ᓲᕐᓗ ᐊᑐᐃᓐᓇᖃᕐᓂᖅ ᐱᐅᔪᒥᒃ ᐋᓐᓂᐊᖅᑐᓕᕆᓂᕐᒥᒃ, 
ᐸᐃᕆᕕᖕᒨᖓᔪᓄᑦ, ᓂᕿᑦᑎᐊᕙᓕᕆᓂᕐᒥᒃ, ᐊᒻᒪᓗ ᐊᑦᑕᓇᖅᑕᐃᓕᒪᓂᕐᒥᒃ. ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᒧᑦ ᐱᓕᕆᖃᑎᒌᑦ 
ᖃᖓᑦᑎᐊᖅ ᐱᐊᓂᒃᓯᓚᐅᖅᐳᑦ ᐅᖃᐅᓯᖃᖅᖢᑎᒡᓗ ᐅᔾᔨᕐᓇᖅᑐᓂᒃ ᐱᒋᐊᕈᑎᒃᓴᓂᒃ 2018-ᒥ ᐊᒻᒪ 2019-ᒥ ᐃᑲᔪᖅᓱᕐᓗᒋᑦ ᐃᓕᓐᓂᐊᕆᐅᖅᓴᔪᑦ 
ᐱᕙᓪᓕᐊᑎᑕᐅᔪᑦ. ᒪᑯᐊ ᑕᒪᔾᔭ ᐃᓕᓐᓂᐊᕆᐅᖅᓴᕕᖕᒥ ᐱᕈᖅᓴᐃᔾᔪᑎᒋᓯᒪᔭᕗᑦ ᐱᕚᓪᓕᕈᑕᐅᔪᓐᓇᖁᓪᓗᑎᒍᑦ ᐱᓕᕆᐊᖑᐊᓂᒃᓯᒪᔪᑦ ᑕᐃᒪᙵᑦ ᔭᓄᐊᕆ 
2020-ᐅᓚᐅᖅᑎᓪᓗᒍ. 

→ ᐃᓕᓐᓂᐊᕐᓂᓕᕆᔨᒃᑯᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓯᓚᑖᓂᙶᖅᑐᓪᓗ ᐱᓕᕆᖃᑎᖏᑦ ᐋᖅᑭᒃᓱᐃᓚᐅᖅᐳᑦ, ᓴᖅᑭᑎᑦᑎᓪᓗᑎᒃ 
ᑐᓂᐅᖅᑲᐃᓪᓗᑎᒡᓗ ᐃᓕᑦᑎᕙᓪᓕᐊᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ ᓚᐃᓴᓕᖕᓄᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐸᐃᕆᕝᕕᖕᓄᓪᓗ. 
ᐅᖃᓕᒫᒐᑦ ᐊᒻᒪ ᖃᕆᑕᐅᔭᒃᑯᑦ ᐃᑲᔫᑎᒃᓴᑦ, ᑐᓂᐅᖅᑲᐅᑕᐅᓯᒪᔪᑦ ᑕᒪᐃᓐᓂᒃ ᑎᓴᒪᓂᒃ ᐅᖃᐅᓯᖅᑕᓂᒃ ᐃᓕᑕᕆᔭᐅᓯᒪᔪᓂᒃ, 
ᐱᔾᔪᑎᖃᓪᓗᐊᑕᖅᖢᑎᒃ ᓄᓇᕗᒻᒥ ᐅᖃᐅᓯᖅᑕᓂᒃ ᐊᒻᒪ ᐃᓕᖅᑯᓯᕆᔭᐅᔪᓂᒃ. 

→ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᒡᓕᒋᐊᖅᑎᑦᑎᓚᐅᖅᐳᑦ ᑲᔪᓯᑎᑦᑎᓂᕐᒥᒃ ᓴᙱᒃᑎᒋᐊᖅᑎᑦᑎᓪᓗᑎᒡᓗ 
ᐃᓕᑦᑎᕙᓪᓕᐊᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ ᑲᓇᑕᓕᒫᒥ ᓯᖓᐃᔪᓄᑦ ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᖑᕙᒃᑐᒥᒃ ᐃᓚᓯᓪᓗᑎᒃ 
ᐊᐅᓚᑦᑎᔨᒥᒃ ᐃᓂᒥᒃ ᐊᐅᓚᑦᑎᓂᕐᒧᓪᓗ ᐱᓕᕆᐊᖑᕙᒃᑐᓂᒃ ᓄᓇᕘᓕᒫᒥ ᓄᓇᓕᖕᓂ. ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᒧᑦ 
ᑭᒡᓕᖃᖅᑎᑕᐅᔪᑦ ᐱᓕᕆᐊᒃᓴᒧᑦ ᐋᖅᑭᒋᐊᖅᑕᐅᓚᐅᖅᐳᑦ ᓂᕆᔭᒃᓴᓂᒃ ᐴᖅᑲᖅᓯᒪᓪᓗᑎᒃ ᐊᓯᖏᓪᓗ ᖃᐅᔨᒋᐊᕐᕕᐅᙱᒃᑲᓗᐊᕐᓗᑎᒃ 
ᐃᑲᔪᖅᑐᐃᔾᔪᑎᓂᒃ. 

→ ᐃᓕᓐᓂᐊᕐᓂᓕᕆᔨᒃᑯᑦ ᐱᒋᐊᖅᑎᑦᑎᓚᐅᖅᐳᑦ ᐱᒋᐊᓕᓵᖅᑐᓄᑦ ᑮᓇᐅᔭᖃᖅᑎᑕᐅᔾᔪᑎᓂᒃ ᑲᔪᓯᔪᓂᒡᓗ ᑮᓇᐅᔭᓕᕆᓂᕐᒧᑦ ᐱᕕᒃᓴᓂᑦ 
ᐊᖏᕐᕋᒥ ᐸᐃᕆᕕᖕᓄᑦ ᑐᒃᓯᕋᖅᑐᓄᑦ ᓚᐃᓴᓐᓯᓂᒃ. ᐱᓕᕆᕝᕕᒃ ᐃᑲᔪᖅᑐᐃᖏᓐᓇᖃᑦᑕᖅᑐᑦ ᐊᒻᒪ ᐃᓕᓐᓂᐊᖅᑎᑦᑎᖃᑦᑕᖅᖢᑎᒃ 
ᐱᓕᕆᕝᕕᖕᓂᑦ ᐊᒻᒪ ᓄᓇᓕᖕᓂᑦ ᑭᙴᒪᒋᔭᐅᔪᓂᑦ ᐃᓕᓐᓂᐊᕐᓂᐊᓕᓵᖅᑐᓄᑦ ᐸᐃᕆᕕᖕᓄᓪᓗ ᓄᓇᕗᒻᒥ.  

→ ᐃᓄᓕᕆᔨᒃᑯᑦ ᑲᔪᓯᑎᑦᑎᓚᐅᖅᐳᑦ ᐊᑐᖅᑕᐅᔭᕆᐊᖃᓪᓚᕆᒃᑐᒥᒃ ᐃᓕᑦᑎᕙᓪᓕᐊᓂᕐᒥᒃ ᐃᑲᔪᖅᑐᐃᔪᒪᓂᕐᒧᑦ ᓄᑕᖅᑲᓂᒃ 
ᐱᓂᕐᓗᒃᓯᓂᐅᕙᒃᑐᓂᒃ ᐃᒃᓯᓐᓇᑰᓂᕐᒧᓪᓗ ᐅᓂᒃᑲᐅᓯᖃᕐᓂᕐᒧᑦ ᐱᖁᔭᕐᒥᒃ.  

→ ᐃᓄᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᓄᑦ ᐊᒻᒪ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᓂᕐᒧᑦ 
ᐅᖃᖃᑎᖃᕈᓐᓇᖅᓯᓂᕐᒥᑦ ᐃᓕᓐᓂᐊᖅᑕᐅᔪᒃᓴᑦ ᐱᓕᒻᒪᒃᓴᖅᑕᐅᑎᖦᖢᒋᑦ ᐱᓕᕆᐊᖑᖃᑦᑕᖁᓪᓗᒋᑦ ᐋᖅᑭᒃᑕᐅᓯᒪᔪᑦ Step-Wise ᐊᒻᒪ 

ᑭᒃᑯᑐᐃᓐᓇᐃᑦ ᖃᓄᐃᙱᑦᑎᐊᕐᓂᖏᑦ ᐱᕚᓪᓕᖅᑎᑦᑎᓲᑦ ᓯᖓᐃᒋᔭᐅᓪᓗᓂ ᐃᒥᐊᓗᖕᒧᑦ ᐊᒃᑐᖅᑕᐅᓂᒃᑯᑦ 
ᓄᖅᑲᖓᑎᑦᑎᓇᓱᐊᕐᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ ᐱᕈᖃᑎᒌᑦ ᑐᑭᓯᒋᐊᕐᕕᖓᓂ ᐊᒻᒪ IMHA−ᑯᓐᓂ ᐋᖅᑭᒃᓱᐃᓪᓗᑎᒃ 
ᐊᒻᒪ ᓴᖅᑭᑎᑦᑎᓪᓗᑎᒃ ᖃᔅᓯᑲᓪᓚᖕᓂᒃ ᐃᑲᔫᑎᒃᓴᓂᒃ 2021−ᒥ ᐱᔾᔪᑎᖃᓪᓗᐊᑕᖅᑐᓂᒃ ᐃᑲᔪᖅᑐᐃᔾᔪᑎᓂᒃ ᐊᕐᓇᓂᒃ ᐊᒻᒪ 
ᐃᒥᐊᓗᖕᒧᑦ ᐃᔅᓴᒃᑕᐅᓯᒪᔪᓂᒃ ᓄᖅᑲᖅᑎᑦᑎᓇᓱᒃᑐᓂᒃ.  

ᐃᑲᔫᑎᒃᓴᑦ ᐋᖅᑭᒃᑕᐅᔪᑦ ᐅᑯᓂᖓ ᐃᓚᖃᖅᐳᑦ: 

- ᐋᖓᔮᕐᓇᖅᑐᓂᑦ ᐊᑐᖃᑦᑕᕐᓂᖅ ᐊᒻᒪ ᓄᑕᕋᓛᒃᓴᖃᕐᓂᖅ − PowerPoint-ᒃᑯᑦ ᑕᑯᒃᓴᐅᑎᑕᐅᔪᑦ, 
ᐃᓕᓐᓂᐊᕈᑎᒃᓴᓄᑦ ᐸᕐᓇᐅᑎᑦ, ᐊᒻᒪ ᐃᓕᓐᓂᐊᖅᑎᑦᑎᓂᕐᒧᑦ ᐃᑲᔫᑎ ᓄᓇᓕᖕᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᓄᑦ ᓴᖅᑭᔮᖅᑎᑦᑎᒃᑲᓐᓂᕋᓱᒃᑐᑦ ᓄᓇᓕᖕᓂᑦ ᐃᓕᓐᓂᐊᑎᑦᑎᓂᕐᒥᑦ ᐊᒻᒪ ᐃᓚᐅᑎᑦᑎᓂᕐᒥᑦ 

- ᓯᑎᐱᕆᒥ ᐋᖓᔮᕐᓇᖅᑐᓂᑦ ᐊᑐᖃᑦᑕᕐᓂᖅ ᐅᔾᔨᕈᓱᒃᑎᑦᑎᓂᕐᒧᑦ ᐅᓪᓗᖅᓯᐅᑎ - ᓴᖅᑭᔮᖅᑎᑦᑎᓂᕐᒥᑦ 
ᐋᖓᔮᕐᓇᖅᑐᓂᑦ ᐊᑐᕐᓂᓪᓗᖃᑦᑕᕐᓂᕐᒧᑦ ᐅᔾᔨᕈᓱᒃᑎᑦᑎᓂᕐᒧᑦ ᐅᓪᓗᖓᓂᑦ ᓯᑎᐱᕆ 9-ᒥ  

- ᐃᓕᓐᓂᐊᖃᑎᒌᒡᓗᑕ ᐅᖃᐅᓯᖃᓚᐅᖅᑕ ᐃᒥᐊᓗᖕᒧᑦ ᐃᔅᓴᒃᑕᐅᓯᒪᔪᑦ ᐅᖃᓕᒫᒐᖏᓐᓂᒃ − 'ᑭᓱᓂᒃ 
ᓂᕆᐅᒋᐊᖃᕐᒪᖔᑦ ᐃᒥᐊᓗᖕᒧᑦ ᐃᔅᓴᒃᑕᐅᓯᒪᔪᑦ ᖃᐅᔨᓴᖅᑕᐅᑎᓪᓗᒋᑦ' ᑐᓂᐅᖅᑲᐅᑕᐅᑎᓪᓗᒋᑦ 

 ᐃᑲᔪᖅᓯᖅᑐᐃᓐ ᐅ ᐅᖅᑕ ᑕᕋᓛᒃᓴ ᖕ ᒃ ᐃᒥᖅᐸᙱᑦᑐ ᒃ  ᐊᑭᓐ ᒥᐅᑕᖅ 
       
          

ᐃᓄᓕᕆᔨᒃᑯᑦ ᐊᑐᓕᖅᑎᑦᑎᕗᑦ ᓄᑕᖅᑲᑦ ᐱᑦᑎᐊᖅᑕᐅᖃᑦᑕᙱᑦᑐᑦ ᐊᒻᒪ ᐃᒃᓯᖕᓇᑰᓪᓗᑎᒃ ᐅᓂᒃᑳᕐᓂᕐᒧᑦ ᐱᖁᔭᖅ 
ᐃᓕᓐᓂᐊᖅᑕᐅᔪᖅ 

ᐃᓄᓕᕆᔨᒃᑯᑦ ᐊᒻᒪ ᐊᒥᓲᓕᖓᔪᓂᑦ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᓕᐊᒥᑦ ᐱᓕᕆᖃᑎᒌᑦ 
ᐱᓕᕆᖃᑎᒌᓚᐅᖅᐳᑦ ᐱᐅᓯᒋᐊᖅᑎᑦᑎᓇᓱᐊᖅᖢᑎᒃ ᓄᑕᖅᑲᑦ ᐱᓂᕐᓗᒃᑕᐅᑎᓪᓗᒋᑦ ᓴᖅᑭᑎᑦᑎᓪᓗᑎᒃ 
ᐊᔾᔨᒌᓕᖅᑎᑕᐅᓯᒪᔪᓂᑦ ᐊᒻᒪ ᐱᐅᓯᒋᐊᖅᓯᒪᔪᓂᑦ ᓄᑕᖅᑲᓂᑦ ᐱᓂᕐᓗᐃᕙᒃᑐᓂᑦ ᐊᒻᒪ ᐃᒃᓯᖕᓇᑰᓂᕐᒧᑦ 
ᐅᓂᒃᑳᓕᐅᕐᓂᕐᒧᑦ ᐱᖁᔭᕐᒥᑦ (CANRA) ᑐᑭᓯᒋᐊᕈᑎᖏᓐᓂᒃ ᒪᓕᒋᐊᓕᖏᓐᓂᒡᓗ. 

2022 ᐱᒋᐊᓵᖅᑎᓪᓗᒍ ᐃᓄᓕᕆᔨᒃᑯᑦ ᐅᓪᓗᕈᒻᒥᓴᖅᑎᑦᑎᓚᐅᖅᐳᑦ ᐊᒻᒪ ᐃᓕᓐᓂᐊᖅᑎᑕᐅᓪᓗᑎᒃ ᐃᓄᓕᕆᔨᒃᑯᑦ 
ᐃᖅᑲᓇᐃᔭᖅᑎᓕᒫᖏᑦ. ᐃᓕᑦᑎᕙᓪᓕᐊᓂᖅ ᐱᐅᔪᓂᒃ ᐅᖃᐅᓯᐅᓚᐅᖅᐳᖅ ᐃᓚᐅᔪᓪᓗ ᐅᖃᐅᓯᖃᖅᖢᑎᒃ 
ᑕᒪᓐᓇ ᑐᓴᖅᑕᐅᔪᒃᓴᖅ ᐃᑲᔪᖅᑐᐃᓚᐅᕐᓂᖓᓂᒃ ᐱᐅᓯᒋᐊᖅᓯᒪᔪᒥᒃ ᐊᑐᖅᑕᐅᓇᔭᖅᑐᒥᒃ ᐃᓚᓕᐅᔾᔨᓂᐊᕐᓗᓂ 
ᐃᓕᖅᑯᓯᑐᖃᕐᓄᓪᓗ ᐊᒃᑐᐊᓂᖃᕐᓂᖅᓴᐅᓪᓗᓂ. 

ᐃᓕᓐᓂᐊᕐᓂᕐᒧᑦ ᑐᑭᓯᒋᐊᕈᑏᑦ ᑐᓂᔭᐅᖃᑦᑕᕐᒥᔪᑦ CORE ᐱᓕᒻᒪᒃᓴᖅᑎᓪᓗᒋᑦ ᐊᒻᒪ ᐊᓪᓗᖅᑐᓕᕆᔨᒃᑯᑦ 
(ᐋᖅᑭᒃᓱᐃᓯᒪᔪᑦ ᖃᐅᔨᓴᓂᕐᒥᑦ ᐊᐱᖅᓱᓂᕐᒧᑦ ᐊᑐᖅᑕᐅᔪᒥᑦ ᓱᕈᓯᕐᓂᑦ ᐱᓂᕐᓗᒃᑕᐅᓯᒪᔪᓂᑦ ᖃᐅᔨᓴᖅᑎᓪᓗᒋᑦ).  

CANRA−ᑯᑦ ᐃᓚᓕᐅᔾᔭᐅᓚᐅᖅᐳᑦ ᓄᑖᓄᑦ ᐃᖅᑲᓇᐃᔭᖅᑎᓄᑦ ᖃᐅᔨᒪᓕᖅᑎᑕᐅᒃᑲᓐᓂᕐᓂᕐᒧᑦ 

ᐊᖏᕈᑕᐅᓯᒪᔪᖅ 8 
ᐃᑲᔪᖅᓱᕐᓂᐊᖅᑕᕗᑦ ᓄᓇᓕᖕᓂ−ᐱᒋᐊᖅᑎᑕᐅᔪᑦ  
ᐱᓕᕆᖑᓯᒪᔪᑦ ᓇᐃᓈᖅᖢᒋᑦ 

8-1. ᐅᓄᕐᓂᖅᓴᐅᓕᖅᖢᑎᒃ ᐊᒻᒪ ᐊᑲᐅᓈᕐᓂᖅᓴᒃᑯᑦ ᑮᓇᐅᔭᖅᑕᖃᓕᖅᖢᓂ ᐃᑲᔫᑎᒃᓴᓂᒃ ᓄᓇᓕᖕᓂ−ᐱᒋᐊᖅᑎᑕᐅᔪᓄᑦ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ 
ᖃᐅᔨᒪᓕᖅᐹᓪᓕᕈᑎᒃᓴᓂᒃ 

8-2. ᓄᓇᓕᖕᓂ−ᐱᒋᐊᖅᑕᐅᓯᒪᔪᑦ ᐃᑲᔪᖅᓯᖅᑕᐅᓂᖅᓴᐅᓗᑎᒃ ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ ᐱᓕᕆᐊᖃᖅᐸᒃᑐᑦ 

8-3. ᐱᓕᒻᒪᒃᓴᕈᑎᒃᓴᑦ ᐊᑐᐃᓐᓇᐅᓂᖅᓴᐅᓗᑎᒃ ᐊᒻᒪ ᖃᐅᔨᔾᔪᑕᐅᓯᒪᔪᑦ ᑐᓴᖅᑎᑦᑎᔾᔪᑎᒋᔭᐅᕙᒡᓗᑎᒃ ᐱᕕᒃᑕᖃᕐᓂᕌᖓᑦ ᓄᓇᓕᖕᒥᐅᑕᐅᖃᑕᐅᔪᓄᑦ 

8-4. ᓄᓇᓕᖕᒥᐅᖃᑎᒌᑦ ᑐᑭᓯᐅᒪᖃᑎᒌᖕᓂᖅᓴᐅᓗᑎᒃ ᐅᖃᖃᑎᒌᖃᑦᑕᕐᓂᒃᑯᑦ ᐊᒻᒪᓗ ᐸᕐᓇᐅᑎᓕᐅᖅᐸᒡᓗᑎᒃ ᖃᓄᖅ ᐃᒻᒥᓃᖅᑎᑦᑎᑕᐃᓕᒪᓂᕐᒥᒃ 
ᐱᓕᕆᐊᖃᕈᒪᖕᒪᖔᕐᒥᓂᒃ, ᐋᓐᓂᖅᓯᕆᖃᑦᑕᐅᑎᑦᑕᐃᓕᓂᕐᒥᒃ ᐊᒻᒪᓗ ᐃᓱᒪᔮᕈᑎᐅᓗᐊᖅᐸᒃᑐᓄᑦ ᑐᑭᓯᕚᓪᓕᕈᑎᒃᓴᓂᒃ 

 

 
 
 

  

ᓇᓗᓇᐃᒃᑯᑕᓪᓗᐊᑕᖏᑦ 

ᓄᓇᓖᑦ ᐱᓕᕆᐊᒃᓴᖃᖅᐸᒃᐳᑦ ᓇᓗᙱᑦᑎᐊᕈᒪᓪᓗᑎᒃ ᑭᒃᑯᑐᐃᓐᓇᐃᑦ ᐃᓚᒌᓪᓗ ᓄᓇᕘᓕᒫᒥ ᐃᓅᒐᓗᐊᕐᒪᖔᑕ ᖃᓄᐃᙱᑦᑎᐊᖅᑐᒥᒃ ᐃᓅᓯᖃᖅᖢᑎᒃ. 
ᓄᓇᓕᖕᓂ ᐊᐅᓚᑕᐅᔪᑦ ᐱᓕᕆᐊᖑᕙᓪᓕᐊᔪᒪᔪᑦ ᐊᒻᒪ ᐃᑲᔪᖅᓱᐃᔾᔪᑎᑦ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐱᓕᕆᐊᓄᑦ ᓯᕗᓪᓕᐅᔾᔭᐅᖏᓐᓇᕐᓂᐊᖅᐳᑦ 
ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᓕᕆᖃᑕᐅᔪᓄᑦ. ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐃᓂᖅ ᑐᕌᒐᖃᖅᑐᖅ ᐃᑲᔪᖅᑐᐃᓂᕐᒥᑦ 
ᓴᙱᒃᑎᒋᐊᖅᑎᑦᑎᓂᕐᒥᒡᓗ ᑲᑐᔾᔨᓂᒃᑯᑦ ᓴᐱᙱᑦᑐᓐᓇᕈᒪᓪᓗᑎᒃ. ᐊᒻᒪᓗᑦᑕᐅᖅ ᖃᔅᓯᑲᓪᓚᑦ ᐊᓂᒍᖅᑕᐅᕙᓪᓕᐊᔪᑦ ᐅᓂᒃᑲᐅᓯᐅᔪᑦ ᕿᑎᐊᓂᑦ 
ᖃᓄᐃᑉᐸᓪᓕᐊᓂᐅᑉ ᐅᓂᒃᑳᓂᒃ, ᐱᖃᓯᐅᑎᓪᓗᒋᑦ ᓴᖅᑭᑕᐅᖃᑦᑕᖅᑐᑦ ᐊᕐᕌᒍᑕᒫᑦ ᓄᓇᓕᖕᓂ ᑮᓇᐅᔭᖃᖅᑎᑦᑎᔾᔪᑎᑦ ᐊᔪᕐᓇᕈᓐᓃᖅᑎᑉᐹᓪᓕᕐᓗᒋᑦ 
ᐊᔾᔨᒌᙱᑦᑐᑦ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ ᐃᓕᓐᓂᐊᓚᐅᑲᖕᓃᑦ ᓲᕐᓗ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᓂᕐᒧᑦ 
ᐅᖃᖃᑎᖃᕈᓐᓇᖅᓯᓂᖅ ᐊᒻᒪ safeTALK, ᐅᑯᐊ ᓇᓗᓇᐃᒃᑯᑕᐅᔪᑦ ᑭᒡᒐᖅᑐᐃᕗᑦ ᐃᓚᖏᓐᓂᒃ ᐱᓕᕆᐊᑦᑎᓐᓂᒃ ᐱᐊᓂᒃᑕᐅᔪᓂᒃ ᔭᓄᐊᕆ 2020-ᒥ 
ᐃᑲᔪᖅᓱᐃᓂᕐᒧᑦ ᓄᓇᓕᖕᓂ-ᐊᐅᓚᑕᐅᔪᓂᒃ ᖃᓄᐃᓕᐅᕆᐊᕈᑎᓂᒃ. 

→ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᖃᑎᖃᓚᐅᖅᐳᑦ ᐱᓕᕆᖃᑎᖃᖅᖢᑎᒡᓗ ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᐅᔭᕋᖕᓂᐊᕐᕕᖕᓂ 
ᐱᓕᕆᑎᑦᑎᓪᓗᑎᒃ ᑭᖑᕚᕇᖕᓄᑦ ᑲᑎᙵᑎᑦᑎᓪᓗᑎᒃ ᐊᒻᒪ ᐱᓕᕆᑎᑦᑎᕙᒃᖢᑎᒃ ᒪᒃᑯᒃᑐᓄᑦ ᑲᒪᒋᔭᖃᓪᓗᐊᑕᖁᓪᓗᒋᑦ ᒪᒥᓴᕐᓂᕐᒥᒃ, 
ᖃᓄᐃᙱᑦᑎᐊᕐᓂᕐᒥᒃ, ᐊᒻᒪ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔨᓂᒃ ᐅᔾᔨᕆᔭᐅᓕᖅᑎᓐᓇᓱᒃᖢᒋᑦ ᐃᓄᐃᑦ ᐃᓕᖅᑯᓯᖓ ᕿᑎᕐᒥᐅᓂ − ᐱᓕᕆᐊᑦ 
ᓄᖅᑲᖅᑎᑕᐅᓚᐅᖅᐳᑦ ᑲᑎᓚᐅᖅᑎᓪᓗᒋᑦ ᕕᕗᐊᕆ 2020-ᒥ ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᖅ ᑭᒡᓕᖃᖅᑎᑕᐅᓂᖓᓄᑦ. 

→ ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ, ᐊᓯᔾᔨᒐᒃᓴᐅᓪᓗᑎᒃ ᐊᕐᕌᒍᓕᒫᒧᑦ ᑮᓇᐅᔭᑦ ᐊᑐᐃᓐᓇᕈᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ, 
ᐊᑐᐃᓐᓇᕈᖅᑎᑕᐅᓪᓗᑎᒃ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐊᔪᖅᑕᐅᙱᑦᑐᓂᒃ ᐃᓕᓐᓂᐊᖅᑕᐅᔪᒃᓴᑦ ᓄᓇᓕᖕᓄᑦ ᑐᒃᓯᕋᐅᑕᐅᒑᖓᑕ − 
ᐃᓕᓐᓂᐊᖅᑕᐅᔪᒃᓴᑦ ᒪᑯᐊᖑᓪᓗᑎᒃ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᓂᕐᒧᑦ ᐅᖃᖃᑎᖃᕈᓐᓇᖅᓯᓂᖅ, ᐃᓱᒪᒥᒍᑦ ᐊᔪᕈᑎᓕᖕᓄᑦ 
ᐋᓐᓂᖅᑐᓕᕆᓂᖅ, safeTALK!, ᓄᑕᖅᑲᓂᒃ ᖁᓄᔪᕐᓂᐊᖅᑕᐅᑦᑕᐃᓕᑎᑦᑎᓂᖅ, ᐊᒻᒪ ᖁᐊᖅᓵᖅᓯᒪᔪᑦ ᑐᓴᐅᒪᑎᓐᓂᐊᕐᓗᒋᑦ 
ᐊᔪᕈᓐᓃᖅᓴᐅᑎᒃᓴᓂᒃ. 

→ ᐃᓅᓯᖃᑦᑎᐊᖅᑐᓕᕆᔨᑦ ᑐᖅᑲᖅᑕᕐᕕᖓᑦ ᑐᓂᓯᓕᓚᐅᕆᕗᑦ ᑮᓇᐅᔭᖅᑑᑎᓂᒃ ᐅᑭᐅᖅ 4−ᖓᓂᒃ ᑕᕝᕙᖓᑦ ᐅᑭᐅᓄᑦ ᑕᓪᓕᒪᓄᑦ 
ᑮᓇᐅᔭᖅᑑᑎᓂᙶᖅᑐᓂᒃ ᓄᓇᓕᖕᓂ−ᐱᒋᐊᖅᑎᑕᐅᔪᓄᑦ ᐊᑐᖅᑐᒃᓴᒫᖑᓪᓗᑎᒃ ᐊᒻᒪᓗ ᑐᒃᓯᕋᐅᓯᐅᖅᓯᒪᔪᓄᑦ ᐊᖏᖅᑕᐅᔪᓄᑦ 
ᐱᔭᐅᔪᒃᓴᐅᑕᐅᒋᓪᓗᓂ. 

→ ᐃᓵᒃᓯᒪᒋᑦ ᐃᓄᐃᑦ ᑲᑐᔾᔨᖃᑎᒌᑦ ᓴᖅᑭᑦᑎᓚᐅᖅᑐᑦ ᑎᑎᕋᕐᕕᖕᓂᑦ ᐃᖅᑲᓇᐃᔭᖅᑎᑖᖅᖢᑎᒡᓗ ᐊᕕᒃᑐᖅᓯᒪᔪᓂᑦ ᑭᒡᒐᖅᑐᐃᔨᓂᑦ 
ᑲᖏᖅᖠᓂᖕᒥᑦ ᐃᖃᓗᒃᑑᑦᑎᐊᒥᓪᓗ ᐃᑲᔪᖅᑐᐃᓂᐊᕐᓗᑎᒃ ᐊᔾᔨᒌᙱᑦᑑᑎᓂᑦ ᐱᓕᕆᐊᒃᓴᓂᑦ ᓴᖅᑭᔮᖅᑎᑦᑎᓂᕐᒨᖓᔪᓂᒡᓗ. 

ᐱᓕᕆᐊᒃᓴᕗᑦ 

 

ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐅᓪᓘᖕᓄᑦ ᒪᕐᕉᖕᓄᑦ ᐃᓕᓐᓂᐊᖅᓯᓐᓈᑦ ᑲᑎᒪᓂᖅ 

ᑲᔪᓯᑎᑕᐅᓂᖓ ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᕆᐊᖅᑎᑦ ᖁᓕᑦ ᐊᓪᓗᕆᐊᕈᑏᑦ ᐱᓕᕆᐊᒃᓴᑦ ᖃᐅᔨᔭᐅᓪᓗᓂ 
ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᖃᓄᐃᓕᐅᕈᑎᒥᒃ ᐃᑲᔪᕐᓗᒍ ᐃᖕᒥᓃᖅᑕᐃᓕᑎᑦᑎᓂᖅ ᓄᓇᓕᒃᑎᒍᑦ. ᐃᓵᒃᓯᒪᒋᑦ 
ᐃᓅᓯᕐᒥ ᑲᑐᔾᔨᖃᑎᒌᑦ ᓴᖅᑭᑦᑎᓚᐅᖅᐳᑦ ᐱᓕᕆᐊᖑᓂᐊᖅᑐᓂᑦ ᓄᓇᕗᒻᒥ ᓄᓇᓕᖕᓄᑦ ᐃᑲᔪᖅᑐᐃᓂᐊᕐᓗᑎᒃ 
ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑖᓂᑦ ᑐᓴᕈᒪᓪᓗᑎᒡᓗ ᑖᒃᑯᐊ ᐃᓚᐅᔪᑦ ᑭᐅᔪᓐᓇᑦᑎᐊᖁᓪᓗᒋᑦ 
ᐃᓗᓕᖏᓐᓂᑦ. 

ᕿᒥᕐᕈᔭᐅᑦᑎᐊᓚᐅᖅᑐᑦ ᐱᓕᕆᐊᒃᓴᐅᑉ ᐃᓗᓕᖏᑦ ᒪᕐᕉᖕᓂᒃ ᐱᒻᒪᕆᐅᔪᓂᒃ ᐃᓱᒪᓕᐅᕆᓚᐅᖅᐳᑦ: 

1. ᑲᔪᓯᔪᓐᓃᖅᑎᓪᓗᒍ ᖁᓕᑦ ᐱᓕᕆᐊᒃᓴᑦ 
2. ᐱᕙᓪᓕᐊᑎᑦᑎᓂᖅ ᐃᓇᖐᔪᒃᓴᒥᒃ ᐱᓕᕆᐊᒃᓴᒥᑦ 

ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐃᓕᓴᖅᓯᓪᓗᑎᒃ ᐱᔭᕆᐊᖃᕐᓂᖓᓂᒃ ᐊᓯᔾᔨᕐᓗᒍ ᐊᑐᕆᐊᕈᑎ ᐱᓕᕆᐊᒃᓴᒧᑦ 
ᐱᖁᓪᓗᒍ ᓈᒻᒪᒡᓗᓂ ᒪᓕᑦᑎᐊᕐᓗᓂᓗ ᑐᕌᕆᔭᐅᓪᓗᐊᑕᖅᑐᓄᑦ. 

ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᑲᔪᓯᓂᖃᑦᑎᐊᖅᖢᑎᒃ ᐋᖅᑭᒃᓱᐃᓚᐅᖅᐳᑦ ᓇᖕᒥᓂᖃᕐᓂᕐᒥᒃ ᐅᓪᓘᖕᓂᒃ 
ᒪᕐᕉᖕᓄᑦ ᐱᓕᕆᖃᑎᒌᖕᓂᐅᓇᔭᖅᑐᒥᒃ ᑐᑭᓯᓇᑦᑎᐊᕐᓂᖅᓴᒥᒃ ᑲᒪᒋᓂᐊᕐᓗᒍ ᐃᒻᒥᓃᕐᓂᖅ. ᐃᓗᓕᖏᑦ 
ᐋᖅᑭᒃᓯᒪᔪᑦ ᒥᒃᖠᒋᐊᖅᑎᓪᓗᒍ ᐃᖕᒥᓃᖃᑦᑕᖅᑐᑦ ᖃᔅᓯᐅᓂᖏᓐᓂ ᓄᓇᓕᖕᓂ ᐃᓕᖅᑯᓯᒃᑯᓪᓗ 
ᑐᕌᖓᓂᖅᓴᐅᓪᓗᓂ ᐃᓚᐅᖃᑕᐅᔪᓄᑦ. 

       
    

       
      

ᐃᑲᔫᑎᖃᖅᑐᑦ ᑐᑭᓯᒋᐊᒐᒃᓴᑦ ᐃᓚᒌᓄᑦ ᐃᒻᒥᓃᖅᑐᖃᓚᐅᖅᑎᓪᓗᒍ ᐅᖃᓕᒫᒐᖅ 

  ᔪᓚᐃ 2021−ᒥ ᐃᓵᒃᓯᒪᒋᑦ ᐃᓄᐃᑦ ᑲᑐᔾᔨᖃᑎᒌᑦ ᑐᓂᐅᖅᑲᐃᓚᐅᖅᐳᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒻᒪᔾᔪᑎᓂᒃ ᐊᔾᔨᐅᙱᑦᑐᓂᒃ ᐊᑐᒐᒃᓴᓂᒃ ᐋᓐᓂᐊᕕᖕᓂ 
ᓄᓇᕗᓕᒫᒥ. ᐃᑲᔫᑎᖃᖅᑐᑦ ᑐᑭᓯᒋᐊᒐᒃᓴᑦ ᐃᓚᒌᓄᑦ ᐃᒻᒥᓃᖅᑐᖃᓚᐅᖅᑎᓪᓗᒍ 
ᐅᖃᓕᒫᒐᕐᒥ ᐃᑲᔪᖅᓱᐃᓲᖑᕗᑦ ᐃᓐᓇᕐᓂᒃ ᓄᑕᖅᑲᓂᒡᓗ ᐃᒻᒥᓃᖅᑐᖃᖅᑎᓪᓗᒍ. 
ᐃᓚᖃᕐᒥᔪᖅ ᕿᒃᓵᖕᓇᖅᑐᒃᑰᕐᓂᕐᒧᑦ ᐊᑐᖅᑕᐅᔪᒥᒃ ᐃᓗᓕᖃᖅᖢᓂᓗ ᐃᑲᔫᑎᖃᖅᑐᓂᒃ 
ᑐᓴᖅᑕᐅᔪᒃᓴᓂᒃ ᓲᕐᓗ ᑎᑎᕋᖅᓯᒪᔪᓂᒃ ᒪᒃᐱᖅᑐᒐᕐᓂᒃ, ᐃᑭᐊᖅᑭᕕᖕᓂᒃ, 
ᐃᑲᔪᖅᑐᐃᔪᓂᒡᓗ ᐱᓕᕆᖃᑎᒌᓂᒃ.  

 

ᕿᒃᓵᖕᓂᖅ ᐊᒃᑐᐊᓂᖃᖅᖢᓂ ᐃᓅᔪᓐᓃᖅᐸᑦ ᐃᖕᒥᓃᕐᓗᓂ ᐊᔪᕐᓇᖅᑐᖅᓯᐅᕐᓇᖅᑐᖅ, ᐊᒻᒪᓗᑦᑕᐅᖅ 
ᐊᔾᔨᒋᙱᑦᑎᐊᖅᑕᖓ ᐃᓄᐃᑦ ᐊᑐᖃᑦᑕᖅᑕᖏᑦ ᐃᓅᔪᓐᓃᓚᐅᖅᑎᓪᓗᒍ ᐊᓯᖏᓐᓄᑦ ᐱᔾᔪᑎᓄᑦ. 
ᐃᒻᒥᓃᖅᑐᖃᑲᐅᑎᒋᓚᐅᖅᑎᓪᓗᒍ, ᐃᓄᐃᑦ ᖁᐊᖅᓵᒐᔪᒃᑐᑦ ᓇᓗᓇᐃᖅᓯᔪᓐᓇᙱᖦᖢᑎᒡᓗ ᐃᒃᐱᒋᔭᒥᓂᒃ 

  ᖔ  ᖔ  ᑖ  ᒫ   ᒌ  

ᖃᐅᔨᓚᐅᖅᑕᕗᑦ 
 

 

ᐃᓕᓐᓂᐊᕈᑎᒃᓴᓪᓗᐊᑕᑦ  

1. ᖃᔅᓯᑲᓪᓚᐃᑦ ᑲᑐᔾᔨᖃᑎᒋᔭᕗᑦ ᑮᓇᐅᔭᑭᒃᓴᕐᓂᕐᒥᓄᑦ ᐱᔮᖅᑯᒨᙱᑦᑐᖅ ᖃᓄᐃᑎᑦᑎᓪᓛᖃᑦᑕᖅᓯᒪᔪᒃᓴᐅᔪᑦ ᑕᒪᒃᑯᓄᖓ 
ᓄᑖᓄᑦ ᐊᑐᐊᒐᓕᐊᖑᓯᒪᔪᑦ ᐱᓪᓗᒋᑦ ᐊᑐᖅᑕᐅᔭᕆᐊᖃᕐᓂᖏᓐᓄᑦ.  

2. ᐃᓚᖏᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒋᔭᐅᔪᓂ ᑲᑐᔾᔨᖃᑎᒌᓂ ᐱᓕᕆᒃᑲᓐᓂᓚᐅᖅᐳᑦ ᖃᓂᒪᓐᓇᒧᑦ ᐊᒻᒪ ᐃᓚᖏᑦ 
ᐊᒃᑐᖅᑕᐅᓂᖅᓴᐅᓪᓗᑎᒃ ᖃᓂᒻᒪᒍᑕᐅᕙᓪᓕᐊᔪᒧᑦ ᐊᓯᖏᓐᓂᒃ. ᐃᒃᐱᒋᑦᑎᐊᖅᐸᕗᑦ ᐱᓇᔪᒃᑕᐅᔪᑦ ᓄᓇᕗᒻᒥ 
ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᓕᕆᖃᑕᐅᔪᓄᑦ ᐊᖏᖅᓯᒪᓪᓗᑎᒃ 8-ᓄᑦ ᐱᓕᕆᐊᖑᓂᐊᕐᓂᕋᖅᓯᒪᔪᓄᑦ ᐱᓕᕆᔾᔪᑎᒃᓴᓄᑦ 
ᐸᕐᓇᐅᑎᒧᑦ.  

3. ᑭᖑᓪᓕᕐᒥᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᐊᓯᔾᔨᒐᒃᓴᐅᓂᖅᓴᐅᖁᓪᓗᒍ, ᑲᑐᔾᔨᖃᑎᒌᑦ ᐃᓱᒪᒃᓴᖅᓯᐅᕐᓂᐊᖅᑐᑦ 
ᒥᒃᖠᒋᐊᖅᑎᑦᑎᓂᕐᒥᑦ ᐱᓕᕆᐊᒃᓴᓂᑦ ᐊᒻᒪᓗ ᖁᑦᑎᒃᑐᒥᑦ ᐱᓕᕆᐊᒃᓴᓂᑦ ᐱᓕᕆᐊᒃᓴᖃᕐᓗᑎᒃ ᐱᓕᕆᐊᒃᓴᓂᑦ. 
ᐊᒻᒪᓗᑦᑕᐅᖅ, ᐃᓱᒪᒃᓴᖅᓯᐅᕈᑎᖃᓕᕌᖓᑕ ᖃᕆᑕᐅᔭᒃᑯᑦ ᐊᑐᖅᑕᐅᖔᓕᕈᓐᓇᖅᑐᓂᒃ ᑐᓴᐅᒪᑎᑦᑎᓂᕐᒧᑦ 
ᑐᓴᖅᑕᐅᔪᒃᓴᓄᓪᓗ, ᐱᓕᕆᖃᑎᒌᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ ᐱᓕᕆᔾᔪᑕᐅᕙᒃᑐᓄᑦ ᐃᓱᓕᑦᑕᖅᑎᑕᐅᔪᓂᒃ ᓄᓇᓕᖕᓂ.  

4. ᐋᖅᑭᒋᐊᖅᓯᓂᖅ ᐊᑐᖅᑕᐅᓇᔭᖅᑐᒥᒃ ᐅᓂᒃᑲᐅᓯᖃᕐᓂᐊᕐᓗᓂ ᖃᐅᔨᓴᖅᓯᓂᐊᕐᓗᓂᓗ ᐱᓕᕆᐊᒃᓴᕆᔭᐅᔪᓂᒃ 
ᑕᐃᒪᐃᑦᑕᕆᐊᖃᑐᐃᓐᓇᕆᐊᖃᖅᐳᖅ ᓇᓗᙱᑦᑎᐊᕈᒪᓂᕐᒧᑦ ᑕᒪᓐᓇ ᓇᐅᑦᑎᖅᓱᖅᓯᓂᖅ ᑲᔪᓯᒐᓗᐊᕐᒪᖔᑦ 
ᐸᕐᓇᒃᑕᐅᓯᒪᔪᑎᑐᑦ. 

5. ᐱᓕᕆᖃᑎᒌᑦᑎᐊᕐᓂᖅ ᑐᓴᐅᒪᑎᑦᑎᓂᕐᓗ ᑲᑐᔾᔨᓂᒃᑯᑦ ᐱᔭᕆᐊᖃᒻᒪᕆᒃᑐᖅ ᑲᔪᓯᑦᑎᐊᕐᓗᓂ ᐱᔭᕇᕐᓗᓂ ᖃᓄᐃᓕᐅᕈᑎᓂᑦ. 
ᐱᓕᕆᐊᖃᕋᓗᐊᖅᑎᓪᓗᑕ ᐃᓛᒃᑰᖅᑐᓂᒃ ᑲᑐᔾᔨᖃᑎᒌᓂᒃ, ᐱᓕᕆᕝᕕᖕᓂᒃ, ᐊᒻᒪ ᐊᕕᒃᑐᖅᓯᒪᔪᓂᒃ, ᐱᓕᕆᖃᑎᒌᒋᐊᖃᖅᐳᒍᑦ 
ᐊᑕᐅᓯᐅᓗᑕ ᐱᓕᕆᖃᑎᒌᒡᓗᑕ ᑐᕌᒐᖃᕐᓗᑕ ᑲᑐᔾᔨᓗᑕ ᑐᕌᒐᖏᓐᓂᒃ ᐊᒻᒪ ᑎᑭᑕᐅᔪᒪᔪᓂᒃ. 

6. ᐱᕙᓪᓕᐊᑎᑕᐅᓂᖏᑦ ᐱᓕᕆᐊᑦ ᐱᓕᕆᔾᔪᓯᕐᓗ ᐃᓚᒋᔭᖃᕆᐊᓖᑦ ᐊᑕᖏᖅᑐᒥᑦ ᖃᐅᔨᓴᕐᓂᕐᒥᑦ ᑲᒪᒋᒋᐊᓕᖏᓐᓂᑦ 
ᐱᓕᕆᖃᑕᐅᔪᓕᒫᓄᑦ, ᐅᓂᒃᑳᓕᐅᕐᓂᕐᒧᑦ ᐋᖅᑭᒃᓯᒪᓂᖓ, ᐱᓕᕆᔾᔪᓯᕐᒥᓪᓗ ᐃᓱᒪᓕᐅᕐᓂᕐᒧᑦ ᓇᓗᓇᐃᖅᓯᓂᕐᒥᑦ ᐱᓕᕆᐊᒃᓴᖅ 
ᓇᓕᒧᒃᑲᓗᐊᕐᒪᖔᑦ ᑐᕌᒐᕐᓄᑦ. ᑕᒪᓐᓇ ᐊᐅᓚᓂᐅᔪᖅ ᐅᓄᖅᓯᑎᑦᑎᓂᐊᖅᑐᖅ ᓵᑕᐅᔪᓐᓇᕐᓂᕐᒧᑦ ᒥᑭᓪᓕᕚᓪᓕᑎᑦᑎᓂᕐᒥᓪᓗ 
ᑭᖑᕙᕆᐊᖅᑎᑦᑎᓂᕐᒥᑦ ᐊᐳᖅᑕᕈᑕᐅᖃᑦᑕᖅᑐᓂᓪᓘᓐᓃᑦ. 

7. ᑲᑐᔾᔨᖃᑎᒌᑦ, ᐱᖃᖃᑕᐅᓪᓗᐊᑕᖅᑐᑦ, ᐱᓕᕆᐊᒃᓴᓄᓪᓗ ᐊᐅᓚᑦᑎᔩᑦ ᐸᕐᓇᐃᑦᑎᐊᓪᓗᐊᖅᑐᑦ ᓯᕗᓂᐊᒍᑦ ᐊᒻᒪ 
ᐊᐅᓚᑦᑎᑦᑎᐊᖅᐸᒡᓗᑎᒃ ᐱᕕᒃᓴᕆᑎᑕᐅᔪᓂᒃ ᓱᒃᑲᒃᑎᒋᐊᖁᓪᓗᒍ ᐱᕙᓪᓕᐊᓂᕆᔭᐅᔪᖅ ᐱᖁᑎᑦ ᐊᒻᒪ ᐊᑐᓕᖅᑎᑕᐅᓂᖓ. 
ᐱᖃᖃᑕᐅᓪᓗᐊᑕᖅᑐᑦ ᐃᑲᔪᖅᑐᐃᔭᕆᐊᖃᖅᐳᑦ ᐊᑐᓕᖅᑎᑕᐅᓂᖓᓄᑦ ᐊᒻᒪ ᑐᓴᐅᒪᖃᑎᒌᖕᓂᕐᒧᑦ 
ᐱᕙᓪᓕᐊᑎᑕᐅᑎᓪᓗᒍ ᑲᔪᓯᑦᑎᐊᖁᓪᓗᒍ. 

ᓄᕙᒡᔪᐊᕐᓇᖅ−19 

ᐃᓕᓐᓂᐊᖅᐸᓪᓕᐊᑎᓪᓗᑕ ᖃᓄᖅ ᐃᖅᑲᓇᐃᔭᕆᐊᒃᓴᖅ ᐃᓅᔪᓐᓇᕐᓂᑦᑎᓐᓂᒡᓗ ᓂᕆᐅᓇᙱᑦᑐᒃᑯᑦ, ᐊᕐᕌᒎᖕᓄᓪᓗ ᒪᕐᕉᖕᓄᑦ 
ᐱᓕᕆᖃᑦᑕᖅᓯᒪᓂᑰᓪᓗᑕ ᓄᕙᒡᔪᐊᕐᓇᖅ-19 ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᒥᒃ, ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ 
ᐱᓕᕆᖃᑕᐅᔪᑦ ᖃᐅᔨᓇᓱᐃᓐᓇᖃᑦᑕᖅᐳᑦ ᐱᕕᒃᓴᐅᔪᓐᓇᖅᑐᓂᒃ ᓯᕗᒻᒧᐊᒍᑎᒃᓴᓂᒃ ᐊᒻᒪ ᐃᑲᔪᖅᑐᐃᔾᔪᑎᒃᓴᓂᒃ ᓄᓇᑦᑎᓐᓂ 
ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ. ᖁᔭᓕᕗᒍᑦ ᖁᔭᓕᓪᓗᑕᓗ ᐱᓇᔪᓪᓚᕆᖕᓂᖏᓐᓂᒃ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, 
ᐱᓕᕆᐊᖃᖅᑳᖅᐸᒃᑐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᒋᔭᐅᔪᓄᑦ, ᐊᔾᔨᒌᙱᑦᑐᓄᓪᓗ ᓄᓇᕗᒻᒥ 
ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᓕᕆᐊᖑᔪᒧᑦ ᐱᓕᕆᖃᑎᒌᒃᐸᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᑕᖃᕈᓐᓃᖅᑎᑦᑎᔪᒪᓪᓗᑎᒃ 
ᓯᐊᒻᒪᒃᐸᓪᓕᐊᓂᖓᓂᒃ ᓄᕙᒡᔪᐊᕐᓇᖅ-19 ᓄᓇᕗᒻᒥ.  

ᐃᖏᕐᕋᓂᓕᒫᑦᑎᓐᓂ ᖃᓄᐃᓕᐅᕈᑎᓄᑦ ᓇᓗᓇᐃᖅᓯᒪᔪᖅ ᐃᓅᓯᕗᑦ ᐊᓐᓂᕐᓇᖅᑐᖅ ᖃᓄᐃᓕᐅᕐᓂᕐᒧᑦ ᐸᕐᓇᐅᑦ 2017-2022 

8. ᓄᓇᓖᑦ ᐃᓚᐅᑎᑕᐅᓂᖏᑦ ᐃᑲᔪᖅᑐᕐᓗᒋᑦ ᐊᒻᒪ ᑲᔪᓯᑎᑕᐅᕙᓪᓕᐊᔪᑦ ᐱᓕᕆᐊᒃᓴᐃᓪᓗ ᐱᔭᕆᐊᓕᖏᓐᓂᒃ ᐊᒻᒪ 
ᐱᓪᓚᕆᒃᑐᓂᒃ. ᓇᓗᓇᐃᖅᓯᓚᐅᙱᓐᓂᖏᓐᓂᒃ ᖃᓄᐃᓕᐅᕈᑕᐅᔪᒃᓴᓂᒃ, ᖃᐅᔨᒪᓗᒋᑦ ᓱᖏᐅᓴᔭᐅᔪᓐᓇᖅᑐᑦ ᓄᓇᕗᒻᒧᑦ 
ᐅᔾᔨᕐᓇᕐᓗᑎᒃ ᐅᕝᕙᓘᓐᓃᑦ ᐊᔪᕐᓇᙱᓪᓗᑎᒃ ᐊᒻᒪ ᓯᕗᓪᓕᐅᑎᔭᕆᐊᓖᑦ ᓄᓇᕗᒻᒥ ᓴᓇᐅᒐᑦ ᐱᓕᕆᐊᑦ ᐅᕝᕙᓘᓐᓃᑦ 
ᑕᐃᒃᑯᐊ ᐅᖃᐅᓯᐅᓯᒪᔪᑦ ᓄᓇᕗᒥᐅᓂᒃ ᐱᕙᓪᓕᐊᑎᑕᐅᑎᓪᓗᒍ. 

ᓯᕗᓂᒃᓴᖅ 
 

 

 

ᑲᑐᔾᔨᓪᓗᑎᒃ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᓕᐊᒧᑦ ᐱᓕᕆᖃᑎᒌᑦ ᐱᐊᓂᒃᓯᓚᐅᖅᐳᑦ ᖃᔅᓯᑲᓪᓚᖕᓂ 
ᐱᓕᕆᐊᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓅᓯᕗᑦ ᐊᓐᓂᕐᓇᖅᑐᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ 2017-2022-ᒧᑦ. 
ᐱᒃᑯᒋᔭᖃᖅᐳᒍᑦ ᐱᓕᕆᐊᖑᓯᒪᔪᓂᒃ ᑭᓯᐊᓂ ᐃᓕᓴᖅᓯᕗᒍᑦ ᐱᓕᕆᒃᑲᓐᓂᖅᑐᖃᕐᓂᐊᕐᓂᖓᓂᒃ ᓄᓇᕗᒻᒥ 
ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐃᓅᓯᕐᒥᓗ ᐅᔾᔨᕐᓇᖅᓯᑎᑦᑎᓂᕐᒥᒃ.  

ᐱᓕᕇᓐᓇᖅᐳᒍᑦ ᐱᓕᕆᐊᖑᓯᒪᙱᑦᑐᓂᒃ ᒫᓐᓇ ᐱᓕᕆᐊᖑᓯᒪᔪᓂᒃ ᐊᒻᒪ ᐊᖏᖅᓯᒪᓪᓗᑕ ᑖᒃᑯᐊ ᐱᓕᕆᐊᒃᓴᑦ 
ᑲᔪᓯᑎᑕᐅᖁᓪᓗᒋᑦ ᓄᑖᒧᑦ ᐸᕐᓇᐅᑎᒧᑦ. 

ᐱᓕᕆᑎᓪᓗᑕ ᓄᑖᒥᒃ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥᒃ, ᐱᓕᕆᓂᐊᕈᒪᔪᒍᑦ ᐱᓕᕆᖃᑎᒌᒡᓗᑕ ᑲᑐᔾᔨᖃᑎᒌᒡᓗᑕᓗ 
ᐱᐊᓂᒡᓗᑎᒍᑦ ᐊᖏᒡᓕᒋᐊᖅᑎᓪᓗᑎᒍᓪᓘᓐᓃᑦ ᒫᓐᓇ ᐱᓕᕆᐊᖑᔪᑦ ᓇᓗᓇᐃᖅᑕᐅᓗᑎᒡᓗ ᓄᑖᑦ ᐱᕕᖃᕐᕕᐅᔪᓐᓇᖅᑐᑦ 
ᐃᑲᔪᖅᑐᕐᓂᕐᒥᑦ ᐃᓅᓯᕐᒥᑦ ᑭᐱᓯᑦᑕᐃᓕᒪᓂᕐᒧᑦ. ᐱᓕᕆᖃᑎᒌᖕᓂᖅ ᑖᔅᓱᒧᖓᔅᓴᐃᓐᓇᖅ ᐱᔾᔪᑎᒧᑦ ᑐᙵᕕᓪᓗᐊᑕᐅᔪᖅ 
ᓯᕗᓕᕐᓗᒍ ᓄᓇᕗᒻᒥ ᐃᖕᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᒻᒥ ᐱᓕᕆᖃᑎᒌᑦ ᐊᑐᕆᐊᕐᓂᖓ ᐃᖕᒥᓃᖅᑕᐃᓕᑎᑦᑎᓂᕐᒧᑦ, 
ᑐᙵᓱᒃᑎᖦᖢᑎᒍᓪᓗ ᐃᖅᑲᓇᐃᔭᕐᕕᓕᒫᑦ, ᑲᑐᔾᔨᖃᑎᒌᑦ, ᑎᒍᒥᐊᖅᑎᐅᖃᑕᐅᔪᓪᓗ ᑖᓐᓇ ᓯᕗᓪᓕᐅᔾᔭᐅᓗᓂ 
ᐃᒻᒥᓃᖅᑕᐃᓕᑎᑦᑎᓂᖅ ᐃᖅᑲᓇᐃᔭᕐᕕᐅᖃᑎᒌᖑᖕᒪᑦ ᑲᑐᔾᔨᖃᑎᒌᓄᓪᓗ ᐱᓇᓱᖕᓂᐅᔪᖅ. 

ᐱᒋᐊᖅᑎᓯᒪᔭᕗᑦ ᑲᔪᓯᓂᐊᖅᑐᑦ ᐱᒋᐊᖅᑎᑕᐅᓗᑎᒃ ᖃᐅᔨᔭᐅᓯᒪᔪᑦ ᑐᙵᕕᖃᕐᓗᑎᒃ ᑭᐅᔾᔪᑕᐅᔪᓐᓇᖅᑐᓄᑦ 
ᐊᓯᔾᔨᖅᐸᓪᓕᐊᔪᓄᑦ ᐱᔭᐅᔭᕆᐊᓕᖕᓄᑦ ᐃᓚᐅᑎᑦᑎᓗᑎᒡᓗ ᐊᔾᔨᒌᙱᑦᑐᓂᒃ ᐊᑐᒐᒃᓴᓂᑦ ᐅᖓᓯᒃᑐᒧᑦ 
ᐃᓚᐅᑎᑦᑎᔪᓄᓪᓗ. ᐃᓚᓕᐅᔾᔨᓂᐊᖅᐳᒍᑦ ᐃᓕᑕᑦᑎᓐᓂᒃ, ᐊᒻᒪᓗᑦᑕᐅᖅ ᐅᖃᐅᓯᐅᓯᒪᔪᓂᒃ ᐱᔭᐅᔪᓂᒃ ᓄᓇᕗᒻᒥᐅᓂᑦ, 
ᓄᓇᓕᖕᓂᒃ ᐱᖃᖃᑕᐅᔪᓂᒡᓗ, ᓇᓗᙱᑦᑎᐊᕈᒪᓂᕐᒧᑦ ᐱᐅᓯᒋᐊᖅᑎᑦᑎᒐᓗᐊᕐᒪᖔᑦᑕ ᐊᑐᖃᑦᑕᖅᑕᑦᑎᓐᓂᒃ 
ᐱᐅᔪᒃᑯᓪᓗ ᐊᒃᑐᖅᓯᓇᔭᕐᓂᑦᑎᓐᓂᒃ ᖃᓄᐃᓕᖓᓕᖅᑎᑕᐅᔪᓂᒃ. 

ᐃ ᓴᖅᓯᕗᒍᑦ ᐱᒻᒪ ᐅ ᖓ ᒃ ᐃᓅᓯᕐᒧᑦ ᐱᔾᔪᑕᐅᕙᒃᑐᑦ ᐋ ᐊᖃᕐ ᙱᑦᑐ ᕐᒧᑦ ᐊᒻᒪ  ᖃ ᖅ ᑕ ᒪᑦ 

